
"NOCHMALS JAHWA MALAK"

In 1922 het die bekende Noorse Bybelwetenskaplike, Sigmund Mowinckel, sy
belangrike werk Psalmstudien: Das Thronébesteigungsfest Jahwés und der
Ursprung der Eschatologie gepubliseer. In dié werk stel hy sy omstrede
troonsbestygingshipotese bekend en voer hy aan dat daar jaarliks n
troonsbestygingsfees in Israel gevier is. Hierdie fees het volgens Mowinckel
heelwat ooreenkomste met die Babiloniese troonsbestygingsfees getoon.
Volgens Mowinckel het die JHWH-mik-psalms (Pss 47; 93; 96-99) deel van die
liturgie van die Israelitiese troonsbestygingsfees uitgemaak en moet hierdie
psalms teen die agtergrond van die Israelitiese troonsbestygingshipotese

verstaan word.

Mowinckel se troonsbestygingshipotese het tot 'n hewige debat binne
psalmnavorsingsgeledere aanleiding gegee. Alhoewel sommige geleerdes wel
met die troonsbestygingshipotese van Mowinckel kon identifiseer, het meeste
psalmnavorsers hulle heftig daarvan gedistansieer. Vir baie jare het
wetenskaplikes standpunte voor en teen die troonsbestygingshipotese van

Mowinckel gepubliseer.

Die verskyning van nog 'n Noorse Ou Testamentikus, Arvid Kapelrud, se artikel
Nochmals Jahwé& Malak 41 jaar na die verskyning van Mowinckel se
Psalmstudien is maar een voorbeeld van die debat wat Mowinckel se
troonsbestygingshipotese as agtergrond vir die verstaan van die JHWH-mlik-
psalms onder wetenskaplikes ontlont het (vgl Kapelrud 1963:229-231). In sy
artikel voer Kapelrud onder andere aan dat die viering van JHWH se
troonsbestyging nie beteken het dat JHWH vir 'n tyd opgehou het om Koning te

wees nie.

Sedert die verskyning van Kapelrud se artikel het daar 'n verdere 41 jaar verloop.

Meer as 82 jaar na die verskyning van Mowinckel se Psalmstudien word daar

steeds oor die moontlike agtergrond vir die verstaan van die JHWH-mlk-psalms
gedebatteer. In hierdie studie kom die verstaan van Psalms 47, 93, 96-99 opnuut
aan die orde. Soos wat Kapelrud met die publisering van sy artikel Nochmals
Jahwé Malak 41 jaar na die verskyning van Psalmstudien 'n bydae tot die beter
verstaan van die JHWH-mik-psalms wou lewer, is dit die oogmerk van hierdie
studie om nochmals 'n bydrae tot die verstaan van hierdie psalms te maak. Die

titel van hierdie studie is daarom ook Nochmals Jahwéa Malak.

HOOFSTUK 1: INLEIDING

Psalm 47, 93, 96-99 is van die mees bekende psalms in die psalmbundel. JHWH
se identifisering met die titel 75n "Koning" verleen n unieke karakter aan hierdie
groep psalms en dra ook tot 'n hegte onderlinge band by. Tradisioneel word
Psalms 47, 93, 96-99 tot dieselfde korpus gereken omdat daar soveel onderlinge
ooreenkomste tussen hierdie psalms bestaan (vgl Muilenberg 1944:235;
Ridderbos 1955b:417; Eissfeldt 1965:110; Watts 1965:343; Weiser 1965:617; De
Vaux 1968:504; Loretz 1974:211; Van der Ploeg 1974:287; Craigie 1983:347;
Fohrer 1984:264; Zenger 1986:289; Kraus 1988:466; Mettinger 1988:117; Day
1990:75; Tate 1990:474, 505; Fohrer 1993:2-3, 74-88; Prinsloo 1993a:622;
1993b:248; Booij 1994:130; Seybold 1997:372; Botha 1998:24; Lohfink & Zenger
2000:162).

Die JHWH-mlk-frase (751 mim - JHWH regeer) kom op verskeie plekke in hierdie
psalms voor (vgl Pss 93:1; 96:10; 97:1; 99:1). Benewens die JHWH-mlk-
uitdrukking in bogenoemde verse word mr "JHWH" in die volgende verse ook

met 751 "Koning" verbind:

- Psalm 47:3: ywyoohy 9im X0 by s - want JHWH, die
Allerhoogste, is verskriklik, n groot oor die hele aarde.

- Psalm 98:6: |7 w1 - juig met blydskap voor die aangesig van die

Koning, QHWH.

- Psalm 99:4: mox oy wawn w1 - en die sterkte van die wat reg
liefhet (sluit aan by JHWH in Ps 99:2).

In Psalm 47:7, 8 en 9 tref ons die frase orx 72n aan. Hierdie uitdrukking hou ook

nou met die 751 m (JHWH regeer) uitdrukking verband, vergelyk:

- Psalm 47:7: el o) iy - Psalmsing tot [God, psalmsing!

Psalmsing tot ons Koning. Psalmsing!
- Psalm 47:8: y=wxia> > - Want (God) is oor die hele aarde.

- Psalm 47:9: oiroy Biox 729 - [God regeer oor die nasies.

Naas die gemeenskaplike 75n mm (JHWH regeer) verbintenis, deel Psalms 47,
93 en 96-99 ook dieselfde terminologie, temas, beelde en ideologiese
vertrekpunte (vgl Booij 1994:130; Botha 1998:25). Van die gedeelde terminologie

sluit in:

- Im(Pss47:3,7,8,9; 93:1, 96:10; 97:1; 98:6; 99:1, 4) — koning / regeer.

- up (Pss 47:9; 93:5; 96:6, 9; 97:12; 98:1; 99:3, 5, 9 [x2]) — heilig.

- ooy (Pss47:2, 4, 10; 96:3, 5, 7, 10, 13; 97:6; 98:9; 99:1, 2) — nasies [vgl ook
o (Pss 47:9; 96:3,10; 98:2); onx (Ps 47:4)).

- ywx (Pss47:3, 8, 10; 96:1, 9, 11, 13; 97:1, 4, 9; 98:3, 4, 9; 99:1) — aarde.

- 520 (Pss 93:1; 96:10, 13; 97:4; 98:7, 9) — wéreld.

- xm(Pss 47:3; 96:4; 99:3) — verskriklik / gedug.

- 51 (Pss 47:3; 96:4; 99:2, 3) — groot.

- xo> (Pss 47:9; 93:2; 97:2) — troon.

- 1w (Pss 93:1; 96:6, 7; 99:4) — sterkte / krag.

- o (Pss 93:4; 96:11; 98:7) — see.

- 1w (Pss 96:9; 97:7; 99:9) — aanbid.

- o (Pss 96:10; 98:9; 99:4) — met regverdigheid.

- 1 (Pss 47:2, 6; 98:4, 6) — skreeu.

- w1 (Pss 47:7 [x4]; 8; 98:4, 5) — sing.

- v (Pss 47:9; 99:1) — sit.

- v (Pss 47:10; 97:9) — verhewe.

- 1m0 (Pss 93:1, 2, 10; 97:2) — staan vas / tot stand bring / fondasie.

- v (Pss 96:1 [x3], 2; 98:1 [x2]) — sing.

- v (Pss 96:2; 98:1, 2, 3) — sy reddingsdade.

- 72> (Pss 96:3, 7, 8; 97:6) — eer.

- x9 (Pss 96:3; 98:1) — wonderlike dade.

- 5n (Pss 96:9, 97:4) — bewe.

- 1 (Pss 47:2; 96:12; 98:4, 8) — sing met vreugde.
- x12(Pss 96:8, 13 [x2]; 98:9) — kom.

- vy (Pss 96:13 [x2]; 97:8; 98:9 [x2]) — oordeel.

- p1(Pss 96:13; 97:2, 11, 12; 98:2, 9; 99:4) — geregtigheid.
- 11 (Pss 97:5; 98:8; 99:9) — berg.

- woun (Pss 97:2, 8; 99:4 [x2]) — regspraak.

- m (Pss 93:3 [x3]; 98:8) — rivier.

Gemeenskaplike karaktereienskappe in die JHWH-mlk-psalms sluit onder meer
in (vgl Watts 1965:343):

- Besorgdheid oor die hele aarde, al die mense en alle nasies (Pss 96, 97, 98,
99).

- Verwysing na ander gode (Pss 96, 97).

- Tekens van verheffing en koningskap (Pss 93, 96, 97, 98, 99).

- Kenmerkende eienskappe van JHWH: skep, tot stand bring en oordeel (Pss
93, 96, 97, 98, 99).

- Uitdrukkings van prys voor die hemelse Koning (Pss 96, 97, 98, 99).

Prinsloo (1997:210) wys ook op die volgende onderlinge ooreenkomste tussen
die JHWH-mlk-psalms:

- Himniese ooreenkomste (Pss 96:1, 97:1, 98:1, 99:5).

- Die beklemtoning van JHWH se reddingsdade (Pss 96:3, 4; 98:2;
reddingsdade = skeppingswerke Ps 96:5; = handelinge in die
heilsgeskiedenis Ps 99:7).

- Die magtige dade asook die beklemtoning van die grootheid en almag van
JHWH (Pss 96:4, 6; 97:7; 98:2; 99:2).

- Neerbuigende aanbidding en eerbied (Pss 96:9; 97:5; 99:5).

- Universalistiese tendense (Pss 96:1, 7, 9; 97:1; 98:5; eilande: Ps 97:1;
bekendmaking van reddingsdade aan die nasies: Ps 98:2; verhewendheid bo

volke: Ps 99:1-2; heerskappy oor die wéreld: Ps 98:9).

Prinsloo (1997:211-212) is van mening dat die ooreenkomste tussen hierdie
psalms so groot is dat hy nie anders kan as om 'n sterk onderlinge band tussen
hierdie psalms te veronderstel nie. Craigie (1983:347) stem saam en meen dat
die JHWH-mlk-psalms sterk aan mekaar verbind word deur die gemeenskaplike
tema van die "prys van JHWH se Koningskap". Alhoewel hierdie psalms as 'n
eenheid funksioneer, het elke psalm volgens Tate (1990:504) sy eie unieke
karaktereienskappe. Sommige van die psalms vorm 'n hegter onderlinge band
met mekaar. Soms word aangevoer dat Psalms 96-97 en Psalms 98-99
tweelingpsalms is. In beide gevalle is die psalms byna ewe lank. Inhoudelik is
Psalms 96-97 en Psalms 98-99 byna dieselfde (Tate 1990:508).

Daar is dus genoegsame eenstemmigheid om na die groep psalms as n

"eenheid" te verwys.

Alhoewel daar tot 'n groot mate eenstemmigheid oor die onderlinge eenheid
tussen die JHWH-mik-psalms bestaan, toon die navorsingsgeskiedenis van
hierdie psalms aan dat daar nie eenstemmigheid bestaan oor die metode wat
gebruik moet word om hierdie psalms te verklaar nie (vgl die
navorsingsgeskiedenis van die JHWH-mlk-psalms, hoofstuk 2). Aanvanklik is 'n
Gattung- en Sitz-im-Leben benadering ten opsigte van die verklaring van die
JHWH-mik-psalms gebruik. Verskillende agtergronde vir die verklaring van die
JHWH-mlk-psalms is voorgestaan (vgl Israelitiese troonsbestygingsfees,
verbondsfees, koninklike Sionsfees, tabernakelfees). Sommige geleerdes het

teologiese agtergronde vir die verstaan van die teks voorgestel terwyl nog ander

historiese agtergronde vir die verklaring van die psalms nagevolg het. In resente
tye word 'n holistiese metode vir die verklaring van die psalmtekste gevolg.
Volgens die holistiese benadering word die psalmbundel as 'n samehangende
boek beklemtoon en word die JHWH-mIk-pséIms nie meer slegs individueel
bestudeer nie (vgl Prinsloo 1997:207; Zenger 2000:399-433; Braulik 2003:209).
Die psalms se onderlinge verhouding tot mekaar is belangrik en elke psalm word
binne die raamwerk van die ander psalms verklaar (vgl Lohfink 1999; Braulik
2003:209; Zenger 2003:111-143).

Die verskillende standpunte oor die agtergrond waarteen Psalms 47, 93, 96-99
geinterpreteer moet word, het meegebring dat geleerdes verskillende benamings
vir hierdie psalms as 'n groep gebruik. Die bydraes van veral Mowinckel (1922)
maar ook Gunkel (1926; 1933) het gesorg dat die term "troonsbestygingspsalms”
as mees algemene benaming vir hierdie groep psalms gebruik is. Hierdie
benaming is so sterk in wetenskaplike kringe gevestig dat selfs geleerdes wat nie
met die troonsbestygingshipotese van Mowinckel kon identifiseer nie, ook na die
groep psalms as troonsbestygingspsalms verwys (vgl Muilenberg 1944:235;
Jefferson 1952:160; Michel 1956:40; Gray 1961:2; Weiser 1962:628; Anderson
1972b:686; Beuken 1981:38; Craigie 1983:347; Mettinger 1988:95;
Spieckermann 1989:181; Day 1990:67-82; Botha 1998:24-39). Sommige
geleerdes probeer om die term troonsbestygingpsalms as titel vir die groep
psalms te vermy. n Onwilligheid om met die troonsbestygingshipotese te
identifiseer, is veral hiervoor verantwoordelik. Die verwysing na die psalms as
troonsbestygingspsalms is egter reeds sterk in literatuur gevestig en daarom sal
die benaming nie maklik verdwyn nie (vgl Tate 1990:505). Van die ander

benamings wat vir hierdie groep psalms gebruik word, sluit onder meer in:

- Accession songs (Eissfeldt 1965:109-111).

- Kingship psalms (Deissler 1967:35).

- Yahweh-as-king psalms (Kraus 1988:86).

- Yahweh is king psalms (Albertz 1994a:299).

- Psalms celebrating the Kingship of Yahweh (Anderson 1972a: 33).
- Yahweh-Kingship hymns (Seybold 1997:372).

- Psalms about the reign of Yahweh (De Vaux 1968:504).

- The songs of Yahweh as king (Fohrer 1984:265).

- Kingship-of-Yahweh psalms (Tate 1990:505).

- Psalmen van Jahwe’s koningskap (Van der Ploeg 1974a:287).

- Psalms of Yahweh'’s kingship (Roberts 1976:129-132).

- Jahwe is koning-psalms (Prinsloo 1993a:249).

- JHWH-malak-liedere (Beuken 1974:102).

- Yahweh Malak Psalms (Watts 1965:341-348; Loretz 1974:211).
- Yhwh-malak psalmen (Leene 1987:270).

Vir die doeleindes van hierdie studie sal daar na Psalms 47, 93, 96-99 as die
JHWH-mlk-psalms verwys word. Die 351 mm (JHWH-mlk)-verbintenis is die mees
algemene kenmerk in Psalms 47, 93, 96-99 en die benaming JHWH-mlk-psalms

word reeds dikwels in literatuur gebruik om na hierdie psalms as 'n groep te

verwys.

Een van die uitstaande karaktertrekke van die JHWH-mik-psalms is die
monoteistiese karakter van hierdie groep psalms. Fohrer (1984:265) beskryf
hierdie psalms by geleentheid selfs as monoteistiese himnes (vgl ook Fohrer
1993:2-3, 74-88). Die JHWH-mlk-frase is waarskynlik die mees ooglopende
monoteistiese karaktereienskap van hierdie psalms (vgl die voorkoms van 75
m in Pss 93:1; 96:10; 97:1; 99:1 en die verbinding van mm met 752 in Pss 47:3,
7, 8; 98:6; 99:4). Die verwysing na JHWH as koning skep die indruk dat JHWH
as die heel belangrikste god beskou is. Benewens die 751 mm verwysings is die
oox 790 (Ps 47:9) en 179 mim (Pss 47:3; 97:9) verwysings verdere aanduidings
van die monoteistiese karakter van die JHWH-mlk-psalms. Alhoewel sterk
monoteistiese eienskappe in die psalms voorkom, is daar ook tekens dat hierdie
psalms nog nie volledig ontwikkelde monoteistiese himnes is nie. In die JHWH-

mik-psalms word die bestaan van ander gode steeds aanvaar, vergelyk:

- Psalm 96:4 :oox 575 w1 x70 - Hy is verskriklik oor al die gode.
- Psalm 97:7 :oox22 onnmwn - Die gode buig neer voor Hom.
- Psalm 97:9 :oiox5275p by ke - U is baie verhewe bo al die gode.

Die monoteistiese karakter van die JHWH-mlk-psalms regverdig die bestudering
van hierdie groep psalms teen die agtergrond van die ontwikkeling van
monoteisme in Israel. Sover bekend is die JHWH-mlk-psalms nog nooit aan 'n
deeglike studie teen die agtergrond van die ontwikkeling van monoteisme in
Israel onderwerp nie. n Moontlike verklaring hiervoor is die tradisionele opvatting
dat monoteisme reeds van baie vroeg af deel van die Israeliete se
godsdiensbeskouing was. Hierdie siening word nie vandag meer deur die
meerderheid wetenskaplikes aanvaar nie. Gedurende die afgelope 30 jaar het'n
geweldige hoeveelheid nuwe bydraes oor die ontwikkeling van monoteisme in
Israel verskyn (vgl Baly 1970; Mihalik 1973; Nikiprowetsky 1975; Vérlander
1975, 1981, 1986; Saggs 1978, 1984, 1989; Keel 1980, 1985; Stolz 1980, 1994;
Lang 1983, 1985; Lohfink 1983; Dohmen 1984; Zeitlin 1984; Theissen 1985;
Ahlstrom 1986; Nicholson 1986; Boshoff 1988; Lemche 1988a, 1993, 2000c;
Smith 1990; Dever 1984, 1987, 1994; Garbini 1988; Niehr 1990; Davies 1992,
1995; Cohn 1993; Albertz 1994a; 1994b; Thompson 1996, 1999b; Van der
Toorn 1996a; Gnuse 1997a; Dijkstra 1998; Stern 2001). Die resultate van
bogenoemde navorsing toon aan dat monoteisme 'n laat aankomeling op die
Israelitiese godsdienstoneel was. Israel was soos haar buurvolke aanvanklik
politeisties en ander gode se bestaan is naas die bestaan van JHWH erken.
Hierdie gevolgtrekking oor die laat ontwikkeling van monoteisme in Israel het
vanweé die monoteistiese karakter van die JHWH-mlk-psalms 'n invioed op die

wyse waarop die JHWH-mlk-psaims verklaar moet word.

Die doelwit van die studie Nochmals Jahwéa Malak is om die JHWH-mik-psalms

teen die agtergrond van die ontwikkeling van monoteisme in Israel te bestudeer.

Die bestudering van dié psalms teen hierdie agtergrond bied nuwe moontlikhede
vir die verstaan van die JHWH-mlk-psalms. Hierdie benadering skep die
geleentheid om die spesifieke ontwikkelingsfase van die monoteistiese
eienskappe in die JHWH-mlk-psalms te identifiseer. Die identifisering van die
monoteistiese ontwikkelingsfase in die JHWH-mik-psalms skep die geleentheid
om n standpunt oor die datering van hierdie groep psalms in te neem. Die
datering van die JHWH-mlk-psalms stel die navorser in staat om die JHWH-mlk-
psalms binne die bepaalde historiese konteks te interpreteer. Die identifisering
van die monoteistiese ontwikkelingsfase van die psalms se monoteistiese
kenmerke, die datering van hierdie psalms ooreenkomstig die spesifieke
monoteistiese ontwikkelingsfase en die daaropvolgende bepaling van die
historiese konteks waarin hierdie psalms tot stand gekom het, bied die
geleentheid om nochmals 'n bydrae tot die beter verstaan van die JHWH-mlk-
psalms te lewer. Ten einde die doelwit van die studie Nochmals Jahwéa Malak te

bereik, word die benadering tot die studie soos volg uiteengesit:

- 'n Oorsig oor die navorsingsgeskiedenis van die JHWH-mlk-psalms waarin die
metodes wat vir die verklaring van hierdie psalms gevolg is, aangebied word
(hoofstuk 2).

- 'n Bespreking van die ontwikkelingsproses van monoteisme in Israel (hoofstuk
3).

- 'n Bestudering van die JHWH-mik-psalms teen die agtergrond van die
ontwikkeling van monoteisme in lIsrael, die datering en bepaling van die
historiese konteks waarbinne die psalms tot stand gekom het en die verstaan

van die psalms teen hierdie agtergrond (hoofstuk 4).

Die studie word in n slothoofstuk (hoofstuk 5) afgesluit waarin die

gevolgtrekkings van die studie kortliks uiteengesit word.

10

Ortografiese opmerkings:

- Die Hebreeuse teks wat in die studie gebruik word, is die Biblia Hebraica
Stuttgartensia en dan spesifiek soos dit deur Logos elektronies voorberei
is.

- Die vertaling van die Hebreeuse teks is n letterlike vertaling en het ten
doel om die Hebreeuse teks so getrou as moontlik woordeliks weer te
gee.

- Hebreeuse woorde wat vanuit die Hebreeuse teks in die studie aangehaal
word, word gevokaliseer behalwe waar daar spesifiek na die stam van'n
woord verwys word.

- Die Hebreeuse woord mn° word as JHWH getranskribeer.

- Afkortings word so ver moontlik in die geskrewe teks vermy. Waar nodig

word dit wel tussen hakkies aangetref.

11

HOOFSTUK 2: NAVORSINGSGESKIEDENIS VAN DIE JHWH-MLK-PSALMS

Alhoewel Ou Testamentici eenstemmig is oor die onderlinge eenheidsband wat
' daar tussen die JHWH-mlk-psalms bestaan, toon die navorsingsgeskiedenis van
hierdie psalms aan dat daar nie konsensus bestaan oor die metodiek wat vir die
verklaring van hierdie psalms gevolg moet word nie. Sedert die ontwikkeling van
Mowinckel se troonsbetygingshipotese is dié psalms teen die agtergrond van
verskillende Israelitiese  "feeste" verklaar (vgl troonsbestygingsfees,
verbondsfees, Sionsfees, tabernakelfees). Ander geleerdes het teologiese of
historiese agtergronde vir die verklaring van JHWH-mlk-psalms voorgestel. Die
jongste neiging in psalmnavorsing is 'n holistiese benadering ten opsigte van die
verklaring van elke individuele psalm (Zenger 2000:399-433; Braulik 2003:309-
310). In hierdie hoofstuk word gepoog om 'n oorsig te bied oor die verskillende

"metodes" wat vir die verklaring van die JHWH-mik-psalms gebruik is.
2.1 "Feeste™ as agtergrond vir die verklaring van die JHWH-mlk-psalms

Waarskynlik die bekendste en mees kontroversiéle agtergrond waarteen die
JHWH-mik-psalms verklaar is, is die agtergrond van 'n sogenaamde
troonsbestygingsfees. Volgens die troonsbestygingshipotese (Mowinckel 1922)
het daar jaarliks 'n troonsbestygingsfees in Israel plaasgevind waartydens hierdie
groep psalms deel van die liturgie van die fees gevorm het. Hierdie hipotese van
Mowinckel het veroorsaak dat die JHWH-mlk-psaims vir dekades aan 'n intense
debat onderworpe was en voortdurend in die kollig van psalmnavorsing gestaan
het.

2.1.1 Troonsbestygingsfees

Volz het die gedagte van 'n troonsbestygingsfees (of nuwejaarsfees) in Israel, vir
die eerste keer in sy blaadjie Das Neujahrsfest Jahwes (Laubhlittenfest) in 1912

gepropageer. Volgens Volz (1912) het die Israelitiese loofhuttefees van die begin

af die karakter van 'n nuwejaarsfees aangeneem. Aanvanklik het die
nuwejaarsfees, die fees van die versoendag en die loofhuttefees almal een fees

gevorm. Hierdie fees het veral op die volgende sake gefokus:

- JHWH se verskyning in die kultus.
- Die viering van sy oorwinning oor sy vyande.
- Die viering van sy koningsheerskappy.

- Die stigting van die kultusgemeente deur die verbond.

Mowinckel het die gedagte van Volz verder uitgebrei. Hy het aangevoer dat daar
aan die begin van elke nuwe jaar 'n troonsbestygingsfees in Israel gevier is.
Hierdie fees was op die Babiloniese troonsbestygingsfees gebaseer. Mowinckel
was van mening dat die JHWH-mlk-psalms deel van die liturgie van die

Israelitiese troonsbestygingsfees uitgemaak het.
2.1.1.1 Die Babiloniese troonsbestygingsfees (Akitu)

Die Babiloniese troonsbestygingsfees (Akitu-fees) was die belangrikste
godsdienstige fees wat in Babilonié gevier is. Hierdie fees is jaarliks vanaf die
vierde Nisan tot die elfde Nisan (Maart - April) gevier. Die fees en die oorsprong
daarvan dateer waarskynlik terug tot die tydperk van die Sumeriese beskawing.
Die troonsbestygingsfees is tot en met die Persies-Griekse periode gevier
(Grayson 1975:23-28; Van der Toorn 1989:332; 1990:12). Met die hulp van
liturgiese, mitologiese en historiese tekste, kan die verloop van die fees redelik

goed gerekonstrueer word (Van der Toorn 1990a:11).

Die stad waarbinne die fees gevier is, was Babilon. Die twee plekke binne die
stad waarop daar tydens die fees gefokus is, was die tempel van die stadsgod
(Esagil) en die Akitu-kapel wat buite die stadsmure geleé was (Van der Toorn
1990a:12). Die gode wat hoofrolle in die feesritueel gespeel het, was Marduk (die

beskermgod van Babilon), en Nab(, sy seun, wat in die nabygeleé stad Borsippa

gewoon het (Van der Toorn 1990a:12). Die koning en die hoépriester van die
Esagiltempel (Sesgallu) het as menslike akteurs opgetree (McEwan 1981:9-10;
Van der Toorn 1990a:12).

Die eerste dae van die fees het op voorbereidingsrituele gefokus (reinigingsrites
en seéngebede). Die tempel is seremonieel gereinig en met die bloed van n
geofferde skaap en olie gewas. Deur middel van 'n kort formule het die Sesgallu
op die oggend van die vierde Nisan die begin van n nuwe jaar aangekondig
(Cagirgan 1976:20-21, 273-278). Die koning het op dieselfde oggend na 'n
tempel van Naba in die omgewing van die paleis gegaan. In die tempel het die
koning die koninklike septer uit die hande van die Nab(-priester ontvang
(Cavigneaux 1981:121). Hierna het die koning na Borsippa gereis om vandaar
die volgende dag die beeld van NabG na Babilon te bring (Van der Toorn
1990a:12).

As dit aand begin word, het die SesSgallu, wat in Esagil agtergebly het, die
Babiloniese skeppingsverhaal (Enuma-Elisj) van begin tot einde geresiteer
(Cagirgan 1976:279-284). Die resitasie het in die geslotenheid van Marduk se
kapel plaasgevind. Behalwe Marduk (in beeldvorm) en die Sesgallu was niemand

anders teenwoordig nie (Van der Toorn 1990a:12).

Wanneer die koning op die vyfde Nisan in Babilon arriveer, ontvang hy 'n
feesmaal (Cagirgan 1976:385-412). Terwyl Nab( by een van die stadspoorte
agterbly, gaan die koning na Esagil om by Marduk sy opwagting te maak (Van
der Toorn 1990a:12). Voordat die koning by die heilige plek toegelaat word,
ontneem die Sesdgallu die koning van sy waardigheidstekens (septer en kroon)
en slaan hom dan op sy wang. Dit was 'n teken van minagting (Abusch 1987:92-
93). Die koning betree die kapel van Marduk en word deur die priester op sy
knieé gedwing. Die koning [é 'n belydenis van onskuld af waarin hy op sy eie
vroomheid en menslikheid wys. 'n Menslike sondebok (gewoonlik 'n veroordeelde

gevangene) is deur die strate geparadeer (Frazer 1959:555). Sondebokrituele

was gemeenskaplike reinigingsrituele waartydens die sonde van die
gemeenskap op 'n gekose slagoffer geplaas is. Die verbanning en vernietiging
van die sondebok verleen reiniging aan die gemeenskap en maak die
gemeenskap gereed om die nuwe jaar te begin'(Van der Toorn 1990a:12). Die
koning ontvang n heilsorakel en die Sesgallu verseker hom dat Marduk sy
koningskap sal verhoog en sy vyande sal neervel. Die koning kry sy ampsimbole

(as teken van goddelike goedkeuring) terug (Van der Toorn 1990a:12).

Nabu sit sy reis die volgende dag voort. Hy word deur Marduk ontvang en vereer.
Saam met NabG kom daar op die dag vele ander gode en godinne vanuit

verskeie plekke in Babilon en Esagil aan (Cagirgan 1976:217).

Op die sewende Nisan word die godebeelde gewas en met wit feesgewade
beklee (Cagirgan 1976:103; Van der Toorn 1990a:13). Op die agtste Nisan vind
die hoogtepunt van die feestelikheid plaas. Alle werk word onderbreek en die
tempel word vir almal oopgestel (Parpola 1983:186-187). Die koning en die volk
vergader in 'n ope hof van die Esagil in afwagting op die verskyning van Marduk.
Die beeld van die god word in die ruim tempelhof geplaas. Die gode en godinne
word aan weerskante van Marduk opgestel. Volgens die tekste was die gode en
godinne altyd voltallig aanwesig om hulde aan Marduk te bewys. Tydens hierdie
openbare sitting maak die godeparlement in 'n kort boodskap hulle
beleidsvoornemens vir die volgende jaar bekend. Die belangrikste voorneme van

die gode is 'n belofte van voorspoed aan die koning (Van der Toorn 1990a:13).

Na die sitting maak die gode hulle gereed vir die tog na die Akitu-kapel. Die gode
word in rangorde van belangrikheid op rytuie geplaas. Heel voor is die wa van
Marduk. Die koning neem Marduk aan die hand en lei die prosessie. Van die
tempel gaan die tog na die rivier waar die gode in skepe gelaai word. Op land
word die gode na die Akitu-tempel gedra (Berger 1970:155-159; Van der Toorn
1990a:14). Nadat die godebeelde op die agtste Nisan in die Akitu-kapel

aangekom het, bly hulle daar tot die elfde Nisan en keer dan weer na Esagil

terug (Van der Toorn 1990a:15). Die Akitu-ritueel bied ook aan die koning die
geleentheid om die aanwesige gode oor die kanse op sukses in toekomstige

kampanijes te raadpleeg (Van der Toorn 1990a:16).

Tydens die slot van die ritueel keer die gode op die elfde Nisan na Esagil terug.
By hulle aankoms in die stadstempel belé die gode nog 'n vergadering waar die
besluite vir die komende jaar opnuut aangekondig word. Met die afsluiting van
die byeenkoms het die nuwejaarsfees tot 'n einde gekom (Van der Toorn
1990a:16).

2.1.1.2 Israelitiese troonsbestygingsfees

Sigmund Mowinckel het aangevoer dat daar jaarliks gedurende die herfs n
troonsbestygingsfees in Israel gevier is (vgl Burger 1987:20; Mettinger
1988:119). Volgens Mowinckel het die drie feeste wat in die maand Tishri
plaasgevind het (die nuwejaarsfees — die eerste dag van die maand, die groot
versoendag — die tiende dag van die maand, en die huttefees — die vyftiende tot
die een-en-twintigste dag van die maand), een fees gedurende die pre-eksiliese
tyd gevorm (soos aangehaal in Mettinger 1988:119). Hierdie fees was volgens
Mowinckel n troonsbestygingsfees. Mowinckel is van mening dat die JHWH-mik-

psalms deel van die liturgie van hierdie fees gevorm het.

Volgens Mowinckel het die herfsfees in Israel die viering van JHWH se oeroue
oorwinning oor die chaoswaters tydens die skepping asook sy daaropvolgende
troonsbestyging as Koning behels (Mowinckel 1962a:106-192; 1962b:243-249;
Mettinger 1988:120; Day 1990:69). Die fees het in die kultus in Jerusalem
plaasgevind. JHWH se teenwoordigheid is deur die ark gesimboliseer. Die ark is
tydens 'n prosessie die tempel binnegedra. In die heruitbeelding van JHWH se
oorwinning oor die chaos, hoop die Israeliete op JHWH se beheer oor die magte
van die chaos. Hulle hoop verder dat JHWH die vrugbaarheid van die land asook

politieke welsyn sal verseker (Day 1990:69).

Die Israelitiese troonsbestygingsfees het volgens Mowinckel verskeie
ooreenkomste met die Babiloniese troonsbestygingsfees getoon (vgl Anderson
1979:243; Kraus 1988:86):

- Beide feeste is aan die begin van die nuwe reénseisoen (die landboukundige
nuwejaar) gevier.‘

- In Babilon het Marduk die hoofrol tydens die fees gespeel. In Israel was dit
die funksie van JHWH. In Oktober, met die val van die eerste reén, begin
nuwe lewe in die natuur ontluik. Met die vernuwing wat in die natuur
plaasvind, verskyn JHWH en bevestig sy heerskappy op aarde (Mowinckel
1962b:121). JHWH word tydens die fees as die Allerhoogste uitgebeeld
(Anderson 1979:244).

- Die gebeurtenis is feestelik gevier wanneer JHWH (verteenwoordig deur die
ark) die Jerusalemse tempel binnegegaan en sy troon daar bestyg het
(Burger 1987:20). In Babilon is die eer van Marduk tydens die fees met sy
bestyging van die troon uitgebeeld.

- Tydens die fees in lIsrael is die redes vir JHWH se koningskap besing.
Liedere soos die JHWH-mik-psalms is tydens die fees voorgedra (Mettinger
1988:119; Day 1990:69). JHWH het as gevolg van sy oorwinning oor die
chaosmagte Koning geword. Vanuit die chaos het JHWH deur sy skepping
orde tot stand gebring. Tydens die fees is daar na chaosgebeure uit Israel se
eie geskiedenis (bv die uittog uit Egipte) verwys. JHWH het orde uit die chaos
geskep (vgl die deurtog deur die Rooi See). Die heilsdade wat JHWH teenoor
sy volk bewys het, bevestig sy koningskap (Mowinckel 1962b:129-130).
JHWH oorwin die chaos en sal die chaos oordeel (Anderson 1979:243). As
gevolg van JHWH se oorwinning oor die chaos, is die weg vir voorspoed en
vooruitgang gebaan. JHWH sal toesien dat gunstige landboutoestande en
vrede heers (Anderson 1979:244). Marduk is tydens die Babiloniese fees
(met die lees van die Enuma Elisj) ook as die oorwinnaar van die chaos
besing (Day 1990:69).

Die verwagtings wat aanvanklik aan die Israelitiese fees gekoppel was, het later
die hoop vir die toekoms geword. In die toekoms sal daar 'n nuwe era en beter
toestande in Israel aanbreek (Anderson 1979:244-245).

2.1.1.3 Ondersteuners van Mowinckel se standpunt

Verskeie geleerdes het die troonsbestygingshipotese van Mowinckel ondersteun
(vgl Schmidt 1927; 1934:180; Johnson 1955; Kapelrud 1963:229-231; Lipinski
1965; Bohl & Gemser 1968; Day 1985:36; 1990).

Lipinski (1965) is oortuig dat die verwysing na JHWH as Koning baie oud is. Dit
was eers gedurende die monargietydperk dat die koningskap van JHWH met
liturgiese aspekte in verband gebring is (Anderson 1979:249). LipiAski
(1963:450) is van mening dat JHWH-mlk 'n groet is wat deel van die loofhuttefees
uitgemaak het. JHWH se oorwinning oor die vyande het gelei tot die bevestiging
van sy koningskap. Dat JHWH opnuut Koning word gedurende die liturgiese
fees, beteken nie dat Hy dit nie voorheen was nie. Dit beteken eerder dat sy
koningskap opnuut beleef en ervaar word (Lipinski se rekonstruksie van die
herfsfees in die pre-eksiliese Jerusalemse kultus stem baie met die voorstel van
Mowinckel ooreen: JHWH se oorwinning oor sy vyande word uitgebeeld te
Gihon; 'n Triomfantlike prosessie dra die goeie boodskap na die tempel in Sion;
JHWH gaan deur middel van sy simbool, die ark, die tempel binne; 'n Priester
kondig aan dat JHWH Koning geword het; JHWH se manifestasie as Koning in
die tempel word aan die gelowiges aangedui d m v 'n wolk van wierook; vgl
Lipinski 1965).

Kapelrud (1963:229-31) stem saam dat die viering van JHWH se troonsbestyging
nie beteken dat JHWH vir 'n tyd opgehou het om Koning te wees nie. Tydens die

begin van die nuwe jaar is die seremonies uitgevoer in die hoop dat die nuwe

jaar selfs beter dinge as die vorige jaar sou inhou.

Day (1990:74) noem veral twee redes waarom hy glo dat die JHWH-milk-psalms

deel van die troonsbestygingsfees uitgemaak het:

- Die tema van JHWH se koningskap word nou met die skepping van die
wéreld verbind (vgl Pss 93:1; 96:10). Die begin van die nuwe jaar was die
gepaste periode om JHWH se skeppende mag te vier

- Daar is voorstellings van die ark wat, gedurende n optog tydens die tyd wat

JHWH se koningskap gevier word, die tempel binnegedra word (vgl Ps 47:5).

Sommige geleerdes het die standpunt van Mowinckel selfs verder gevoer.
Skandinawiese geleerdes soos Engnell en Widengren het die standpunte van
Mowinckel met die standpunte van die Myth and Ritual School verbind. Die
kulture van die Ou Nabye Ooste het n kulties-mitiese patroon met Israel in
gemeen gehad. Volgens hierdie denkskool was JHWH se troonsbestyging die
slot van 'n kultiese drama waarin (ooreenkomstig Mowinckel) nie alleen die stryd
teen die chaosmagte geaktualiseer word nie, maar ook die sterwe en herrysing
van die godheid en die sogenaamde heilige huwelik plaasvind. Die aardse
koning sou vir JHWH in die drama verteenwoordig het (vgl Mettinger 1988:120;
Booij 1994:131).

2.1.1.4 Mowinckel se kritici
Baie geleerdes het egter nie met die standpunt van Mowinckel saamgestem nie.

Buttenwieser (1938:324) is baie krities teenoor Mowinckel se hipotese en praat
selfs van die mythological rubbish wat Mowinckel in die psalms inlees.
Buttenwieser (1938:321) is baie beslis dat die JHWH-mlk-psalms nie kultiese
psalms was nie. JHWH se troonsbestyging is ook nie deur middel van hierdie
psalms gevier nie. Buttenwieser glo dat die voorstaanders van die
troonsbestygingshipotese 'n fout gemaak het om hulle bewyse by Babiloniese

skeppingsmites en die ritueel van die Babiloniese nuwejaarsfees en Marduk se

troonsbestyging te gaan soek. Hy is van mening dat die verwysing na 'n godheid
as koning baie algemeen in die Semitiese godsdienste voorgekom het. Die mlk-
aanspreekvorm wat vir gode gebruik is, was ook 'n gebruik wat algemeen
\/oorgekom het (Buttenwieser 1938:323).

Prinsloo (1984:33) meen dat die troonsbestygingshipotese 'n onbewese en
onaanvaarbare hipotese is. Volgens Prinsloo is daar geen bewyse uit die Ou
Testament vir die bestaan van so 'n fees nie. Hy meen dat dit onverantwoordelik
is om 'n troonsbestygingsfees van JHWH bloot na analogie van 'n Babiloniese
fees te rekonstrueer. Deur dit te doen, word die Ou Testament volgens Prinsloo
gedegradeer en word die invioed van die Ou Nabye Ooste oorbeklemtoon.
Prinsloo (1984:34) meen ook dat die troonsbestygingshipotese te veel klem op

kulties-mitologiese aspekte plaas.

Michel (1956:40-68) en Kraus (1988:87) meen dat die teorie van 'n
troonsbestygingsfees van JHWH hoogs onwaarskynlik is omdat dit moeilik is om
n troonsbestyging van JHWH voor te stel. Daar was geen beeld van JHWH wat
op 'n troon opgelig kon word nie. Die troonsbestyging van die god behoort tot n
mite waar die god jaarliks doodgegaan en dan weer lewendig geword het. 'n
Soortgelyke mite word nie in die Ou Testament aangetref nie (Mettinger
1988:120). Die troonsbestyging van JHWH veronderstel dat Hy op 'n stadium sy
koningskap verloor het. Kyk 'n mens na Psalm 93, een van die sogenaamde
troonsbestygingspsalms, dan sien n mens dat dit glad nie is wat gebeur het nie.
In hierdie psalm word aangedui dat JHWH van ewig af God is (vgl Ps 93:2).
Verwysings na die "opgaan van die ark" veronderstel ook nie 'n troonsbestyging
van JHWH nie. JHWH bly op die ark sit en klim nooit daarvan af nie (Kraus het
egter 'n probleem met Ps 47 omdat hierdie psalm duidelike
troonsbestygingselemente toon. Hy stel die volgende verklarings vir hierdie
elemente in die psalm voor: In pre-Israelitiese Jerusalem kon ™n
troonsbestygingsfees van die koninklike godheid gevier gewees het; hierdie fees

en sy tradisies kon 'n invioed op die aanbidding van Israel gehad het; dit kan

wees dat Assiriese en Babiloniese invioede die idee en gebruik van die
troonsbestyging van 'n godheid na Jerusalem kon bring; Ps 47 gebruik dalk die

model van die troonsbestyging van 'n aardse koning; vgl Kraus 1988:467).
2.1.2 Verbondsfees

Arthur Weiser (1965:641) het tot 'n mate met Mowinckel se hipotese
saamgestem. Hy is egter van mening dat daar in plaas van n
troonsbestygingsfees eerder 'n verbondsfees in Israel gevier is. Hierdie
verbondsfees was 'n herfsfees waartydens die hernuwing van die verbond wat
tussen JHWH en die Hebreeuse stamme onder Moses te Sinai gesluit is, gevier
is (vgl Craigie 1983:46; Day 1990:82). Alhoewel Mowinckel aangevoer het dat
Weiser sy troonsbestygingshipotese steun (Mowinckel 1962b:229), is dit duidelik
dat Weiser met sy eie teorie van 'n verbondsfees homself teen Mowinckel se
standpunt gestel het (vgl Mohr 1950:513-37). Weiser laat wel ruimte dat die
troonsbestyging van JHWH 'n onderafdeling van die verbondsfees kon uitgemaak
het (vgl Weiser 1955:61; Day 1990:82). Hy verwerp egter die idee van n
afsonderlike troonsbestygingsfees (Weiser 1955:61).

Volgens Weiser het die verbondsfees 'n "tipies Israelitiese" karakter gehad. Die
hoogtepunt van die fees was JHWH se manifestasie oor sy ark wat die
hernuwing van die verbond van Israel gesimboliseer het (Weiser 1962:29). Die
feesvieringe het verskeie verbondsrituele ingesluit. Tydens die fees is die
geskiedenis van lIsrael voorgedra en die noodsaaklikheid van wetsonderhouding
beklemtoon. Die fees gedenk ook die stammefederasie wat tot die
totstandkoming van die verbondsvolk gelei het (Craigie 1983:46). Tydens die
fees het die aanbidders verklaar dat JHWH Koning geword het. Hulle het egter
ook geglo dat JHWH van die begin af reeds God en Koning was. Die fees het
dus ook as skakeling tussen JHWH, die God van die verlede, en JHWH, die God
van die toekoms, gedien (Anderson 1979:248).

Weiser is van mening dat dit onmoontlik is om die presiese verloop van die fees
te rekonstrueer. Fragmente van die liturgie kan egter in sommige psalms (vgl Ps
50) gevind word (vgl Weiser 1962:35-52; Booij 1994:131). Weiser is egter van
fnening dat die JHWH-mlk-psalms tydens die fees voorgedra is.

2.1.3 Koninklike Sionsfees

Kraus het aanvanklik die mening gehuldig dat die JHWH-mlk-uitdrukking in die
JHWH-mlk-psalms met Israel se terugkeer uit die ballingskap verband gehou het.
Hy kon dus met Mowinckel se vertaling van JHWH-mik, "JHWH het koning
geword", identifiseer. JHWH het Koning geword toe Hy toegesien het dat die volk
uit ballingskap weer na hulle land van oorsprong teruggekeer het (Kraus 1951).
Kraus was van mening dat die tema: "Koningskap van JHWH" by Deutero-Jesaja
(Jes 40-55) ontstaan het (soos aangehaal in Anderson 1979:246). Deutero-
Jesaja was volgens Kraus bewus van die Babiloniese troonsbestygingsfees. Die
post-eksiliese kultus in Jerusalem het die liedere van JHWH se troonsbestyging

geskep om die terugkeer uit die ballingskap te vier.

Met verloop van tyd het Kraus egter sy standpunt verander (vgl Kraus 1966).
Later het Kraus die aanbidding van JHWH as Koning baie vroeér gedateer en
wel gedurende die tyd van die vroeé Israelitiese konings. Hy het sekere van die
liedere van JHWH se troonsbestyging (Pss 93 en 99) as pre-eksilies gedateer.
Hy het ook nou aanvaar dat JHWH-mlk as "JHWH is Koning" vertaal moes word.
JHWH-mik kon volgens Kraus ook as 'n oproep aan die gemeente gedien het om
voor JHWH, as die ewige Koning in Sion, neer te buig (soos aangehaal in
Anderson 1979:247). Kraus was nou baie versigtig om enigsins 'n indruk te skep

dat JHWH ooit van sy mag prysgegee het.

In die plek van Mowinckel se troonsbestygingsfeeshipotese, het Kraus die teorie
van 'n koninklike Sionsfees ontwikkel. Kraus voer aan dat hierdie fees tydens die

eerste dag van die fees van die tabernakels gevier is. Gedurende die fees is die

verkiesing van Jerusalem en die Dawidiese koningslyn herbevestig en is die ark
die stad binnegebring. Die fees het sy oorsprong in Dawid se vervoer van die ark
na Jerusalem gehad. Pelgrims het van veraf na Jerusalem gekom om die fees te
vier. Verskeie psalms (ingesluit die JHWH-mIk-péalms) is gesing, terwyl hulle

buite die stad gestaan en wag het.
2.1.4 Tabernakelfees (Herfsfees)

Tate (1990:508) meen dat die tabernakelfees (herfsfees) die belangrikste
Israelitiese fees gedurende die pre-eksiliese periode was. Dit was waarskynlik
ook die belangrikste fees wat in die tempel na 515 vC gevier is. Behalwe vir die
gebruik van Psalms 47, 93 en 96-99 tydens dié feeste, is hulie ook tydens die
Sabat en vir studies en gebede van familiegroepe en individue gebruik (vgl
Snaith 1934:47-87; Tate 1990:508).

2.2 Teologiese redes as agtergrond vir die verklaring van die JHWH-mlk-

psalms
2.2.1 Eskatologiese verklaring as agtergrond vir die JHWH-mlk-psalms

Gunkel aanvaar slegs sekere aspekie van Mowinckel se teorie van 'n voor-
eksiliese-troonsbestygingsfees (soos aangehaal in Anderson 1979:245). Hy is
nie oortuig dat soveel kreatiewe mag, soos deur Mowinckel voorgestel, aan
instellings van openbare aanbidding toegedig kon word nie (soos aangehaal in
Anderson 1979:246). Gunkel meen dat die oorspronklike Sitz-im-Leben van
Psalms 47, 93 en 96-99 die troonsbestyging van die aardse koning in Jerusalem
was. Liedere is tydens die geleentheid gesing om die gebeurtenis te vier. Hierdie
historiese motief is gebruik om die eskatologiese koningskap van JHWH te
besing (JHWH se troonsbestyging aan die einde van hierdie tyd; vgl Gunkel
1926:94; Van der Ploeg 1974:288). Volgens Gunkel (1986:410) is die liedere van
JHWH se Koningskap op 'n toekomstige volmaaktheid gebaseer, wat net by die

groot profete soos Deutero-Jesaja kon ontstaan het. Die boodskap van die
liedere is dat JHWH se volmaakte koningskap in die eindtyd sal realiseer (Gunkel
1926:430, 1933:94-116). Hy meen dat die nuwejaarsfees van JHWH se
kbningskap terug gedateer kan word tot die tydperk van die laat monargie.
Gedurende hierdie tydperk is die fees in Jerusalem bekendgestel. Die fees in
Jerusalem was 'n reaksie teen die nuwejaarsfees wat in Babilon gevier is. Die
Jerusalemse fees is egter in die post-eksiliese era tot 'n "eskatologiese fees"
omskep. Gedurende die post-eksiliese periode is die koningskap van JHWH
binne die eskatologiese verband van die profete gevier. Die sogenaamde liedere
van JHWH se koningskap word deur Gunkel ook as post-eksilies gedateer
(Anderson 1979:246).

2.2.2 Ander teologiese verklarings as agtergrond vir die verklaring van die
JHWH-mlk-psalms

Prinsloo (1997:212) is van mening dat Psalms 47, 93, 96-99 teen die agtergrond
van die beéindiging van die aardse monargie in Israel verstaan moet word. In die
plek van die aardse konings wie se koningskap tot 'n einde gekom het, word die
ewige koningskap van JHWH erken. Die aardse konings het tydens hulle
koningskap teleurgestel. Op JHWH se koningskap kan daar egter ten alle tye
vertrou word. Die koningskap van JHWH, soos uitgebeeld in bogenoemde
psalms, dien volgens Prinsloo as bemoediging vir die moedelose mense van die

na-eksiliese gemeenskap.

Botha (1998:24-39) is van mening dat Psalms 47, 93, 96-99 oor JHWH se
koningskap, mag en wéreldwye eer handel. Die bedoeling van hierdie psalms is
om die geloofsgemeenskap te herrinner aan JHWH se skeppende mag, sy
reddingsdade van die verlede en sy spesiale verhouding met Israel. Hy word ook
in die psalms as die een wat groter as die ander gode is, aangetoon. JHWH het

die vermoé om die gelowiges te beskerm.

2.3 Historiese redes as agtergrond vir die verklaring van die JHWH-mlk-

psalms

Volgens sommige geleerdes word sekere manifestasies van JHWH se krag in
dié psalms op so 'n wyse uitgebeeld dat dit op historiese gebeure soos
byvoorbeeld die val van Babilon en die terugkeer uit die ballingskap kon dui (vgl
Kirkpatrick 1903:563; Kissane 1954:115).

Castellino (1955) huldig ook 'n historiese interpretasie vir die verstaan van hierdie
psalms. n Historiese oorwinning deur Israel, (o | v Dawid, Salomo of selfs die
Makkabeérs), vorm volgens hom die agtergrond vir die ontstaan van Psalms 47,
93 en 96-99. Hy is van mening dat die gedagte dat JHWH sy volk laat oorwin of
bevry het, gemaklik in'n Messiaanse of eskatologiese verwagting kon oorgegaan
het. Volgens Castellino beskryf die JHWH-mik-psalms JHWH se heerskappy aan
die einde van die tyd (Van der Ploeg 1974a:288).

2.4 Holistiese benadering vir die verklaring van die JHWH-mlk-psalms

Gedurende die afgelope paar jaar het 'n nuwe benadering ten opsigte van die
studie van die psalms in die psalmbundel na vore getree. Hierdie benadering
staan as die holistiese benadering bekend. Die Duitse geleerdes Hossfeld &
Zenger is twee van die bekendste verteenwoordigers van hierdie benadering.
Volgens die holistiese benadering word die psalmbundel as 'n samehangende
boek beklemtoon en word die psalms nie meer slegs individueel bestudeer nie
(vgl Prinsloo 1997:207; Zenger 2000:399-433; Braulik 2003:209). Die psalms se
onderlinge verhouding tot mekaar is belangrik en elke psalm word binne die
raamwerk van die ander psalms verklaar (vgl Lohfink 1999; Braulik 2003:209;
Zenger 2003:111-143). Pogings word ook aangewend om die redaksieproses
waarvoigens die Psalmboek sy huidige vorm bereik het, te rekonstrueer
(Hossfeld & Zenger 2000:648).

Die holistiese benadering is 'n reaksie teen die Gattung- (die literatuursoort of
genre waartoe 'n psalm behoort) en Sitz-im-Leben- (die sosiaal, kulturele en
historiese gegewendheid van die teks) benadering van Gunkel, Mowinckel en
ander geleerdes (Braulik 2003:310).

- Beide Mowinckel en Gunkel het verskillende gattunge (vgl asielpsalms,
skuldpsalms, boetepsalms, biegpsalms, koningspsalms, Sionspsalms,
skeppingspsalms, wysheidpsalms, Torahpsalms) in die psalmbundel
geidentifiseer (Zenger 2000:405). Westermann het die verskillende gattunge
in 4 groepe gegroepeer: himnes, danklied, klaaglied, smeekgebed (Zenger
2000:405). Kraus het 6 gattunge geidentifiseer: loflied, gebedslied,
koningslied, Sionslied, lehrdichtung en liturgie (Zenger 2000:406).

- Verskeie feeste en rituele (troonsbestygingsfees, verbondsfees, koninklike
Sionsfees en tabernakelfees) is as Sitz-im-Lebens vir die verskillende psalms
voorgestel (Zenger 2000:406).

Kritiek wat teen die Gattung- en Sitz-im-Leben-benadering van Gunkel en

Mowinckel uitgespreek word, behels onder meer:

- Dit is onmoontlik om meeste van die psalms volgens een bepaalde Gattung
te klassifiseer (Zenger 2000:409).

- Die oorbeklemtoning van die Gattung van 'n bepaalde psalm lei tot die
onderbeklemtoning van 'n psalm se individuele karakter en semantiek.

- 'n Probleem van die Sitz-im-Leben benadering is dat daar voortdurend nuwe
gevolgtrekkings oor die religionsgeschichte van Israel gemaak word. Nuwe
gevolgtrekkings veronderstel elke keer nuwe Sitz-im-Lebens (Zenger
2000:415).

- Die Gattung-geskiedkundige aanslag toon min belangstelling in die
psalmboek as 'n eenheid. Die volgorde waarin die psalms in die psalmbundel

voorkom, word nie genoegsaam bestudeer nie (Zenger 2000:416).

Zenger stem nie met Gunkel saam dat die psalms in die kultus ontstaan het nie.
Hy is ook gekant teen die gedagte dat die psalter as 'n versameling vir die
gebruik in die sinagogegodsdiens ontstaan het (Zenger 2000:430-433). Die
ooreenkomste tussen die jongste dele van die psalmboek en die
wysheidsgeskrifte veronderstel dat die die proto-masoretiese psalter sy
eindgestalte binne die kringe van 'n wysheidskool gehad het. Hierdie
wysheidskool het hom van die tempelaristokrasie en die helleniserende tendense
gedistansieer. Met die verbintenis tussen die Torah, wysheid, eskatologie en die
armvroomheid word veronderstel dat die psalter 'n volksboek was. Die psalter
self was die heiligdom waarin God gesoek en geloof is en vanwaar God se seén
en redding sou kom. Die psalter is 'n leerboek en instrument vir die heiliging van
die alledaagse lewe (die lewe buite die tempel en die sinagoge; Zenger
2000:433-435).

Binne die holistiese skool bestaan daar ook onderlinge benaderingsverskille:

Hossfeld & Zenger bestudeer die psalms deur 'n noukeurige analise van 'n
individuele psalm te maak. Hierna word daar eers na die onmiddellike en dan na
die wyer konteks van die psalmbundel beweeg. Die verband tussen
opeenvolgende psalms word bepaal en die onderlinge band tussen die
verskillende groepe psalms word ook bestudeer. 'n Betekenis word aan die

onderlinge verband tussen die verskillende psalms verleen.

Kritiek wat teen die benadering van Hossfeld & Zenger uitgespreek word, sluit
onder meer in dat hulle die sinkroniese en diakroniese vraagstelling op n
ongeoorloofde manier kombineer. Die literér-kritiese en die redaksie-historiese
analise van individuele psalms soos Hossfeld & Zenger dit doen, kan nie gebruik
word om 'n kanoniese aspek van die psalmboek as geheel op te los nie (vgl
Millard 1996a:311-328, 1996b:344-345; Rendtorff 1996:329-331; Prinsloo
1997:208).

Millard handhaaf ook 'n holistiese benadering ten opsigte van die bestudering van
die psalmbundel. Anders as Hossfeld & Zenger is sy uitgangspunt nie die
individuele psaims nie. Hy werk eerder met psalmgroepe en neem dan veral die
verskillende psalms se Gattunge en opskrifte in aanmerking. Hy is van mening
dat sekere patrone in die manier waarop die psalms in terme van hulle Gattung

gerangskik word, opgemerk kan word.

Kritiek wat teen die benadering van Millard uitgespreek word, sluit onder meer in:

- Die psalmboek is n komplekse komposisie met 'n ingewikkelde
ontstaansgeskiedenis wat nie deur’'n eenvoudige canonical approach (Millard
se metode) beskryf en geinterpreteer kan word nie.

- Die vormkritiek (3 Gattungtipes) waarmee hy werk, is 'n abstrakte grootheid
wat nie op individuele psalms afgeforseer moet word nie.

- Die belangrike betekenis wat Millard aan die psalmopskrifte toeken is
problematies. Die psalmopskrifte is in meeste gevalle sekondére byvoegings
en daar is selfs psalms wat geen opskrifte bevat nie (vgl Hossfeld & Zenger
1996:332-343).

Hossfeld & Zenger (soos uiteengesit in Prinsloo 1997) is oortuig dat sinkroniese
en diakroniese eksegetiese metodes gekombineer moet word ten einde die
samehang van die psalmboek te kan beskryf. Hulle meen dat die
formgeschichtliche benadering van Millard slegs 'n sekondére rol moet speel
omdat die psalmboek nie as 'n kultiese boek ontstaan het nie. Hulle is ook oortuig
dat die sozialgeschichtliche en intertekstuele vraagstellings uiters belangrik is by
die rekonstruksie van die ontstaan van die psalmboek en by die beskrywing van

die samehang van die verband daarvan (Prinsloo 1997:208).

Prinsloo sluit by Hossfeld & Zenger aan:

Die individuele psalm moet die uitgangspunt van die navorsing
wees. Strukture moet nie van buite af op die psalms afgedwing
word nie. Dit is onmoontlik om die proses waarlangs die
psalmboek ontwikkel het, in detail te rekonstrueer of om die
gedagtes en die bedoeling van die finale redaktors te probeer
bepaal. Die psalmboek Ié as n teks voor ons. As die samehang
van die psalmboek dit is waarna ons soek, dan behoort daar op

die teks in sy finale fase gekonsentreer te word.
Prinsloo 1997:209

Howard volg ook 'n holistiese benadering tot die interpretasie van die
psalmtekste. Hy het 'n ekstensiewe werk oor Psalm 93-100 gepubliseer (vgl
Howard:1986). Hierin analiseer hy dié psalms in terme van linguistiese en
strukturele vergelykings asook in terme van die konteks van die psalms. Howard
kom tot die gevolgtrekking dat die Psalm 93-100 a logical coherent unit binne
boek 4 van die psalter vorm (Howard 1986:216). Hy argumenteer dat Psaim 93
die inleiding is vir Psalm 93—-100 en dat Psalm 95 en Psalm 100 die hart van die
gedeelte (Pss 96-99) omarm. Psalm 94 word gewoonlik los van Psalms 93, 95-
100 beskou. Howard poog om aan te toon dat hierdie psalm belangrike bande
met sy huidige konteks het (Howard 1986:201-206).

2.5 Die JHWH-mlik-psalms teen die die agtergrond van die ontwikkeling van

monoteisme in Israel
In hierdie hoofstuk is n oorsig oor die verskillende metodes wat gebruik is vir die
verklaring van die JHWH-mlk-psalms, aangebied. Dit is duidelik dat geleerdes

nie saamstem oor die metode wat gebruik moet word vir die verklaring van die

JHWH-mik-psalms nie. Tradisioneel is 'n Gattung / Sitz-im-Leben metode vir die

verklaring van die verskillende psalms gevolg. Volgens hierdie benadering is
daar veral op die genre en historiese agtergrond van die JHWH-mlk-psalms
gefokus. Tans geniet die holistiese benadering ten opsigte van die bestudering
van die psalms heelwat ondersteuning. Hierdie benadering beklemtoon elke
psalm as deel van een van die 5 boeke van die psalmbundel asook die rol wat

elke psalm binne die psalmboek as geheel speel.

Vir meer as 'n honderd jaar is wetenskaplikes dit reeds eens dat daar 'n sterk
onderlinge band tussen die verskillende JHWH-mik-psalms bestaan. Hierdie
band word verder deur die monoteistiese karakter van hierdie psalms versterk.
Weinig navorsers het egter die ontwikkeling van monoteisme as agtergrond vir
die bestudering van die JHWH-mlk-psalms gebruik. In hierdie studie word
spesifiek op die monoteistiese karakter van die JHWH-mlk-psalms gefokus en
word hierdie psalms teen die agtergrond van die ontwikkeling van monoteisme in
Israel bestudeer. Die ontwikkeling van monoteisme het n belangrike
onderafdeling van die godsdiensgeskiedenis van Israel uitgemaak en bied
daarom nuwe moontlikhede vir die bestudering en verstaan van die JHWH-mik-

psaims.

Die bestudering van die JHWH-mik-psalms teen die agtergrond van die
ontwikkeling van monoteisme in Israel in hierdie studie bied 'n kompromis tussen
die verskillende metodes wat vir die verklaring van die JHWH-mik-psalms
voorgestel word. Die bestudering van hierdie psalms teen die agtergrond van die
ontwikkeling van monoteisme in Israel neem die Gattung en Sitz-im-Leben
aspekte van hierdie psalms in ag, terwyl die bestudering van die JHWH-mlk-
psalms as 'n eenheid ook die holistiese verband tussen die JHWH-mlk-psalms

erken.

HOOFSTUK 3: DIE JHWH-MLK-PSALMS EN DIE ONTWIKKELING VAN
MONOTEISME IN ISRAEL

Die JHWH-mlk-psalms (Pss 47, 93, 96-99), toon verskeie monoteistiese trekke.
Fohrer (1984:265; 1993:2-3, 74-88) gaan selfs so ver as om na hierdie psalms as
monoteistiese himnes te verwys. Die JHWH-mlk-psalms is vol voorbeelde van

JHWH wat as die belangrikste God gereken word, vergelyk:

- Die verwysing na JHWH as Koning / Regeerder: Psalms 93:1; 96:10; 97:1;
99:1.
- Die verbintenis tussen JHWH en mik: Psalms 47:3, 7-8; 98:6; 99:4.

Alhoewel die JHWH-mik-psalms as monoteistiese himnes getipeer word, voldoen
die JHWH-mlk-psalms nie aan al die vereistes van volledig ontwikkelde
monoteisme nie. In dié psalms is daar aanduidings dat die bestaan van ander
gode, naas JHWH, steeds deur die skrywers erken word (vgl Pss 96:4-5; 977,
9). Alhoewel die JHWH-mIk-psalms verskeie monoteistiese trekke toon, dui die
erkenning van die bestaan van ander gode daarop dat hierdie groep psaims nie

volledig ontwikkelde monoteistiese himnes is nie.

Gedurende die afgelope 30 jaar is heelwat navorsing oor die ontwikkeling van
monoteisme in lIsrael gedoen. Heelwat publikasies en artikels het oor die
onderwerp verskyn (vgl hoofstuk 1). Die nuwe belangstelling in en navorsing oor
die ontwikkeling van monoteisme in Israel, het tot 'n beter verstaan van die
ontwikkeling van monoteisme in Israel aanleiding gegee. Aangesien die JHWH-
mik-psalms verskeie monoteistiese eienskappe toon, hou die resultate van die
navorsing oor die ontwikkeling van monoteisme in Israel heelwat moontlikhede
vir verdere navorsing oor die JHWH-mlk-psalms in. Die resultate van die jongste
navorsing oor die ontwikkeling van monoteisme in Israel kan met groot vrug vir

die bestudering van die JHWH-mlk-psalms aangewend word.

Die doel van hierdie hoofstuk is om 'n voorstel vir die ontwikkeling van
monoteisme in Israel aan te bied sodat die JHWH-mlk-psalms in die volgende
hoofstuk teen hierdie agtergrond van die ontwikkeling van monoteisme in Israel

béstudeer kan word.

3.1 Bronne vir die bestudering van die ontwikkeling van monoteisme in

Israel

Vir die navorsing oor die ontwikkeling van monoteisme in Israel, maak

wetenskaplikes van onder meer die volgende bronne gebruik:

- Die Ou Testament.
- Tekste van die Ou Nabye Ooste.

- Argeologie.
3.1.1 Die Ou Testament

Die Ou Testament is in die verlede as die belangrikste (en soms enigste) bron vir
die bestudering van die ontwikkeling van monoteisme in Israel gebruik. Twee
algemene indrukke oor die ontwikkeling van monoteisme wat deur die Ou

Testament geskep word, is:

- Dat monoteisme reeds van die vroegste tye af deel van die lIsraelitiese
godsdiensbeskouing was.

- Die uniekheid van lIsrael se monoteistiese godsbeskouing midde die

politeistiese godsdienste van die Ou Nabye Ooste.

Veral twee redes kan vir hierdie tradisionele Ou Testamentiese beskouing oor

monoteisme in Israel aangevoer word:

- Vir 'n baie lang tyd het teologiese voorveronderstellings die interpretasie van
die Ou Testament beinvioed. Die goddelike inspirasie van die Bybel is as
riglyn vir die verstaan van die Ou Testament gebruik. Hierdie Christelike
dogma het bygedra dat die historiese betroubaarheid van Ou Testamentiese
tekste nooit bevraagteken is nie. God het immers self deur sy Gees die
Bybelskrywers geinspireer en Hy sou toesien dat geen onwaarhede in die
Bybel opgeneem word nie (vgl 2 Tim 3:16: Die hele skrif is deur God ingegee
en is nuttig tot lering, tot weerlegging, tot teregwysing, tot onderwysing in die
geregtigheid). Om die betroubaarheid van die Ou Testament te bevraagteken,
is as n bevraagtekening van die bestaan en mag van God beskou (vgl
Spangenberg 1995:191-205; Lemche 1998; Human 2003:260-276).

- Ou Testamentici en Bybellesers het vir 'n lang tyd gereken dat daar nie regtig
n verskil is in die wyse waarop die Bybelskrywers en die moderne leser oor
geskiedenis nagedink het nie. Daar is van die veronderstelling uitgegaan dat
die Bybelskrywers en die moderne leser dieselfde definisie vir geskiedenis
gebruik het, naamlik dat geskiedenis 'n redelik getroue uiteensetting van
gebeure bied soos wat dit werklik plaasgevind het (vgl Spangenberg
1995:191-205; Human 2003:260-276). Hierdie aanname het bygedra dat die
uiteensetting van die geskiedenis in die Ou Testament, en met name die Ou
Testamentiese weergawe van die ontwikkeling van monoteisme in Israel, nie
werklik bevraagteken is nie. Daar is aanvaar dat die Ou Testament 'n getroue
weergawe is van hoe dinge in Israel plaasgevind het. Volgens die Ou
Testament was JHWH van die begin af die enigste God van Israel. Verskeie
skrifgedeeltes in die Ou Testament is as bewys vir hierdie standpunt
voorgehou (vgl JHWH is die enigste God: Deut 4:35, 39; 7:9; 10:17; 1 Kon
8:60; 2 Kon 19:19; 1 Kron 17:20; Jes 43:10; 45:21-22; Die aanbidding van
ander gode word verbied: Eks 20:3, 23; 22:20; 23:13, 24; 34:14; Deut 5:7; die
bestaan van ander gode word ontken: Deut 4:35, 39; 1 Kon 8:60; 2 Kon
19:19; 43:10; 44:6, 8; 45:5-6, 14, 18, 21-22; 46:9). Hierdie skrifgedeeltes het

oor n lang tyd as motivering gedien om te aanvaar dat die geloofsbeskouing

van Israel van die vroegste tye af monoteisties was en dat politeisme in Israel

vanaf die vroegste tye af verbied is (vgl Human 1999:493).

Die Ou Testamenttekste is egter antieke dokumente wat reeds vir baie eeue aan
intensiewe navorsing blootgestel is. Die resultate van die navorsing van die Ou
Testament toon vandag aan dat tradisionele benaderings tot die verstaan van die

Ou Testamentiese tekste nie meer gehandhaaf kan word nie.

Die agttiende eeu ontwikkeling bekend as die Aufkldrung of verligting, het 'n
verandering in die tradisionele beskouing oor die Ou Testament meegebring.
Hierdie tydperk van verligting het 'n groot invioed op die intellektuele ontwikkeling
van mense in veral Europa uitgeoefen. Die gees van die Aufklarung het
wetenskaplikes beinvioed om logiese antwoorde vir alle vrae te ontwikkel. Aan
die hand van die beginsel van oorsaak en gevolg is daar gepoog om alle dinge te
verklaar. Die logiese verklarings vir alle sake het daartoe bygedra dat Europa,
wat sterk deur die gees van die verligting beinvioed is, al hoe meer
versekulariseer het. Wetenskaplikes kon geen logiese verklaring vir die bestaan
van bonatuurlike kragte vind nie. Die bestaan van God is daarom bevraagteken.
n Meer kritiese ingesteldheid teenoor die Ou Testament het gedurende hierdie
periode ontwikkel. Die historiese betroubaarheid van Ou Testamentiese tekste is

nie meer as vanselfsprekend aanvaar nie.

Charles Darwin was een van die bekendste voorlopers van die Aufkldrung. In
1859 het Darwin se invloedryke boek met die titel On the Origin of the Species by
Means of Natural Selection verskyn. Hierdie boek het 'n groot invioed op
toekomstige Ou Testamentiese navorsing en die toekomstige beskouing oor die
ontwikkeling van monoteisme uitgeoefen. Darwin het in sy werk aangevoer dat
biologiese en kulturele ontwikkeling gelyktydig en stadig plaasvind. Hierdie
proses staan as evolusie bekend. Darwin se sienings het die akademiese wéreld
aangegryp (vgl Gnuse 1997a:63). Geleerdes het al hoe meer tot die oortuiging

gekom dat die ontwikkeling by die mens ook n tydsame proses was.

Bybelwetenskaplikes het die standpunt begin huldig dat die
godsdiensontwikkeling in Israel ook n geleidelike proses van ontwikkeling moes
ondergaan het. 'n Lang ontwikkelingsproses moes dan noodwendig ook die

totstandkoming van monoteisme voorafgegaan het.

Julius Wellhausen (1878) en William Robertson Smith (1889) was invioedryke
Bybelwetenskaplikes wat van Darwin se evolusionére skema gebruik begin maak
het. Wellhausen het die standpunt gehuldig dat monoteisme eers in die agtste
eeu met die vroeé skrifprofete beslag gekry het en dat die profeet Amos die
eerste monoteis was (vgl Lohfink 1985:10). Daar het dus 'n lang
ontwikkelingsproses voor die finale totstandkoming van monoteisme
plaasgevind. Die benadering van Wellhausen en Smith was die begin van die
kritiese fase van Ou Testamentiese navorsing (vgl Gnuse 1997a:64).
Ooreenkomstig  hierdie  benadering is verskillende fases in die
ontwikkelingsproses van monoteisme geidentifiseer (vgl Lohfink 1985:10; Gnuse
1999:315):

- Animisme: Die toekenning van lewende eienskappe aan plante en nie-
lewendige voorwerpe.

- Totemisme: 'n Natuurlike voorwerp, (bv n dier), wat as n embleem
aang;eneem word.

- Politeisme: Die geloof in die bestaan en die aanbidding van baie gode
(Human 1999:492).

- Henoteisme: Die tydelike verering van een god sonder om die bestaan van
ander gode te ontken (Hartmann 1980:79; Boshoff 1988:3; Gnuse 1999:315;
Human 1999:492).

- Henolatrie: Die voortdurende verering van 'n bepaalde god (bv n persoonlike
beskermgod), binne 'n politeistiese godsdiens (Hartmann 1980:79; Boshoff
1988:3).

- Monolatrie: Die permanente verering van slegs een god alhoewel die
moontlike bestaan van ander gode nie uitdruklik ontken word nie (vgl
Hartmann 1980:79; Boshoff 1988:3; Gnuse 1999:315; Human 1999:492).

- Monoteisme: Die geloof in net een god terwyl die bestaan van ander gode
ontken word (Bertholet 1952:320; Boshoff 1988:3; Human 1999:492).

Vir die volgende 60 jaar het hierdie kritiese benadering 'n groot invioed op Ou

Testamentiese studies uitgeoefen.

Die twee wéreldoorloé het egter 'n nuwe fase in Ou Testamentnavorsing ingelei.
In sy boek The Structure of Scientific Revolutions toon Thomas Kuhn (1962) aan
dat tye van kritiese navorsing opgevolg word deur tye van konserwatiewe
besinnings. Na die dramatiese paradigmaskuif in die Bybelwetenskappe teen die
einde van die negentiende eeu, was 'n fase van besinning nodig. Die twee
wéreldoorloé het dit ook afgedwing. Mense was totaal ontredderd na die oorioé
en moes eers tot verhaal kom. In die plek van die beklemtoning en die bewys
van die betroubaarheid van die geskiedenis, is daar gedurende hierdie fase meer
klem op Bybelse Teologie geplaas (Van der Toorn 1998:12-13). Verskeie
geleerdes het gedurende hierdie periode 'n ongemaklikheid teenoor die
evolusionére paradigma van Darwin ontwikkel. Vanuit verskeie oorde is dit
bevraagteken of 'n geweldige omvangryke godsdiensontwikkeling soos die
aanvaarding van monoteisme in Israel, werklik in n relatief kort periode van
ongeveer 700 jaar (1200 vC — 500 vC) kon plaasgevind het (vgl Gnuse
1997a:64, 1999:316). Die standpunte van Wellhausen en Smith is skerp
gekritiseer. In plaas van 'n evolusionére model vir die ontwikkeling van
monoteisme, is 'n rewolusionére model voorgestel. Hierdie model aanvaar tot 'n
groot mate die historiese betroubaarheid van die Ou Testamentiese gegewens.
Moses is hiervolgens deur verskeie geleerdes as die aanvoerder van n
godsdienstige rewolusie wat tot monoteisme aanleiding gegee het, geidentifiseer

(Gnuse 1999:316). Hierdie standpunt staan ook as "oer-monoteisme" bekend

aangesien monoteisme hiervolgens vanaf die vroegste tye af as deel van lsrael

se godsdiensbeskouing aanvaar is (Boshoff 1988:4).

Een van die belangrikste verteenwoordigers van die Bybelse Teologie-
benadering was William Foxwell Albright. Albright voer aan dat daar in die Ou
Testament baie bewyse is wat aantoon dat Israel van die begin af JHWH as die
skepper van alles en almal beskou het (Albright 1957:261-262). Hy was van
mening dat Moses n ware monoteis was (Albright 1957:271-272). Volgens
Albright het Moses die bestaan van siegs een God gepropageer. Hierdie god
was die skepper van alle dinge (Albright 1957:271). Na Moses was die
meerderheid van die Israelitiese bevolking volgens Albright ook monoteiste
(Albright 1957:288). 'n Groepie bygelowiges het egter volgens hom voortgegaan
om met die aanbidding van ander gode te eksperimenteer. Hierdie gedrag word
as 'n verklaring vir die politeistiese tendens in sommige Ou Testamentiese tekste
aangevoer. Hierdie tendens beteken egter nie dat die hele Israel politeisties was
nie. Volgens Albright was daar in die tyd van die Rigters en die vroeé monargie,
duidelike tekens van die invioed van die Kana&nitiese godsdiens op die
godsdiens van lIsrael (Albright 1957:285-286). Die blootstelling aan die
Kanaanitiese godsdiens het bygedra dat sommige Israeliete met sinkretisme
geéksperimenteer het. Albright beweer dat Amos, soos deur Wellhausen
voorgestel, nie die eerste monoteis was nie (vgl Albright 1957:301-327; Boshoff
1988:6). Hy voer aan dat die profeet Amos net voortgebou het op die sosiale
kritiek wat reeds by die profeet Elia teenwoordig was. Die Deuteronomistiese
beweging het volgens Albright ook nie monoteisme ingelei nie. Beide Amos en
die Deuteronomis het eerder terugverlang na die meer konstante monoteisme
wat in die tyd van Moses gegeld het (Albright 1957:313).

Verskeie geleerdes is deur die standpunte van Albright beinvioed. Die beeld dat
Israel van die begin af reeds monoteisties was, word in baie boeke gedurende

die Bybelse Teologie era aangetref (vgl Wright 1950, Bright 1953, Van Imschoot
1954 en Jacob 1958). Geleerdes wat hierdie standpunt gehuldig het, was van

mening dat die sogenaamde politeistiese praktyke van die Israeliete wat in die
Ou Testament gekritiseer word, eerder aan individue se kontakite met die
Kanaaniete se godsdiensgebruike toegeskryf moes word (Gnuse 1997a:66).
Daar was nooit n doelbewuste keuse ten gunste van die verering van ander gode
in Israel gewees nie. Sinkretisme het, volgens hierdie skool van denke, met
verloop van tyd wel 'n probleem in Israel geword (vgl Wright 1950, Albright 1957,
Ringgren 1966, Frank 1971, Fohrer 1972, Kaufmann 1972 en Cross 1973). Die
Deuteronomistiese hervormers het juis hierop geréageer en mense aangespoor
om weer na die monoteistiese geloof van die verlede terug te keer. Hierdie
pogings was egter nie suksesvol gewees nie. Dit was eers gedurende die
ballingskap- en die post-ballingskapperiode dat daar n finale verbintenis tot

monoteisme plaasgevind het (Gnuse 1997a:69).

Die Bybelse Teologie-beweging het egter in die sewentiger jare van die vorige
eeu tot n val gekom. Moderne Bybelnavorsers het al hoe meer tot die
gevolgtrekking gekom dat Israel se godsdiens groot ontwikkelings vanaf die pre-
eksiliese periode tot die periode van die ballingskap ondergaan het. Belangrike
ontwikkelings waarop geleerdes klem gelé het, was die konflik tussen Elia / Elisa
en die Omride in Israel, die Deuteronomistiese hervormings, die hervormings van
Hiskia en Josia en die orakels van Deutero-Jesaja. Die ontdekkings by Nag
Hammadi in Egipte (1945) en Qumran in Palestina (1947-1956) het as
katalisators vir 'n nuwe kritiese fase in die Bybelwetenskappe gedien. Nog 'n
faktor wat ook 'n rol in die ontwikkeling van 'n nuwe kritiese benadering gespeel
het, was die feit dat mense hulleself nou so vinnig na ander wérelddele kon
verplaas en mense van ander kulture en godsdienste kon ontmoet. Hierdie
kontak het die groot ooreenkomste wat tussen verskillende kulture bestaan, aan
die lig gebring en gehelp om die afleiding te maak dat Israel nie so baie van die

omringende bure verskil het as wat aanvanklik gemeen is nie.

Vanaf die sewentigerjare van die vorige eeu het dit al hoe moeiliker begin word

om die geskiedenis van die Ou Testament letterlik te verstaan. Al hoe groter

bedenkings oor die Ou Testament as historiese bron het na vore getree.

Argeologiese, epigrafiese en ikonografiese ontdekkings het aangetoon dat

verskeie feite in die Ou Testament histories foutief was. Verskeie onafhanklike

studies van geleerdes het hierdie toedrag van sake beVestig:

Studies van Noth (1930) en Mendenhall (1962:66-87) het krake in die
tradisionele standpunt dat Israel aanvanklik in 12 stamme verdeel was, begin
aantoon. Die 12-stammehipotese was een van die belangrikste argumente
ten gunste van die vroeé datering van die Israelitiese tradisie. Indien die 12-
stammehipotese verdwyn, word baie skade aan die gedagte dat Israel reeds
voor die monargie bestaan het, aangerig (Lemche 2000c:1-11).

Aanvanklik is gemeen dat die besitname van die land Israel die gevolg van'n
eksterne en interne rewolusie was. Daar is gemeen dat Israel n
onderskeibare godsdienstige en sosiale identiteit gehad het. Navorsing toon
nou aan dat die besitname van die land 'n baie meer geleidelike proses was
wat baie later as wat in die Ou Testament aangetoon word, plaasgevind het.
Daar het ook nie werklik 'n betekenisvolle immigrasie van buite die land se
grense plaasgevind nie. Aanvanklik is gemeen dat die JHWH-geloof totaal
anders as die Kanaanitiese godsdiens was. Dit blyk nou dat die JHWH-geloof
baie meer met die Kanaanitiese godsdiens in gemeen gehad het as wat
vroeér aanvaar is (Gnuse 1997a:13).

Gedurende die sewentiger jare van die vorige eeu het Thompson (1974) en
Van Seters (1975) belangrike werke oor die aartsvaders gepubliseer. In
hierdie werke is aangetoon dat die aartsvaders nie historiese figure was nie.
Thompson en Van Seters het aangetoon dat die aartsvaderverhale uit die
Babiloniese ballingskapperiode dateer en dat die laat Assiriese- en Neo-
Babiloniese eras die sosiale wéreld van die aartsvaders beter as die Brons
Era reflekteer.

Geleerdes het al hoe meer die vraag begin vra waar die Bybelse tradisie
begin het. Die fokus het op Dawid begin val. Sommige navorsing het begin

aantoon dat Dawid se sogenaamde ryk nooit werklik bestaan het nie. Party

argeoloé het die bestaan van 'n Jerusalem in die tiende eeu vC begin
bevraagteken (Lemche 2000b:185). Indien Jerusalem in die tiende eeu nie
bestaan het nie, kon dit nie as hoofstad van 'n verenigde ryk gedien het nie
(Lemche 2000b:186).

- Argeologiese fondse het dit ook al hoe duideliker gemaak dat Israel nie so
monoteisties was as wat aanvanklik gemeen is nie (Gnuse 1997a:69-72).
Argeologiese fondse by Kuntillet ‘Ajrud (Kades, 850-837 vC) en Kirbet el-Qém
(Hebron, 750 vC) onderstreep die feit dat JHWH nie die enigste god is wat in
Israel aanbid is nie (vgl Angerstorfer 1982; Jaros 1982; Jeppesen 1984; Miller
1985:206, 217; Hestrin 1987; Olyan 1988:32-37; Dever 1990:121-166;
1994:112-122; Gnuse 1999:318). Baie geleerdes is vandag van mening dat
JHWH 'n metgesel (Asjera) gehad het (vgl Meshel 1979; 1992; 1994; Dever
1982; 1984; 1994, Emerton 1982; North 1989; Margalit 1990:274-285; Gnuse
1999:317; Human 1999:493). Daar is ook verskeie ander argeologiese
ontdekkings gemaak wat bewys dat ander gode naas JHWH aanbid is (Stern
2001:26).

Die geskiedkundige betroubaarheid van die Ou Testament as geheel is opnuut
bevraagteken. Die bevraagtekening van die betroubaarheid van sekere
geskiedenis in die Ou Testament lei tot die bevraagtekening van die
betroubaarheid van alle geskiedenis in die Ou Testament. Die Ou Testament se
weergawe oor die ontwikkeling van monoteisme is ook al hoe meer in twyfel
getrek. Dit het begin duidelik word dat die Ou Testamentiese geskiedskrywers se
idee oor geskiedenis nie dieselfde as die van moderne mense se idee van
geskiedenis was nie. Die wéreld- en lewensbeskouings van die Ou
Testamentiese mens was totaal verskillend van die gesekulariseerde westerse
wéreld- en lewensbeskouing. Die Ou Testamentiese mens was iemand wat in die
mag van die bonatuurlike geglo het terwyl die bonatuurlike nie meer so 'n groot
invloed binne die westerse wéreld se verwysingsraamwerk uitgeoefen het nie.

Die Ou Testament kon nie meer op 'n "onkritiese" wyse gelees word nie.

3.1.1.1 Nuwe verstaan van "Ou Testamentiese geskiedenis"

In 1983 verskyn 'n boek van John Van Seters met die titel: /In Search of History.
Historiography in the Ancient World and the Origins of Biblical History. Die boek
het 'n groot invioed tot 'n nuwe verstaan van Ou Testamentiese geskiedenis en
tekste gelewer. Van Seters het in sy boek gepoog om die oorsprong en aard van
geskiedskrywing in Israel na te spoor (Van Seters 1983a:6, 248, 354). In sy boek
toon hy aan dat die karakter en aard van geskiedskrywing in die Ou Testament
totaal verskillend is van hoe daar vandag oor geskiedskrywing nagedink word.
Volgens Van Seters was die skrywers van die antieke tyd nie bekend met die
genre van geskiedskrywing nie. Dit is daarom 'n fout om te veronderstel dat dit
die bedoeling van Ou Testamenttekste was om ’'n akkurate weergawe van
gebeure weer te gee. Die Ou Testament is in die eerste plek 'n versameling van
literére tekste en die skrywers van die tekste het stories geskep. Die skrywers
het nie objektiewe geskiedenis geskryf nie. Van die persone wat in die stories
-voorkom, mag op n stadium dalk werklik bestaan het, maar dit is irrelevant. Wat
werklik 3000-jaar gelede in Sirié-Palestina gebeur het, is irrelevant vir die storie.

Wat saak maak is die karakters in die storie en dit wat met hulle gebeur het.

Van Seters gebruik 'n definisie van geskiedenis wat tot 'n nuwe beoordeling van
geskiedenis in die Ou Testament gelei het (Van Seters 1983a:1, 9). Die definisie
wat Van Seters gebruik, gaan van die veronderstelling uit dat geskiedenis die
intellektuele vorm is waarin 'n beskawing oor die verlede verslag doen (Van
Seters se definisie stem tot n groot mate ooreen met n definisie wat die
Nederlandse historikus Johan Huizinga reeds in 1936 voorgestel het). Die
Bybelskrywers se "geskiedskrywing" was eerder 'n poging om die huidige stand
van sake, die situasie waarin mense hulleself in bevind het, te verklaar. Dit
beteken dat die Bybelskrywers soms gebeure gefabriseer het om hulle huidige
situasie beter te verduidelik. Volgens Van Seters was die Babiloniese ballingskap
'n belangrike stimulus vir die skryf van die materiaal in die Ou Testament gewees.

Die ballingskapsituasie was 'n groot krisis vir die bevolking en deur die skryf van

die Ou Testamentgeskiedenis het die Ou Testamentskrywers gepoog om die

ballingskap in perspektief te plaas en te verduidelik.

Van Seters se beskouing oor Ou Testamentgeskiedenis het 'n totale verandering
in die tradisionele beskouing oor die Ou Testament tot gevolg gehad. Hierdie
verandering het veral die betroubaarheid en datering van Ou Testamenttekste
beinvioed. In sy boek voer hy aan dat die Deuteronomis die eerste
geskiedskrywer van Israel en die westerse beskawing was (Van Seters
1983a:362). Volgens Van Seters was die Deuteronomis nie net 'n versamelaar
van tekste gewees nie, maar die skrywer van die hele werk. Die Deuteronomis
bestaan volgens Van Seters nie uit eposse en mondelingse bronne nie. Die
bedoeling van eposse en mondelingse bronne was immers nie om 'n identiteit
aan die volk te verleen nie. Die werk van die Deuteronomis was 'n spesifieke
vorm van tradisie in eie reg (Van Seters 1983a:4). Van Seters is van mening dat
die Deuteronomis gedurende die ballingskap tot stand gekom het om aan die
Israeliete 'n verklaring te bied waarom die ballingskap plaasgevind het. Dit was
ook 'n poging om die leiers van die volk te help om sin uit die ballingskapgebeure
te put. Die bedoeling van die Deuteronomius was om aan die volk 'n identiteit
midde in die krisis van die ballingskap te bied (Van Seters 1983a:359). Volgens
Van Seters het die Jahwis en die Priestergeskrif na die Deuteronomis tot stand
gekom. Die bedoeling van hierdie geskrifte was om die Deuteronomis verder na

die verlede toe terug te neem en'n verklaring vir die ballingskap te bied.

Volgens Van Seters is die Ou Testamentiese geskiedskrywing grootliks deur die
Hellenistiese metode van geskiedskrywing beinvioed. Daar bestaan verskeie
ooreenkomste tussen die Ou Testamentiese en Hellenistiese wyses van
geskiedskrywing. Die ooreenkomste tussen Ou Testamentiese en Hellenistiese
geskiedskrywing dui daarop dat die historiografiese ontwikkeling binne hierdie
twee kulture heelwat ooreenkomste toon (Lemche 2000a:129). Van Seters meen

dat daar in die verlede nie genoeg aandag aan die ooreenkomste tussen die Ou

Testamentiese- en Grieksegeskiedskrywing gegee is nie (Van Seters 1983a:8).

Veral twee redes kan hiervoor aangevoer word:

- Daar is aanvanklik gemeen dat die geskiedskrywihg van die Ou Testament
veel ouer as die Hellenistiese geskiedskrywing was. Hierteenoor het Van
Seters tot die gevolgtrekking gekom dat die Deuteronomis slegs tot die sesde
eeu VvC behoort en dat hierdie datering die Ou Testamentiese-
geskiedskrywing baie nader aan die tyd van die Hellenistiese-
geskiedskrywing plaas.

- Die tweede rede waarom daar nie baie aandag aan die ooreenkomste tussen
die Ou Testamentiese en Griekse geskiedskrywing gegee is nie, is omdat
daar geglo is dat die Hebreeuse skrywers se denke deur 'n liniére beskouing
van tyd en die Griekse skrywers deur 'n sikliese beskouing van tyd beinvioed
is. Barr (1961:46-79) het egter volgens Van Seters aangetoon dat die Grieke

nie juis meer siklies as die Hebreérs ingestel was nie.

Van Seters meen dat dit noodsaaklik is om verdere navorsing oor die
ooreenkomste tussen die Ou Testamentiese en Griekse geskiedskrywing te doen
(Van Seters 1983a:54). Alhoewel die bedoelings van die Deuteronomistiese
geskiedskrywers en die Griekse geskiedskrywers nie presies dieselfde was nie,
was hulle ideologiese konsep van geskiedskrywing vergelykbaar. Die Griekse
geskiedskrywers het ook geskiedenisse van hulle eie mense geskryf sonder om
primér n objektiewe weergawe van gebeure weer te gee. Griekse
geskiedskrywers se bedoeling was ook om aan hulle lesers 'n aanvoeling van

hulle eie identiteit te gee.

Die ooreenkomste tussen die Griekse en Hebreeuse geskiedskrywing
veronderstel dat daar wel kontak tussen die Grieke en die inwoners van lIsrael
moes bestaan het. Geskiedskrywing in Griekeland het in die sesde en vyfde
eeue vC na vore gekom. Hierdie periode was die einde van die pre-eksiliese en

eksiliese periodes in Juda. Gedurende die Babiloniese ballingskap kon daar

egter nog nie noue kontak tussen lIsrael en die Grieke bestaan het nie (Van
Seters 1983a:53-54). Hierdie kontak kon eers in die vierde eeu vC begin het.
Hoe moet die Griekse invioed op die geskiedskrywing van die Deuteronomis dan
verkléar word? Van Seters voer aan dat in die periode voor daar noue kontak
tussen die Jode en die Grieke bestaan het, beide die Jode en die Grieke met die
seevarende Foenisiérs kontak gehad het. Deur middel van hierdie kontak met die
Foenisiérs het Israel dus ook met die geskiedskrywingstegnieke van die Grieke
in kontak gekom (Van Seters 1983a:53-54).

Verskeie geleerdes het met die standpunte van Van Seters vereenselwig (vgl
Gnuse 1997a:177; Lemche 1998:12; Thompson 1999b:4). Alhoewel daar baie
kritiek teen van sy standpunte soos bo uiteengesit, bestaan, het sy definisie van
geskiedenis die weg vir die later datering van Ou Testamenttekste gebaan. Dit
het verder ook genoegsame redes gebied waarom Ou Testamentiese
geskiedskrywing nie meer as 'n getroue weergawe van gebeure beskou hoef te
word nie. Sy navorsing het ook opnuut bevestig dat Israel nie werklik so uniek
was en nie soveel van die omringende nasies verskil het nie. Die
godsdiensbeskouing van lIsrael het geleidelik (soos die godsdiens van die
omringende volke) ontwikkel terwyl die Babiloniese ballingskap n rewolusionére
invioed op die godsdiensontwikkeling van Israel gehad het. Die
ballingskapgebeure was so 'n groot krisis vir Israel dat Israel in 'n kort tydjie
geweldige groot spronge en veranderings in hulle godsdiensbeskouing gemaak
het. Indien hierdie gevolgtrekking op die ontwikkeling van monoteisme toegepas
word, kan aangevoer word dat Israel vir 'n lang tyd al hoe meer in die rigting van
monoteisme ontwikkel het (soos ook die geval by die omringende nasies). Die
noodsituasie van die ballingskap het Israel in staat gestel om groot vordering in

die rigting van monoteisme te maak.

Die sogenaamde Kopenhagenskool (Cryer, Davies, Garbini, Lemche, Thompson
en Whitelam) het by die standpunte van Van Seters aangesluit. Tot n groot mate

kan verteenwoordigers van hierdie skool met Van Seters se definisie van

geskiedenis identifiseer. Verteenwoordigers van die Kopenhagenskool voer selfs
die standpunte van Van Seters heelwat verder. Hulle is van mening dat die Bybel
bykans geen waarde as historiese bron het nie en irrelevant vir die rekonstruksie
van die geskiedenis van Ou Palestina is (Athas' 1999:1). Volgens die
Kopenhagenskool bied die Ou Testament aan ons net 'n storie, 'n ideologie, wat
in die post-eksiliese periode wortel geskied het (Athas 1999:3-4, 10). Die tekste
van die Ou Testament is literére skeppings waarvan die oudste dele nie ouer as
die sesde eeuse Babiloniese ballingskap is nie. Die verteenwoordigers van die
Kopenhagenskool is van mening dat daar geen werklike geskiedenis van Israel
voor 870 vC bestaan het nie. Hulle stem met Van Seters saam dat Israel
aanvanklik nie veel van sy bure verskil het nie en aanvanklik ook politeisties was
(Human 1999:497). Sogenaamde Bybelse geskiedenis begin eers met die
verdeelde koninkryke van lIsrael en Juda omdat daar onafhanklike bewyse
hiervoor in Assiriese tekste bestaan. Argeologiese bevindings speel 'n baie
belangrike rol in die standpunte van die Kopenhagenskool (Athas 1991:1). Indien
die resultate van argeologie nie geskiedenis in die Ou Testament kan bewys nie,
dan het die spesifieke Ou Testamentiese gebeure volgens die Kopenhagenskool

nooit plaasgevind nie.

Alhoewel verteenwoordigers van die Kopenhagenskool basiese
beginselooreenkomste met die standpunte van Van Seters toon, huldig hulle ook
ernstige punte van kritiek teen die benadering van Van Seters.
Verteenwoordigers van die Kopenhagenskool kritiseer Van Seters dat hy aan die
een kant die historiese betroubaarheid van die Ou Testament wantrou terwyl hy
self weer te veel klem op die historiese betroubaarheid van die
ballingskapgebeure plaas. Thompson (2000:20) beskuldig Van Seters van die
historisering van relatiewe kronologie. Van Seters gebruik die Ou Testament se
fiktiewe kronologie as primére bron. Verteenwoordigers van die
Kopenhagenskool is van mening dat daar nie baie buitebybelse bewyse vir die
bestaan van die Babiloniese ballingskap bestaan nie. As historiese gebeurtenis

staan die Babiloniese ballingskap ook onder verdenking (Thompson 1995:107).

Verteenwoordigers van die Kopenhagenskool meen dat verskeie ballingskappe
wel plaasgevind het en dat die Babiloniese ballingskap miskien as kollektiewe
begrip vir die verskillende ballingskappe dien (Thompson 2000b:20). Hulle meen
dat die sesde eeu vC slegs dien as die vroegste moontlike datum vir 'n
Babiloniese ballingskapgebeure. Babiloniese ballingskapassosiasies duur
volgens hulle steeds gedurende die Persiese en Seleusiede periodes voort.
Hierdie assosiasies hoef nie met die ballingskap soos in die Bybel gereflekteer,
verbind te word nie (Thompson 2000b:20).

Die Kopenhagenskool se wantroue van die historiese akkuraatheid van die
Babiloniese ballingskap dra ook daartoe by dat verteenwoordigers van hierdie
skool van denke die totstandkoming van die materiaal van die Ou Testament
selfs nog later as Van Seters dateer. Binne die geledere van die
Kopenhagenskool is daar egter ook 'n verskil van mening oor die datering van die
tekste. Thompson dateer meeste van die Ou Testamentiese tekste uit die
Persiese periode aangesien hy van mening is dat Kores 'n groot rol in Israel se
ontwikkeling van 'n eie geskiedenis gespeel het. Lemche is weer oortuig dat die
Hellenistiese periode 'n geloofwaardiger periode vir die totstandkoming van

meeste van die Ou Testamentiese tekste is.
3.1.1.2 Gevolgtrekking

Die Ou Testamentiese geskiedskrywers het heeltemal anders as moderne
geskiedskrywers oor geskiedskrywing nagedink. Van Seters en andere het
aangetoon dat dit nie die bedoeling van die Ou Testamentiese geskiedskrywers
was om deur hulle geskiedskrywing 'n presiese weergawe van die geskiedenis te
gee nie. Geskiedenis vir hulle was eerder die intellektuele vorm waarin n
beskawing oor die verlede verslag gedoen het. Dit was 'n poging om die huidige
stand van sake (die situasie waarin mense hulleself in bevind het), te verklaar.
Dit beteken dat die Bybelskrywers soms gebeure gefabriseer het om hulle

huidige situasie beter te verduidelik. Die historiese betroubaarheid van die Ou

Testamentiese tekste is daarom verdag en bied ook nie 'n betroubare beeld oor

hoe monoteisme in Israel ontwikkel het nie.

Volgens Van Seters het die godsdiensbeskouing van Israel geleidelik (soos die
godsdiens van die omringende volke) ontwikkel terwyl die Babiloniese
Ballingskap 'n rewolusionére invioed op die godsdiensontwikkeling van Israel
gehad het. Die ballingskapgebeure was so 'n groot krisis vir Israel dat Israel in'n
kort tydjie geweldige aanpassings in hulle godsdiensbeskouing ondergaan het.
Indien hierdie gevolgtrekking op die ontwikkeling van monoteisme van
toepassing gemaak word, kan aangevoer word dat Israel vir 'n lang tyd al hoe
meer in die rigting van monoteisme ontwikkel het (soos ook die geval by die
omringende nasies). Die ballingskapsituasie het Israel in staat gestel om groot

vordering in die rigting van monoteisme te maak.

3.1.2 Die Ou Nabye Ooste

Die Ou Testament is nie die enigste bron wat inligting oor die ontwikkeling van
monoteisme in Israel bied nie. Verskeie literére tekste van Antiecke Mesopotamié
en Egipte toon ook monoteistiese trekke en suggereer dat die ontwikkeling van
monoteisme ook deel van hulle godsdiensontwikkeling uitgemaak het.

3.1.2.1 Mesopotamié

Verskeie monoteistiese eienskappe kom in Mesopotamiese tekste voor,

vergelyk:
Die handopheffingsgebed aan die maangod Nanna
18.  Magtige vors wie se veraf hart geen god kan verstaan nie.

22. Heer wat die besluite oor hemel en aarde neem, wie se

besluit niemand kan verander nie.

23. U wat die vuur en water in die hand hou (beheer), u wat die
lewende wesens lei,

24.  Watter god is aan u gelykwaardig?

25.  Wie is in die hemel verhewe? U s alleen verhewe!

26. Wie is op die aarde verhewe? U is alleen verhewe!

34.  Heer, wat heerskappy in die hemel en verhewendheid op die
aarde betref, is daar onder u goddelike broers nie u gelyke
nie.

35.  Gewigtige, verhewe koning (koning van konings, verhoogde
een), wie se wese niemand (geen god) mee vergelyk kan

word nie.
(Snyman 1992:17-21)
Die himne aan Ishtar
Praise to the goddess, the most awesome of the goddesses. Let
one revere the mistress of the peoples, the great of the Igigi ...
Who to her in greatness can be equal? ... She is sought after
among the gods; extraordinary is her station ... All of them (gods)
bow down before her.
(Pritchard 1970:383-387)
Die gebed van Assurbanipal aan die songod
Thou art uniquely brilliant; no one among the gods is equal with
thee ... The attention of all the gods is equal with thee ... The

attention of all the gods is turned to thy rising.

(Pritchard 1970:383-387)

Soms skep die tekste selfs die indruk dat die bestaan van ander gode ontken
word (vgl Albright 1964:147-148; Hartmann 1980:57-61; Jungling 1994:365-386).
Die monoteistiese eienskappe in Mesopotamiese tekste dui egter nie op volledig
ontwikkelde monoteisme nie. Finkelstein (1958:431-444), Lambert (1975:194),
Saggs (1978:185), Hartmann (1980:61, 65-67) en Gnuse (1997:157) is onder
andere van mening dat hierdie sogenaamde monoteistiese eienskappe as
tydelike henoteisme, monolatrie of onskuldige hiperbole beskou moet word. Ten
spyte van bogenoemde monoteistiese eienskappe het die Mesopotamiérs steeds
die bestaan van ander gode erken. In sommige himnes word die verskillende
gode as liggaamsdele van 'n spesifieke god uitgebeeld en in ander himnes voer'n
spesifiecke god aksies van ander gode (wat deur hom geabsorbeer is), uit.
Alhoewel die verskillende gode deur’n enkele god geabsorbeer word, behou die
verskillende gode steeds hulle individuele funksies (vgl Finkelstein 1958:442-
443; Lambert 1975:197-198; Gnuse 1997a:159). Ander gode se eienskappe het
slegs tydens die aanbiddingsproses deel van 'n spesifieke god se eienskappe
geword. In noodsituasies was die aanbidders desperaat om hulp te verkry en sou
daarom enige iets doen om dit te verkry, selfs al was die oordrewe verheerliking
van n god daarvoor nodig (vgl Finkelstein 1958:444; Nikiprowetsky 1975:73;
Albertz 1994a:252; Gnuse 1997a:158).

Die godsdiens van Mesopotamié voldoen dus nie aan al die vereistes van
volledig ontwikkelde monoteisme nie. Alhoewel die monoteistiese eienskappe
op sekere gode van toepassing gemaak is, is die bestaan van ander gode nie
ontken nie. Die tipe taalgebruik in verskeie Mesopotamiese gebede en
klaagliedere kon dalk n rol in die uiteindelike totstandkoming van monoteisme
gespeel het. Dit kon dalk die pad vir volledig ontwikkelde monoteisme voorberei
het (Sperling 1986:24).

3.1.2.2 Egipte
Verskeie Egiptiese tekste toon monoteistiese trekke, vergelyk:

Hail to thee, Amon-Re ... Who made mankind and created the
beasts, Lord of what is, who created the fruit tree, made herbage
and gave life to cattle. Who made what is below and what is above
... The chief one, who made the entire earth. More distinguished in
nature than any other god, in whose beauty the gods rejoice ... The
gods fawn at his feet, according as they recognize his majesty as
their lord ... Who gave commands, and the gods came into being
... Thou art the sole one, who made all that is, the solitary sole one,
who made what exists, from whose eyes mankind came forth, and
upon whose mouth the gods came into being ... Hail to thee, who
made all that is! Lord of truth and father of the gods ... Maker of all

mankind, Creator and maker of all that is.

(Pritchard 1970:365-367)
The first to come into being in the earliest times, Amon, who came
into being at the beginning, so that his mysterious nature is
unknown. No god came into being before him; there was no other
god with him, so that he might tell his form. He had no mother, after
whom his name might have been made.

(Pritchard 1970:368)

There is no ship upon the River which does not belong to Amon!

The sea is his, and the Lebanon is his ... Now as for Amon-Re,

King of the gods — he is lord of his life and health, and he was lord
of your fathers.

(Pritchard 1970:27)

Soms word gode in tekste as "skepper" aangedui en soms tref ons die
vermenging van die eienskappe van verskillende gode in die tekste aan. Hierdie
monoteistiese eienskappe is egter nie 'n bewys vir volledig ontwikkelde
monoteisme nie (Breasted 1961:308-335). Die beklemtoning van 'n spesifieke
god in tekste mag dalk sterk politieke ondertone hé terwyl die vermenging van
gode eerder 'n geval van sinkretisme was (Hornung 1982:98; Gnuse 1997a:166).
Selfs al word sekere gode (bv Amun-Re) in tekste verhoog, word die bestaan van

ander gode steeds nie ontken nie (Gnuse 1997a:165).

Verskeie geleerdes is van mening dat Amenophis IV vir die daarstel van
monoteisme in Egipte verantwoordelik was (vgl Albright 1957:13, 218-223;
Breasted 1959:319-343; 1961:277-302; Gardiner 1966:227; Aldred 1975:89;
Hornung 1980:84-97; 1982:245-250; Redford 1984:157-158; 1987:27; 1992:382;
Gnuse 1997a:169). Die bewindsaanvaarding van Farao Amenophis IV (1350-
1334 vC) het die begin van 'n groot godsdienstige omwenteling in Egipte ingelei.
Hierdie Farao het 'n besondere obsessie met die god Aton onwikkel. Die god
Aton was die manifestasie van die son in strale van sonlig (Aldred 1988:239-240;
De Moor 1990a:42; Kemp 1994:263). Gedurende sy regering het Amenophis IV
sy naam ter ere van Aton na Akhenaton verander. Hy het verder ook die god
Aton tot enigste god van Egipte verhef (Gnuse 1997a:167). Gedurende die vyfde
jaar van sy regering het hy die aanbidding van al die ander gode in die Egiptiese
godefamilie verbied. Geen uitbeelding van ander gode is toegelaat nie.
Akhenaton het gepoog om enige herinnering van ander gode uit te wis (De Moor
1990a:44). Hy het opdrag gegee dat die tempels van die ander gode gesluit
moes word. Enige inskripsies met die name van ander gode is vernietig of
beskadig (De Moor 1990a:44). Akhenaton het die koninklike hof vanaf Thebes na

Amarna verskuif. Die Farao was die enigste menslike wese wat toegelaat is om
Aton te sien (De Moor 1990a:44). Gewone mense is nie enige persoonlike
godsdienstige ervaring toegelaat nie en het hierdie veranderings waarskynlik as
baie traumaties beleef (De Moor 1990a:44).

Van al die gode van Ou Egipte en Mesopotamié het die verering van die
Egiptiese god Aton die sterkste kenmerke van monoteisme getoon. Verskeie

himnes aan Aton toon sterk monoteistiese eienskappe, vergelyk:
Hymns to Aton

When thou are risen on the eastern horizon,

Thou hast filled every land with thy beauty.

Thou are gracious, great, glistening and high over every land;
Thy rays encompass the lands to the limit of all that thou hast
made;

sole god, like whom there is no other!

Thou didst create the world according to thy desire,

Whilst thou wert alone;

The countries of Syria and Nubia, the land of Egypt,

Thou settest every man in his place,

Their tongues are seperate in speech,

And their natures as well;

Their skins are distinguished,

As thou distinguished the foreign peoples.

The lord of every land, rising for them,

The Aton of the day, great of majesty.

All distant foreign countries, thou makest their life [also].

The world came into being by thy hand,

According as thou hast made them.

When thou hast risen they live,

When thou settest they die.
Thou are lifetime thy own self,

For one lives [only] through thee.

(Pritchard 1970:369-371)

Hierdie teks skep die indruk dat eksklusiewe aanbidding slegs aan Aton toegesé
is en dat hy as die universele god, wat oor alle lande van die wéreld regeer,
uitgebeeld is (Gnuse 1997a:167). Hy is ook as die skepper van alle dinge
aangedui (De Moor 1990a:44).

Tereg kan die vraag gevra word wat tot hierdie groot verandering in
godsdienstige beskouing in Egipte aanleiding gegee het? Miskien het die
voorheen aanvaarbare gebruik om besondere eer aan 'n spesifieke god (Amun-
Re) te verleen, Akhenaton gemotiveer om slegs vir Aton te vereer. Akhenaton
het dalk net voortgebou op 'n proses wat reeds deur sy voorgangers begin is
(Ott0:1955:99-110).

Alhoewel verskeie egiptoloé Akhenaton as 'n monoteis beskou, is baie geleerdes
buite die egiptologiese veld nie hiermee eens nie (vgl Baly 1970:259-262;
Uffenheimer 1986:166-167; Redford 1987:30-32). Van die besware wat teen die
sogenaamde monoteistiese karakter van Akhenaton se godsdiens ingebring

word, sluit onder meer in:

- Die geloof van Akhenaton was 'n geloof wat van bo-af op die mense
afgeforseer is. Akhenaton was die enigste tussenganger tussen Aton en die
wéreld gewees (Baly 1970:259-262). Nikiprowetsky (1975:76) meen dat
aangesien slegs Akhenaton vir Aton aanbid het, dit nie waarlik 'n godsdiens
en daarom n voorbeeld van monoteisme was nie. Die godsdiens van Aton
was eerder n vorm van dualisme as wat dit 'n voorbeeld van monoteisme was
(Baly 1970:259-262).

- Die kultus van Aton beklemtoon die goddelikke status van Akhenaton en die
god word as 'n koning aangedui - n voorbeeld van beide sinkretisme en
politeisme (Gnuse 1997a:171).

- Aton was net oor Akhenaton en nie oor mense, armes en die kultus begaan
nie. Hy het nie 'n sin vir geregtigheid en 'n gevoel van barmhartigheid vir die
mense gehad nie.

- Daar was niks intellektueel boeiend aan die beweging nie. Daar was geen
mites, simbole of rituele gewees nie. Die “monote‘fsme"' van Akhenaton was
die ontkenning van ander en nie die bevestiging van iets nie (Gnuse
1997a:171).

- Die eienskappe van die ander gode is nie geabsorbeer nie — hulle bestaan is
net ontken.

- Gewone mense kon nie die god aanbid nie (Albright 1957:222).

- Die beweging het sosiale, ekonomiese en godsdienstige chaos veroorsaak.
Priesters wat in die tempels van die verskillende gode gewerk het, het hulle
werk verloor en ander wat hulle lewe lank sekere gode aanbid het, is totaal
deur die verbod op die aanbidding van ander gode ontnugter (Gnuse
1997a:171).

- Die beweging het ook geen waarborg vir’n hiernamaals gehad nie.

Akhenaton se gebrek om erkenning aan die ander gode te verleen en sy
godsdienstige verantwoordelikhede met ander te deel, het waarskynlik tot sy eie
ondergang aanleiding gegee (De Moor 1990a:45; Gnuse 1997a:168). Na die
dood van Akhenaton is Amarna, die setel van Aton, vernietig en is die aanbidding
van ander gode hervat (Hornung 1982:250; Gnuse 1997a:172). Thebes is as

hoofstad herstel.
Alhoewel die godsdiens van Akhenaton vernietig is, het sekere van die idees eie
aan die Atongodsdiens bly voortleef. Waarskynlik het teoloé nog vir n baie lang

tyd na Akhenaton gespekuleer oor die gedagte van een god of baie gode (De

Moor 1990a:45). Kenmerkende idees van die Atongodsdiens het in nuwe himnes

wat tot stand gekom het, bly voortleef. Die wyse waarop Akhenaton oor Aton
nagedink het, is in die daaropvolgende geslagte ook op ander gode van
toepassing gemaak en het vir vele geslagte nog in geskrifte voorgekom (De Moor
1990a:45). Die Egiptenare se geloof in een god het egter nie die geloof in

verskillende ander gode uitgesluit nie (De Moor 1990a:45).

Akhenaton se godsbeskouing kon dalk ook indirek 'n invloed op Israel uitgeoefen
het. Miskien kon die idees oor Aton via Foenisiese skrywers in Israel beland het
en ook n bydrae tot Israel se latere ontwikkeling tot monoteisme gelewer het
(Morenz 1973:251; De Moor 1990a:45; Gnuse 1997a:173). Monoteisme het
evolusionér oor 'n baie lang tyd ontwikkel. Die Atongodsdiens in Egipte was dalk
n voorbeeld van 'n fase in die evolusionére ontwikkelingsproses van
monoteisme. Die groot klem op die verering van n enkele god in die godsdiens
van Akhenaton het beslis tot die degradering van politeisme in Egipte bygedra.
Assmann noem dit die politeistiese krisis waarin Egipte verkeer het (soos
aangehaal in De Moor 1990a:50).

3.1.2.3 Gevolgtrekking

Alhoewel daar ooreenkomste tussen die monoteistiese trekke in die tekste van
Mesopotami€ en Egipte aan die een kant en die tekste van die Ou Testament
aan die ander kant bestaan, is die monoteistiese eienskappe in die
Mesopotamiese en Egiptiese tekste nie so volledig ontwikkel soos die
monoteistiese eienskappe in dele van die Ou Testament nie (Gnuse 1997a:153).
Moontlike verklarings vir die voorkoms van die monoteistiese eienskappe in die

Egiptiese en Mesopotamiese tekste sluit in:

- Die tipiese regeringstrukture van Mesopotamié en Egipte waar onderskeid
tussen belangrike en minder belangrike mense (koning en amptenare)

gemaak is, is ook op die godefamilies van toepassing gemaak. Dit het tot die

daarstel van belangrike en minder belangrike gode aanleiding gegee (Gnuse
1997a:154).

- Gedurende die eerste millennium vC het die gebruik om sekere gode te
verhef asook die gebruik dat sekere gode die magte van ander gode as’t
ware "insluk”, al hoe meer voorgekom. Die Assiriérs het Assur verhoog, die
Babiloniérs Marduk en die Egiptenare Amun-Re (Breasted 1961:272-302;
Jacobson 1976:234-236). Hierdie verhoging van die gode vind min of meer
gedurende dieselfde tyd as wat die opkoms van monoteisme in Israel begin
het, plaas. Die gebeure in Assirié, Babilonié en Egipte kon dalk 'n rol in die
ontwikkeling van monoteisme in Israel gespeel het (Gnuse 1997a:154).

- Die opkoms van Amun-Re, Assur en Marduk het waarskynlik veel met die
propaganda van die lande se "skrifgeleerdes" te doen gehad. Die verheffing
van die gode was bedoel om geloofwaardigheid aan die imperialistiese
heersers van die lande te verleen (Gnuse 1997a:155; 163).

- Die gode is slegs verhewe geteken sodat dit soos monoteisme moes lyk.
Sogenaamde monoteistiese eienskappe in Mesopotamié en Egipte moet
eerder as hiperbole gereken word. Gode is tydelik op 'n oordrewe wyse
geprys. lemand mag 'n spesifieke god vir een week op 'n oordrewe wyse prys
om dan net weer tydens 'n volgende week 'n ander god op dieselfde wyse te
prys (vgl Finkelstein 1958:431-444; Lambert 1975:191-199; Jacobson
1976:234-236; Gnuse 1997a:156).

Gewone mense was nie eers bewus van die hiérargie van gode nie. Hierdie
hiérargie van gode was net 'n uitvindsel van die "skrifgeleerdes" gewees. Die
gewone mense het voortgegaan om hulle eie gode op die gewone manier te
aanbid (Saggs 1984:201).

3.1.3 Argeologie

Verskeie argeologiese ontdekkings gedurende die afgelope eeu bewys dat Israel

in die pre-eksiliese tydperk ook ander gode aanbid het. Van die mees

insiggewende argeologiese fondse sluit die ontdekking in dat JHWH, soos al die
omringende nasies se belangrike gode ook sy eie metgesel (Asjera) gehad het.
In dié verband is belangrike ontdekkings by Kuntillet 'Ajrid en Khirbet el-Q6m
gemaak. .

3.3.1 Kuntillet 'Ajrad

Kuntillet 'Ajrdd "verlate heuwel van putte", was 'n heiligdom (agtste of negende
eeu vC) geleé op n handelsroete in die noord oostelike deel van die Sinai-
skiereiland, 50 km suid van Kades-Barnea op die pad na Eilat (Miller 2000:31).
Drie inskripsies wat in 1975 daar ontdek is, lui as volg (vgl Dijkstra 1998:18-19;
Boshoff 2000:102-105):

- Inskripsie 1: "... het gesé: Sé aan Jehallel] en aan Jo’asah ... Ek seén u deur
JHWH van Samaria en deur sy Asjera".

- Inskripsie 2: "Amarjaw sé: Praat met my heer: Gaan dit goed met u? Ek seén
u deur JHWH van Teman en deur sy Asjera".

- Inskripsie 3: "[... ek seén jou] deur JHWH van Teman en sy Asjera".

Teman is waarskynlik 'n verwysing na 'n ouer wildernis-heiligdom waar JHWH
aanbid is. Waarskynlik dateer hierdie inskripsies uit 850-837 vC toe Israel Juda
onder die uitgebreide Omridinastie (Jehoram, Ahasia en Atalia) regeer het, of uit
die tyd van Joas (koning van Israel 801-786 vC) wat Juda ook oorheers het.

3.1.3.2 Khirbet el-Qém

Khirbet el-Qdém is geleé naby Hebron in Juda en dateer uit die agtste eeu vC.

Hier is 'n teks met die volgende inskripsie ontdek:

Inskripsie: "Geseénd is Uriah met JHWH en sy Asjera".

In hierdie teks word die indruk geskep dat Asjera 'n metgesel van JHWH en
daarom ook 'n goddelike wese was (vgl Dever 1970:156-167; 1994:112-113;
Zevit 1984:39-47; Hadley 1987:39-49; Shea 1990:110-116).

Bogenoemde inskripsies het verskeie geleerdes oortuig dat politeistiese
Jahwisme die norm in die godsdiens van pre-eksiliese Israel en Juda was (vgl
Jaros 1982:31-40; Jeppesen 1984:462-66; Miller 1985:201-237; Hestrin
1987:212-223; Olyan 1988:23-37; Dever 1994:112-122). JHWH het ook op 'n
bepaalde stadium in Israel se geskiedenis n vroulike metgesel gehad. Verskeie
wetenskaplikes (vgl Meshel 1979:24-35; 1992:103-109; 1994:99-104; Dever
1982:37-44; 1984:21-37; 1994:112-122; North 1989:118-137; Margalit 1990:274-
77, 284-85) ondersteun die gedagte dat Asjera wel 'n metgesel van JHWH was.
Hierdie vroulike metgesel van JHWH het 'n belangrike vrugbaarheidsfunksie in
die land vervul. JHWH se Asjera het waarskynlik veral op die platteland n groot
rol in die lewens van mense gespeel. Vir die plattelandse boere en hulle ewige
stryd teen misoeste, het hierdie vroulike kant van JHWH waarskynlik groot troos
ingehou (Emerton 1982:2-20).

3.1.4 Gevolgtrekking

- Daar is verskeie voorbeelde van monoteisme in die Ou Testament. Die Ou
Testament toon egter ook tekens van politeisme. Aangesien die Ou
Testament nie 'n histories betroubare dokument is nie, is dit nie so eenvoudig
om te bepaal wanneer presies monoteisme op die Ou Testamentiese toneel
verskyn het nie.

- Daar bestaan verskeie monoteistiese tekens in tekste van die Ou Nabye
Ooste. Hierdie voorbeelde van monoteisme is egter nie te vergelyk met die
voorbeelde van monoteisme wat in die Ou Testament aangetref word nie,

aangesien ander gode steeds vereer is.

- Argeologiese ontdekkings toon dat Israel nie van die begin af monoteisties
was nie. Die feit dat JHWH waarskynlik oor sy eie Asjera beskik het, is n

bewys hiervan.

3.2 Ontwikkeling van monoteisme in Israel

Die Ou Testamentiese beeld van die ontstaan van monoteisme in Israel is 'n
beeld wat deur post-eksiliese skrywers met 'n post-eksiliese teologiese
verwysingsraamwerk geskep is. Hierdie skrywers het hulle post-eksiliese
teologiese standpunte in die verlede teruggeprojekteer (Gnuse 1997a:180).
Vandag word redelik algemeen aanvaar dat die idee van 'n vroeé, suiwer
monoteistiese Jahwisme in Israel, net in die gedagtes van die Deuteronomis en
n klein persentasie JHWH-gelowiges bestaan het. Waarskynlik was selfs hulle
geloof ook nie regtig suiwer monoteisties nie (Gnuse 1997a:72). Die tipe
Jahwisme wat die Deuteronomis teken, is n soort Jahwisme wat die
Deuteronomis maar pas deur sy eie hervormings geskep het (Gnuse 1997a:73).
Die Deuteronomistiese geskiedskrywers het 'n historiese verhaal van 600 jaar
van lIsrael en Juda se geskiedenis vanuit die perspektief van Josia se
hervormings en die ballingskap geskep (Gnuse 1997a:177). Hulle het nie die
geskiedenis geskryf soos wat dit werklik gebeur het nie, maar soos wat hulle
gedink het dat dit behoort te wees (Gnuse 1997a:177; Thompson 1999b:67).

Die Ou Testamentiese verhale het vir hulle wat dit geskryf het sin gemaak Dit het
die skrywers se eie node en behoeftes bevredig (vgl Lemche 1988a:32, 112,
225; Gnuse 1997a:178; Thompson 1999b:68). Die outeurs van die bybelse
tekste het baie min van die onmiddellike verlede en nog baie minder van die
verre verlede van lsrael geweet (Thompson 1999b:83). Die gapings in die
skrywers se bronne is met fiksie opgevul (Thompson 1999b:23). Die
Bybelskrywers het 'n verlede met God geskep (Thompson 1999b:93) en het
hulleself te midde van 'n wéreld wat hulle geken het, uitgedruk (Lemche 1998:12;
Thompson 1999b:104). Hulle skryf oor’n wéreld wat werklik bestaan het, maar n

wéreld wat die moderne mens nie verstaan nie (Thompson 1999b:104). Die
mense wat die Ou Testamentiese verhale geskryf het, het ten minste iets van die
feite van Israel en Juda se geskiedenis geweet (Lemche 2000c:1-11). Die Ou
Testament kan dus nie totaal buite rekening gelaat word by die vasstelling van

die geskiedenis van Israel nie.

Israel was aanvanklik politeisties gewees (vgl Baly 1970:253-278; Ahlstrom
1963:14-88; Mihalik 1973:11; Stolz 1980:144-189; Dever 1982:37-44; 1983:571-
587; 1987:209-247; Saggs 1978; 1984; 1986:63-70; 1989; Nicholson 1986:191-
217; Smith 1994:33-50; Boshoff 1988:10; Lemche 1988a:229, 256; Cohn 1993;
Handy 1995:27; Van der Toorn: 1996:187, 236, 238, 241, 246; 1998:23; Gnuse
1997a:69-73, 115, 123; Thompson 1999b; Stern 2001:21-29). Die godsdiens van
Israel en die omringende volke het aanvanklik nie veel van mekaar verskil nie
(vgl Mihalik 1973:11; Dever 1982:37-44; 1983:571-587; 1987:209-247; Nicholson
1986:191-217; Vorlander 1986:63-70; Lemche 1988a:256; Cohn 1993; Van der
Toorn 1996a:187; 1998:23-24; Human 1999:496). Die Deuteronomis kritiseer in
sy werk nie primér vroeére Kaananitiese onsuiwerhede nie maar eerder vroeé
Jahwisme (Gnuse 1997a:73). Israel het soos die omringende nasies gelyk,
dieselfde kultuur as die omringende nasies gehad en hulle godsdiens het tot n
groot mate soos die godsdiens van die omringende nasies gelyk (vgl Baly
1970:253-278; Saggs 1984; Theissen 1985; Boshoff 1988:10; Nikiprowetsky
1975; Handy 1995:27; Gnuse 1997a:69-73). Die resultate van argeologiese
navorsing toon aan dat pre-eksiliese Israel verskillende gode aanbid het (Handy
1995:27; Gnuse 1997a:69). Verskeie tekste wat lIsrael se verering van ander
gode beskryf, is ontdek (vgl Ahlstrom 1970-71:55-76; 1975:106-109; 1963:14-88;
1986:7-94). Heelwat bewyse is gevind dat JHWH sy eie Asjera gehad het (vgl
Meshel 1979:24-35; Dever 1982:37-44; 1984:21-37; 1994:112-122; Emerton
1982:2-20; North 1989:118-137; Margalit 1990:274-277, 284-85; Meshel
1992:103-109; 1994:99-104; Hadley 1994:255; Gnuse 1997a:70-71, 117; Human
1999:493). Verskeie plekname in die Ou Testament veronderstel dat die gode

Baal en El gedurende 'n spesifiecke periode groot aanhang onder sommige

Israeliete geniet het (vgl 7ivn Sv2 a2 — Bet-Baal-Meon, Jos 13:17; 7ivn b2 - Baal-
Meon, 1 Kron 5:8; jivn 2 - Bet-Meon, Jer 48:23; oxe Hya - Baal-Pérasim, 2
Sam 5:20, 1 Kron 14:11; Sx 2 - Betel, Gen 12:8; Yx2~ - Irpeél, Jos 18:27; w2 -
Jabneél, Jos 19:33; moxyar - Jisreél, Jos 19:18; oxnng — Jif‘taQ-El, Jos 19:14; Van
der Toorn 1996a: 240-241). Die totale afwesigheid van die naam JHWH in vroeg
ystertydplekname is merkwaardig. Dit is dalk 'n aanduiding van die
onbelangrikheid van JHWH as God onder die vroeé lIsraeliete (Van der Toorn
1996a:241).

Gedurende die pre-eksiliese periode van Israel se geskiedenis was daar verskeie
vorms van godsdienstige uitdrukking in Israel: familiegodsdiens, staatsgodsdiens
en plaaslike godsdiens (vgl Albertz 1994a:33; Van der Toorn 1996a:4, 181, 206;
Human 1999:493). Die oorheersende vorm van die vroeg Israelitiese godsdiens
was family religion of te wel familiegodsdiens (Van der Toorn 1996a:205). Ou
Testamentiese redaktore het die meeste Ou Testamentiese trekke van
familiegodsdiens weens teologiese redes uit die tekste verwyder (Van der Toorn
1996a:225). Familiegodsdiens was ook in ander lande van die Ou Nabye Ooste
aan die orde van die dag (vgl Albertz 1994a:33; Van der Toorn 1996a:206, 373).
Familiegodsdiens het ten diepste die aanbidding en verering van gestorwe
voorouers behels. Hierdie gode was daarom hulle "persoonlike gode" aan wie die
inwoners van Israel baie nou verbonde was (Albertz 1994a:29; Van der Toorn
1996a:181). Die verering van familiegode was die basis waarop die latere Israel
se godsdiens gebou is (Albertz 1994a:29). Buiten die familiegode is daar ook
verskeie ander gode soos plaaslike gode en later staatsgode vereer (Van der
Toorn 1998:14). Daar was egter nie so 'n sterk persoonlike band met die ander
gode as wat daar tussen die Israeliete en hulle familiegode bestaan het nie. Die
noue band tussen die Israeliete en hulle familiegode is veral toe te skryf aan die
familieband wat daar met die gode bestaan het. Die verering van die voorvaders
het ook familie-identiteit van geslag tot geslag versinnebeeld (Van der Toorn
1996a:373-374).

Die kultus van die dood het 'n belangrike deel van die godsdiens van vroeé Israel
uitgemaak (Van der Toorn 1998:15). Die grafte van die familie en die land
waarop die voorvaders gewoon het, was belangrike elemente van die
familiegodédiens en die kultus van die dood (Van der Toorn 1996a:211). Met die
afsterwe van Israeliete is hulle in die graf van hulle vader of moeder begrawe (vgl
Rig 8:32; 2 Sam 2:32; 17:23; 19:37; 21:14; Van der Toorn 1996a:199). Die
voorvaders van die familie was die aanvanklike eienaars van die familie se grond
(Lewis 1991; Van der Toorn 1998:15). Hulle nageslag het die grond van hulle
ontvang (Lewis 1991). Die lewendes sou hulle reg tot die land verloor as hulle nie
respek aan die gestorwe voorouers betoon het nie (Schaeffer 1915:43;
Westbrook 1991:24-35; Van der Toorn 1996a:199, 211). Die voortgaande
versorging en eer van die dooies is as noodsaaklik vir n lang en gelukkige lewe

op die land van die voorvaders beskou (Loretz 1978; Van der Toorn 1998:15).

Die familiegode is deur middel van standbeeldjies (teraphim) uitgebeeld
(Rouillard en Tropper 1987; Van der Toorn 1990a; Loretz 1992). Hierdie beelde
is in beide die huise en die heiligdomme van die Israeliete gevind (Van der Toorn
1996a:225). Daar is geglo dat die voorvaders oor sekere goddelike eienskappe
beskik het en daarom is hulle as goddelike wesens beskou, vereer en aanbid
(Van der Toorn 1996a:229; 1998:15). Deur die uitoefening van familierituele is
geglo dat daar met die voorouers gekommunikeer kon word. Daar is geglo dat
die oorlede voorouers aan hulle nageslag kon aandui wat in die toekoms sou
gebeur en dat hulle siektes kon genees (Tropper 1989; Van der Toorn
1996a:231).

Familiegodsdiens het 'n sterk plaaslike oriéntasie gehad omdat familiegodsdiens
nou aan die land en die grafte van die voorouers gekoppel was. Die god van die
familie was 'n plaaslike god wat in 'n plaaslike heiligdom aanbid is (Van der Toorn
1996a:236-265). Hierdie god kon as El, Baal of JHWH bekendgestaan het. Die

familiegod se naam is deur 'n pleknaam of die naam van die stam wat die god

aanbid het, gevolg (vgl JHWH van Samaria en JHWH van Teman; Van der Toorn
1998:16).

Aanvanklik het verskillende groepe families wat in dieselfde bmgewing gewoon
het gedurende tye van oorlog gesamentlik die vyandige magte aangedurf.
Tydens 'n oorlog was dit belangrik dat een persoon die leiding tydens die stryd
moes neem. Die familiegod van so 'n leier is dikwels as die god in wie se naam
die oorlog gevoer is, gekies. Aangesien die verskillende families benewens hulie
familiegode ook in die bestaan van ander gode geglo het, het die voer van die
oorlog in die naam van die leier se familiegod nie enige probleme vir die
verskillende families ingehou nie. Na afloop van die oorlog het die leier die
leierskap neergelé en die verskillende families het voortgegaan met die verering
van hulle eie familiegode (Wilson 1983:240; Van der Toorn 1996a:194).

Met die opkoms van die seevolke (Filistyne) het die bedreiging vir die
verskillende Israelitiese families te groot begin raak om as groepe families aan te
pak en is daar besluit om 'n permanente leier vir al die Israelitiese families te kies
onder wie se aanvoering die oorloé gevoer is (Van der Toorn 1993:527;
1996:272). Die totstandkoming van die monargie in Israel het hieruit voortgevloei
en die koning het die permanente leier in oorlogsituasies geword (Van der Toorn
1996a:272). JHWH was waarskynlik die familiegod van die eerste koning van
Israel (Van der Toorn 1993:519, 528; 1996:277). Die weermag van die eerste
koning het in die naam van die koning se eie familiegod (JHWH) die oorlog
aangevoer (Van der Toorn 1996a:274). Met die totstandkoming van die monargie
het die koning se familiegod, JHWH, later die amptelike god van die staat geword
(Van der Toorn 1993:519; 1996:182, 267, 375; Human 1999:497). Die koning het
'n tempel vir JHWH opgerig en die tempel het die godsdienstige sentrum van die
koninkryk geword. Die koning het priesters vir die tempel aangestel en die
priesters het "staatsamptenare" van die staatsgodsdiens geword (Van der Toorn
1993:519). Alhoewel JHWH die amptelike god van die staat was, het die

verskillende families voortgegaan met die verering van hulle eie familiegode. Die

verskillende families het egter ook die Godheid van JHWH erken (Van der Toorn
1996a:286, 375).

Alhoewel die god van die staatsgodsdiens erken is, was die godsdiens van die
staat aanvanklik nie 'n nasionale godsdiens gewees nie (Van der Toorn
1996a:181). Die monargie het met verloop van tyd gepoog om die verskiliende
families se gode met JHWH te assimileer. Dit het egter 'n baie lang tyd geneem
voordat dit kon realiseer (Van der Toorn 1996a:319). Die staatsgodsdiens het'n
nasionale identiteit en die familiegodsdiens 'n plaaslike identiteit gevestig.
Namate die staat al hoe sterker geword het, het daar n kompetisie tussen die
staatsgodsdiens en die godsdiens van die familie ontwikkel. In die noordelike ryk
het die owerheid gepoog om 'n magsewewig tussen die staatsgodsdiens en die
familiegodsdiens tot stand te bring en om die familiegodsdiens en die godsdiens
van die staat te integreer (Van der Toorn 1996a:376). Familiegode met die
naamsverbintenis El is met JHWH geassosieer. Diegene wat El as hulle
familiegod beskou het, is in die sfeer van die staatsgodsdiens ingetrek (Van der
Toorn 1996a:376). 'n Halfeeu later is familiegode met die naamsassosiasie Baal
ook in die sfeer van die staatsgodsdiens ingetrek (Van der Toorn 1996a:376).

JHWH is egter nie met Baal geidentifiseer nie.

Met verloop van tyd het die noordelike ryk onder die leiding van Omri vanweé
ekonomiese oorwegings toegewings ten opsigte van die aanvaarding van ander
gode begin maak. Die bevordering van handelsmoontlikhede met buurlande het
hiertoe aanleiding gegee. Omri het vele buitelandse kontakte opgebou, kontakte
wat noodwendig tot die oprigting van kultusse vir vreemde gode gelei het. Beide
JHWH en Baal (n god wat groot gewildheid onder die inwoners van buurlande
geniet het), is in die staatsgesubsideerde kultus geakkomodeer (Van der Toorn
1996a:330-331). Alhoewel Omri gepoog het om die JHWH-godsdiens met die
Baalgodsdiens te verenig, het JHWH die belangrikste god van die staat gebly
(Van der Toorn 1996a:316, 331).

Die optrede van Omri is sterk deur die priesters van die JHWH-kultus veroordeel.
Hierdie priesters kon nie met Omri se beleid van godsdienstige
verdraagsaamheid identifiseer nie en het waarskynlik die aanvaarding van Baal
as 'n bedreiging vir hulle eie posisies beskou (Van der Toorn'1996a:311, 334).
Die vroegste tekens van monoteistiese eienskappe in die godsdiensgeskiedenis
van Israel het waarskynlik gedurende hierdie periode as 'n vorm van protes teen
die beleid van Omri na vore gekom. Die Elia en Elisa verhale is voorbeelde van
hierdie monoteistiese protes (vgl Nikiprowetsky 1975:80-82; Ahlstrom 1977:52-
61; Lang 1983:19, 26-30; Halpern 1987:92; Smith 1990:150; Weippert 1990:161;
Schniedewind 1993:649-661; Jeremias 1994:458; Gnuse 1997a:201). Elia en
Elisa was die eerste profete wat aangedui het dat JHWH die hoogste erkenning
as god in Israel moes kry en dat daar teen Baal gekies moes word (vgl Mihalik
1973:11-19; Lang 1983:13-59; 1985:41-49; Dohmen 1984:263-266; Nicholson
1986:191-217; Albertz 1994a:61; Gnuse 1997a:16). Hierdie monoteistiese
ingesteldheid het uit reaksie teen die beleid van godsdienstige pluralisme
ontwikkel (Gnuse 1997a:16; Human 1999:494). 'n Protesbeweging, die JHWH-
alleenbeweging het ontstaan (Van der Toorn 1996a:334, 336, 377). Elia en Elisa
was egter nie volledige monoteiste gewees nie. Hulle beywering vir JHWH-alleen
het nie die ontkenning van die bestaan van ander gode uitgesluit nie (vgl Patai
1978:29; Saggs 1978:22-23; Biale 1982:240-256; Lang 1983:13-59, 1985:41-49;
Olyan 1988:1-22; Toews 1993:151-172; Hadley 1994:242). Hulle het slegs
vreemde gode uitgesluit en hulle dade was eerder nasionalisties as wat dit
monoteisties was (Gnuse 1997a:202). Elia en Elisa was waarskynlik
voorstaanders van monolatrie, die permanente verering van slegs een god terwyl
die moontlike bestaan van ander gode nie uitdruklik ontken word nie (vgl
Hartmann 1980:79; Boshoff 1988:3; Gnuse 1999:315; Human 1999:492). Die val
van die noordelike ryk in 621 vC het tot die bevordering van die JHWH-alleen-
gedagte in die suidelike ryk bygedra.

In die suidelike ryk het daar na die val van die noordelike ryk verskeie

godsdienstige hervormings plaasgevind. Baie van die inwoners van die

noordelike ryk het na die suide geviug en die JHWH-alleen gedagte daar
gepropageer (Van der Toorn 1996a:181, 339). Die vlugtelinge van die noordelike
ryk was verwyder van hulle land en die familiegrafte van hulle voorvaders,
aspekte wat n belangrike rol in familiegodsdiens gespeel het (Van der Toorn
1996a:377). Hulle was dus voorbereid om met familiegodsdiens te breek (Van
der Toorn 1996a:181). Vlugtelinge wat aanhangers van die familiegodsdiens
was, het weens hulle verwydering van die plek van die familiekultus JHWH
vereer aangesien hy immers nie aan 'n spesifieke plek gebonde was nie. JHWH
is waarskynlik saam met sy Asjera vereer tot die hervormings van Hiskia, Josia
en die Deuteronomis plaasgevind het (vgl Olyan 1988:38-74; Ackermann
1993:385-401; Albertz 1994a:194, 211). Koning Hiskia het gepoog om Jahwisme
in die suidelike ryk te hervorm. Hierdie hervormings het 'n sintese tussen die
familiegodsdiens en die staatsgodsdiens ten doel gehad wat die einde van
familiegodsdiens in Israel sou beteken (Van der Toorn 1996a:182). Hierdie
transformasie is deur die politieke ontwikkeling en die intellektuele bydrae van
die Deuteronomistiese beweging ondersteun. Die hervormings het aanvanklik nie
die steun van die meerderheid van die bevolking van die suidelike ryk geniet nie.
In die daaropvolgende hervormings van Josia het vollediger monoteistiese idees
al hoe sterker na vore getree (Gnuse 1997a:204; Lang 1983:20, 38-41). Hierdie
hervormings sluit onder meer die sluiting van provinsiale heiligdomme en streng
kontrole oor die familiegodsdiens in (Albertz 1994a:98). Die verteenwoordigers
van die JHWH-alleenbeweging het baie tot die hervormingsinisiatiewe van Hiskia
en Josia bygedra. Die saamleef van die staats- en familiegodsdiens in Israel was
aanvankliik glad nie harmonieus gewees nie. Die twee godsdienste was die hele

tyd in konflik en stryd met mekaar gewikkel.
In Mesopotamié het daar 'n klimaat van gesofistikeerde politeisme bestaan. In
Israel was daar nooit so 'n klimaat gewees nie. Die Babiloniérs het 'n tradisie van

die integrasie van die verskillende gode in een godefamilie gehad. Israel het nie

dieselfde tradisie gehad nie.

66

Digitised by the Department of Library Services in support of open access to information, University of Pretoria, 2024



(0233—

UNIVERSITEIT VAN PRETORIA
UNIVERSITY OF PRETORIA
YUNIBESITHI YA PRETORIA

Die ontwikkeling van monoteisme in Israel is deur godsdienstige ontwikkelings in
die Ou Nabye Ooste ondersteun. Vanaf die tiende eeu vC het daar dwarsdeur
die Midde Ooste 'n al hoe sterker ontwikkeling in die rigting van monoteisme
plaasgevind. Gnuse (1997:210) en Van der Toorn (1996:379) vérwys na hierdie
periode as die Axial periode. Die periode vanaf 800vC - 400vC was 'n periode
van groot intellektuele ontwikkeling dwarsoor die wéreld. Hierdie ontwikkeling
was 'n dinamiese ontwikkeling wat vanaf Sjina tot by Egipte plaasgevind het
(Gnuse 1997a:210). Monoteisme was een van die intellektuele deurbrake wat
gedurende hierdie periode na vore getree het (Gnuse 1997a:210). In
Mesopotamié en Egipte was daar gedurende hierdie periode duidelike tekens
van 'n voorbereiding vir monoteisme. In Egipte is Aton vir n tydperk as die
enigste god in Egipte voorgehou en in Mesopotamié het die belangrikheid van
die god Marduk sterk toegeneem. Die taal wat gedurende hierdie tyd vir die gode
gebruik is, kon ook die weg vir latere monoteisme voorberei het (Gnuse
1997a:129).

Monoteisme was die produk van verskeie naamlose denkers wat oor 'n baie lang
periode in die Ou Nabye Ooste ontwikkel het. Gedurende hierdie tydperk is Israel
vir'n paradigmaverskuiwing tot monoteisme gereed gemaak deurdat Israel op die
rand van die groot beskawings geleé was. Israel was dus bewus van die aard

van intellektuele debatte wat in die omringende nasies gevoer is.

Met die val van die suidelike ryk in 586 vC het die offisiéle teologie van die staat
tot 'n einde gekom. Die teologie van die JHWH-alleenbeweging is as amptelike
teologie aangeneem. Gedurende die ballingskap is Jahwisme van
staatsondersteuning geskei en dit het Jahwisme in staat gestel om tot n
monoteistiese universele geloof te ontwikkel. Gedurende die ballingskap het die
persoonlike godsdiens (of familiegodsdiens) en die amptelike Jahwisme baie
nader aan mekaar gekom en selfs begin oorvieuel (Albertz 1994b:401,407). Die
ballinge was weg van hulle land en die grafte van die voorouers wat belangrike

elemente in die familiegodsdiens was. JHWH, die staatsgod, wat nie aan n

spesifieke plek gebonde was nie, is deur die ballinge in ballingskap aanbid (Van
der Toorn 1996a:378). Voor die ballingskap was die JHWH-aanbidding sterk
deur die kultus en die monargie beinvioed. Die ballingskap het die beeindiging
van die monargie en die kultus ingelui. Jahwisme was nie langer aan die politieke
agenda van die staat gebonde nie. Ware monoteisme kon slegs in die
ballingskap tot stand kom omdat die val van die gemeenskap met al sy sosiale
strukture asook die politiek-nasionale godsdiens van Juda, daarvoor nodig was.
Israel het dus die deurbraak na monoteisme in 'n situasie van absolute politieke
hulpeloosheid gemaak (Albertz 1994b:425).

Israel kon die deurbraak na monoteisme makliker as die ander groter nasies
maak. Die Israeliete het nie so 'n komplekse sisteem as die ander groot nasies
gehad wat steeds aan die gang gehou moes word nie (Van der Toorn
1996a:376). As randfiguurnasie was Israel baie makliker in staat om nuwe
gedagtes en idees van omringende nasies in te voer (Gnuse 1997a:211).
Randnasies hoef nie die sosiale patrone wat ouer kulture vereis het, so streng na
te kom nie. Hulle het nie groot godefamilies gehad, of gevestigde priestergilde of
kunstenaars wat die gode moes versier nie (Gnuse 1997a:212). Israel sou nie so
baie soos ander nasies moes prysgee toe sy die sprong na monoteisme gemaak

het nie.

Gedurende die ballingskap het die ballinge vanweé hulle kontak met die
verskillende gode in Babilon 'n groot kultuurskok ondergaan. Eienskappe wat
normaalweg aan JHWH toegedig is, is in Babilon met Babiloniese gode soos
Marduk verbind (Gnuse 1997a:132). Die ballinge was verdwaas omdat JHWH
hulle nie ondersteun het deur die ballingskap te verhoed nie. Verskeie
Babiloniérs het die ballinge gespot en aangevoer dat JHWH n swak God is
omdat Hy nie die ballingskap kon verhoed het nie (Gnuse 1997a:223). Die
moontlikheid dat die ballingskap plaasgevind het omdat JHWH lIsrael verlaat het,
het addisionele pyn vir die ballinge veroorsaak. Terwyl die ballinge met die

magteloosheid van JHWH gekonfronteer is, is hulle aan die ander kant aan die

sterkte en die mag van die Babiloniese gode blootgestel (vgl die Babiloniese
skeppingsverhale en hoe die Babiloniese gode vir die skepping van die heelal
verantwoordelik was). Die ballinge moes verklarings vir hierdie teologiese krisis
ontwikkel. Die verklaring dat JHWH die ballingskap weens die goddeloosheid van
die konings en die volk toelaat het, word gedurende hierdie tyd ontwikkel. As
korrektief op die Babiloniese gode se aanspraak dat hulle vir die skepping
verantwoordelik was, word die Bybelse skeppingsverhaal ontwikkel waarin
JHWH as die skepper van hemel an aarde aangedui word (vgl Gen 1 en 2).
Bogenoemde teologiese verklarings het die JHWH-alleen ideologie verder
gestimuleer (Gnuse 1997a:227). Die ballinge se blootsteling aan die
godsdienstige standpunte van die Babilonieérs het die ballinge se geloof in
JHWH as belangrikste god versterk (Lemche 1988a:222). Hierdie ontwikkeling
het egter steeds nie tot volledige monoteisme gelei nie. Die Israeliete het steeds
die bestaan van ander gode naas JHWH erken en daar is aanduidings dat JHWH
steeds sy eie Asjera gehad het (Albertz 1994a:292).

Gedurende periodes van ballingskap was dit die beleid van die owerheid om die
ballinge met die volk van die land te assimileer (Thompson 1999b:182). Hierdie
assimilasieproses sou die gevaar van nasionalistiese protesaksies verhoed.
Tydens die assimilasieproses het ballinge gemeenskaplike elemente in die
verskillende godsdienste ontdek en is kulture wedersyds beinvioed. Dit het die
proses van assimilasie verder aangehelp (Thompson 1999b:168,193). Verskille
tussen die verskillende kulture het kleiner geraak en die ballinge en inwoners van
die land het op eenstemminge wyses oor gode begin nadink. Die ballinge het
tussen die inwoners van die land gewoon en vriendskapsverhoudinge is
mettertyd met die inwoners van die land ontwikkel. Sommige ballinge het selfs
met inwoners van die land getrou. Hierdie stand van sake het universalisme
aangehelp. Israelitiese ballinge het begin om JHWH ook as die God van die nie-
Israeliete te erken. JHWH is nie net meer as die God van Israel alleen gereken
nie. Hy word die God van alle volke. Die gedagte van universalisme is verder

versterk toe die Persiese konings Kores en Darius bygedra het tot die

beéindiging van die ballingskap. As JHWH 'n vreemde koning kon gebruik om sy
doel te bereik is dit n aanduiding dat JHWH nie net die God van Israel is nie
maar die God van die hele wéreld (Albertz 1994b:420). Later gedurende die
ballingskap, toeldie ballinge se ekonomiese situasie verbeter het, het die ballinge
selfs meer toeganklik vir die standpunte van die ander nasies geword (Gnuse
1997a:132).

Alhoewel JHWH as die belangrikste God aanvaar is, is hy steeds nie as die
enigste god beskou nie. Hy is wel as sterker as die ander gode gereken - die
Koning van die gode. Die beéindiging van die ballingskap het 'n belangrike rol in
die verdere ontwikkeling van monoteisme in Israel gespeel. JHWH se
beéindiging van die ballingskap was vir die volk 'n aanduiding dat JHWH sterker
as die ander gode was en n bewys dat hy die Koning van die gode is.
Monoteisme in die ware sin van die woord kom dus eers tydens die post-
ballingskap periode na vore (vgl Ahlstrom 1963:14-88; 1970-71:55-76; 1975:106-
109; 1986:7-94; Lohfink 1969:50-71; 1985:9-25; Baly 1970:253-278; Lindblom
1973:332-335, 337; Herbert 1975:127-128; Nikiprowetsky 1975:68-89;
Wildberger 1977:506-530; Saggs 1978:43-52; Stolz: 1980:144-189; Vorlander
1981:84-113; 1986:63-70; Dever 1982:37-44; 1983:571-587; 1987:209-247,
Lang 1983:13-59; 1985:41-49; Dohmen 1984:263-166; Lind 1984:432-446;
Tremmel 1984:136; Klein 1985:267-273; Theissen 1985:65-66; Nicholson
1986:191-217; Sperling 1986:6, 28; Uffenheimer 1986:146; Boshoff 1988:13;
Lemche 1988a:155-257; Mettinger 1988:204-205; Cohn 1993; Albertz 1994a:61,
417-418; Loretz 1994:512-514; Tromp 1995:105-108; Van der Toorn 1996a:24,
336; Gnuse 1997a:16, 131-132; Human 1999:491, 502-503).

Die eerste voorbeeld van volledig ontwikkelde monoteisme in die Ou Testament
kom by Deutero-Jesaja voor (vgl Baly 1970:253-278; Nikiprowetsky 1975:68-89;

Stolz 1980:144-189; 1994:33-50; Vorlander 1981:84-113; 1986:63-70; Keel
1985:20-30; Saggs 1984; 1978; 1989; Theissen 1985; Nicholson 1986:191-217;

Boshoff 1988:13; Gnuse 1997a:207). Deutero-Jesaja ontken die bestaan van

ander gode en spot met die makers van afgodsbeelde, vergelyk:

Jesaja 41:24 Kyk, julle is niks, en julle werk is niks; 'n gruwel is hy wat julle
uitkies.

Jesaja 41:28 En Ek kyk rond, maar daar is niemand nie; en onder hulle, maar
daar is geen raadgewer, dat Ek hulle kan vra en hulle antwoord kan
gee nie.

Jesaja 41:29 Kyk, hulle is aimal niks, hulle werke is niks, wind en nietigheid is
hulle gegote beelde.

Jesaja 44:6 Ek is die eerste, en Ek is die Laaste, en buiten My is daar geen
God nie.

Jesaja 44:9 Hulle wat gesnede beelde maak, is almal nietigheid, en hulle
lieflinge bring geen voordeel nie; en hulle getuies — dié sien niks en
weet niks, sodat hulle beskaamd staan.

Jesaja 44:10 Wie maak 'n god en giet n beeld wat geen voordeel aanbring nie?

Jesaja 44:11 Kyk, al sy aanhangers sal beskaamd staan; en die ambagsmanne
is uit die mense! Laat hulle aimal bymekaar kom, gaan staan,
verskrik wees, tesame beskaamd staan.

Jesaja 45:5 Ek is JHWH en daar is geen ander nie; buiten My is daar geen God
nie.

Jesaja 45:14 Hulle sal jou smeek: Waarlik, God is in jou; en anders is daar geen,
geen God meer nie!

Jesaja 45:16 Hulle het beskaamd gestaan en ook in die skande gekom, hulle
almal, hulle het tesame met skande heengegaan, die wat afgode
maak.

Jesaja 45:18 Ek is JHWH, en daar is geen ander nie.

Jesaja 45:21 En buiten My is daar geen ander god nie: 'n regverdige en
reddende god is daar buiten My nie.

Jesaja 45:22 Want ek is God, en daar is geen ander nie.

71

Digitised by the Department of Library Services in support of open access to information, University of Pretoria, 2024



UNIVERSITEIT VAN PRETORIA
UNIVERSITY OF PRETORIA
YUNIBESITHI YA PRETORIA

(0233—

Jesaja 46:9 Ek is God en daar is geen ander nie; Ek is God, en daar is niemand
soos Ek nie.
Jesaja 48:12 Ek is die Eerste, ook is Ek die Laaste.

Monoteistiese waardes het saam met die terugkeer van die ballinge na Israel
oorgespoel (Gnuse 1997a:209). Vir die eerste keer is die bestaan van ander
gode ontken. Alle inwoners van die land het egter nie die monoteistiese
paradigmaskuif ewe vinnig ondergaan nie. Terwyl sommige JHWH as die enigste
god aanvaar het, was daar steeds diegene wat in die bestaan van ander gode
geglo het.

3.3 Gevolgtrekking

Die monoteistiese karakter van die JHWH-mlk-psalms regverdig die bestudering
van die JHWH-mlk-psalms teen die agtergrond van die ontwikkeling van
monoteisme in Israel. Alhoewel die Ou Testament die indruk skep dat
monotelisme reeds vroeg deel van Israel se godsdiensbeskouing was, is meeste
wetenskaplikes vandag oortuig dat monoteisme eers heelwat later op die
Israelitiese godsdienstoneel verskyn het. Navorsing toon aan dat die Ou
Testamentiese geskiedskrywing nie 'n akkurate uiteensetting van die verloop van
gebeure in Israel ten doel gehad het nie. Die Ou Testamentiese geskiedskrywers
het geskiedskrywing gebruik om betekenis aan die huidige situasie waarin Israel

haarself in bevind het, te bied.

Aanvanklik het Israel nie veel van die omringende nasies verskil nie en was
politeisme aan die orde van die dag. Benewens familiegode is plaaslike en ander
gode ook aanbid. Alhoewel JHWH met die totstandkoming van die monargie die
amptelike God van die staat geword het, het Israeliete voortgegaan om naas
JHWH ook ander gode te aanbid. Argeologiese fondse toon dat JHWH

aanvanklik 'n vroulike metgesel (Asjera) gehad het.

Vanaf die tiende eeu vC het daar dwarsdeur die Ou Nabye Ooste 'n al hoe
sterker ontwikkeling in die rigting van monoteisme plaasgevind. Sekere gode in
die Ou Nabye Ooste het gedurende hierdie periode al hoe sterker monoteistiese
eienskappe begin toon (vgl Aton en Amon-Re in Egipte en Marduk in
Mesopotamié). Dit was egter nie volledig ontwikkelde monoteisme nie aangesien
die bestaan van ander gode steeds erken is. Die ontwikkeling van monoteisme in
die Ou Nabye Ooste het ook 'n invloed op die ontwikkeling van monoteisme in
Israel gehad. Deur die toedoen van profete soos Elia, Elisa, Hosea en Amos en
die hervormings van Hiskia en Josia is die JHWH-alleen gedagte in Israel
bevorder. Ten spyte van hierdie ontwikkeling is die bestaan van ander gode in

Israel steeds vir'n lang tyd erken.

Die godsdienstige krisis wat deur die Babiloniese ballingskap veroorsaak is, het
Israel in staat gestel om gedurende die ballingskap en die na-ballingskap
periodes belangrike vordering in die rigting van volledig ontwikkelde monoteisme
en JHWH as die Koning van die gode te maak. Alhoewel JHWH as die
belangrikste god aanvaar is, is die bestaan van ander gode steeds erken.
Deutero-Jesaja is die eerste Ou Testamentiese teks wat tekens van volledig
ontwikkelde monoteisme toon, aangesien die bestaan van ander gode naas
JHWH ontken word.

Monoteisme in Israel het sowel evolusionér as revolusionér ontwikkel. Vanaf die
10de eeu vC het daar dwarsdeur die Ou Nabye Ooste 'n evolusionére
ontwikkeling in die rigting van monoteisme begin. Die ballingskapgebeure het 'n
groot rol in die verdere ontwikkeling van monoteisme in Israel gespeel en het tot
die revolusionére ontwikkeling van monoteisme bygedra. In 'n relatief kort tydperk
het Israel na afloop van die ballingskap die sprong na volledig ontwikkelde
monoteisme gemaak. In die volgende hoofstuk dien die
ontwikkelingsgeskiedenis van monoteisme in Israel as agtergrond vir die
verklaring van die monoteistiese eienskappe in die JHWH-mlk-psalms. Dit dien

ook as riglyn vir die datering van die JHWH-mlk-psalms in die volgende hoofstuk.

HOOFSTUK 4: DIE JHWH-MLK-PSALMS TEEN DIE AGTERGROND VAN DIE
ONTWIKKELING VAN MONOTEISME IN ISRAEL

In hoofstuk 1 en hoofstuk 2 van hierdie studie is Mowinckel se
troonsbestygingshipotese as voorgestelde agtergrond vir die verstaan van die
JHWH-milk-psalms bespreek. Daar is verwys na die hewige debat wat rondom
die troonsbestygingshipotese gevoer is en hoe ander agtergronde vir die
verstaan van die JHWH-mlk-psalms voorgestel is. Melding is gemaak van die
monoteistiese karakter van die JHWH-mlk-psalms en 'n besluit is geneem om in
hierdie studie die JHWH-miIk-psalms teen die agtergrond van die ontwikkeling
van monoteisme in lIsrael te bestudeer. In hoofstuk 3 is aangetoon dat die
bestudering van die ontwikkeling van monoteisme in Israel vanuit die Ou
Testament ingewikkeld is aangesien die gebeure in die Ou Testament nie
histories of kronologies betroubaar is nie. Aan die hand van die groot
hoeveelheid navorsing wat oor monoteisme onderneem is, is die hoofstuk
afgesluit met 'n eie voorstel vir die ontwikkeling van monoteisme in Israel. Hierdie
voorstel vir die ontwikkeling van monoteisme word in hoofstuk 4 as agtergrond

vir die verdere bestudering en datering van die JHWH-mlk-psalms gebruik.
4.1 Monoteistiese eienskappe van die JHWH-mlk-psalms

Soos reeds genoem, is daar verskeie monoteistiese eienskappe in die JHWH-
mlk-psalms aanwesig. Die JHWH-mlk-verbintenis waar daar na JHWH as Koning
verwys word, is waarskynlik die mees opvallende monoteistiese eienskap in die
JHWH-mik-psalms. JHWH se verbintenis met koningskap skep die indruk dat Hy
die grootste en belangrikste God op aarde is (Zenger 1986:178-179). Die JHWH-
mik-verbintenis kom op verskeie plekke in hierdie psalms voor. Benewens die
JHWH-mik-verbintenis beklemtoon die kenmerke van JHWH se koningskap, die
redes vir JHWH se koningskap asook die reaksie op JHWH se koningskap in die

JHWH-mik-psalms die monoteistiese aard van hierdie psalms verder.

4.1.1 750 mm

Die on mm (JHWH-mik)-frase kom in die volgende verse van die JHWH-mik-
psalms voor: Psalm 93:1 "JHWH is Koning"; Psalm 96:10 "JHWH regeer"; Psalm
97:1 "JHWH regeer"; Psalm 99:1 "JHWH regeer".

Benewens die uitdrukking JHWH-mlk in bogenoemde psalms, word mn (JHWH) /

oo (God) in die volgende verse van die JHWH-mlk-psalms verder met 95

(Koning) verbind:

Psalm 47: 3

ot {20 xoh 1oy s
Want JHWH is die Allerhoogste, die verskriklike een, 'n groot Koning.

Psalm 47:7
R ST Ry

Psalmsing tot God, psalmsing! Psalmsing tot ons Koning.

Psalm 47:8
PR3 2 2
Want God is Koning oor die hele aarde.
Psalm 47: 9
iy
God regeer oor die nasies.
Psalm 98: 6
) iz =2
Juig voor die aangesig van JHWH die Koning.

- Psalm99: 4
.. 27X DBUN ™

En n sterk Koning wat die reg liefhet.
4.1.1.1 JHWH-mlk in die Ou Testament

Die JHWH-mik-frase kom verskeie male in die Ou Testament voor. JHWH word
13 keer in die Ou Testament as die onderwerp van mlk gebruik (vgl Eks 15:18; 1
Sam 8:7; 1 Kron 16:31; Pss 47:9; 93:1; 96:10; 97:1; 99:1; 146:10; Jes 24:23;
52:7; 20:33; 4:7; Eissfeld 1962:179-181; Mettinger 1988:116). JHWH word 41
keer in die Ou Testament met die titel mik verbind (vgl Num 23:21; Deut 33:5; 1
Sam 12:12; Pss 5:3; 10:16; 24:7-10; 29:10; 44:5; 47:3, 7-8; 68:25; 74:12; 84:4;
89:18[19]; 95:3; 98:6; 99:4; 145:1; 149:2; Jes 6:5; 33:17, 22; 41:21; 43:15; 44:6;
Jer 8:19; 10:7, 10; 46:18; 48:15; 51:57; Dan 4:34; Miga 2:13; Sef 3:15; Sag
14:9,16,17; Mal 1:14; Eissfeld 1962:179-181; Mettinger 1988:116). Opmerklik is
die aantal verwysings na JHWH as Koning in die psalms (20 keer) terwyl dit nie
so baie in die profetiese materiaal, die wysheid, narratiewe verhale of die
Deuteronomis en Kronis aangetref word nie (Nel 1997:961). Die koningskap van
JHWH kom meer geredelik in die latere profetiese literatuur soos Daniél, Maleagi
en die Qumrantekste voor (Nel 1997:961). Die verwysing speel veral n
belangrike rol in Deutero-Jesaja. Die God van Sion, en geen ander god nie,
heers in Sion as Koning. Deutero-dJesaja beklemtoon die universele en
partikulére, die oorgrote en die eskatologiese aspekte van die koningskap van
JHWH (Eichrodt 1961:198).

4.1.1.2 Vertaling van JHWH-mlk

Daar bestaan 'n meningsverskil oor hoe die uitdrukking JHWH-mlk vertaal moet

word. Daar bestaan veral twee sienswyses:

- Ingressief (JHWH het Koning geword).

- Duratief (JHWH is Koning / heers as Koning).
- Ingressief

Dit is veral die voorstaanders van Mowinckel se troonsbestygingshipotese
wat die ingressiewe vertaling van JHWH-mlk voorstaan (vgl Gunkel 1926:429;
Oesterley 1939:428; Lipinski 1963:405-460; Day 1990:79-80). Lipinski voer
aan dat hierdie vertaling van JHWH-mlk impliseer dat JHWH, (en niemand

anders nie), Koning geword het.
- Duratief

Meeste geleerdes is egter van mening dat JHWH-mlk duratief vertaal moet
word (vgl Eissfeldt 1928:101; Ridderbos 1954:88; Schreiner 1963:200; Kraus
1966b:682; 1988:87; Schmidt 1966:76-79; Dahood 1986:367, Scoralick
1989:44,51). Die voorstaanders van hierdie vertaling staan ook Mowinckel se
troonsbestygingshipotese teé. Die hoofargument teen die ingressiewe
vertaling van JHWH-mlk is 2 Samuel 15:10 en 2 Konings 9:13. In hierdie
twee tekste word die uitroep "x het koning geword" bedoel maar die

uitdrukking milk x gebruik, vergelyk:

- Samuel 15:10
DRIDRY 1987 DR DoYngD KD SR waw502 worin oibyax noun
7inam
Verder het Absalom spioene uitgestuur onder al die stamme van Israel om

te sé: As julle die geluid van die ramshoring hoor, moet julle sé: Absalom

is koning in Hebron.

- Konings 9:13
R 72 x i wpnn oibenT 023OR YaD WD TR OR MR Mo

Toe neem hulle gou elkeen sy kleed en Ié dit onder hom op die trappe

neer en hulle blaas op die ramshoring en sé: Jehu is koning.

Die argument word versterk in 1 Konings 1:18 waar die woordorde mik x as "x

is koning" of "x regeer as koning" vertaal word (Tate 1990:472):

- 1 Konings 1:18
YT, RO 0T I ) )

Maar kyk, nou regeer Adonia sonder dat u, my heer, die koning dit weet.

Die volgende aspekte moet in gedagte gehou word wanneer 'n keuse oor die
vertaling van die JHWH-mlk-frase gemaak word (Seybold 1997:370-371):

- Die "x-gatal-formule™ beklemtoon "x". Wanneer die formule aan die begin
van 'n psalm voorkom, word "x" beklemtoon. Dit is "x" wat regeer en
niemand anders nie (vgl Day 1985:36; Tate 1990:472).

- Die "x-qatal-formule” moet onderskei word van die "gatal-x-formule" (x-
gatal en nie y-gatal nie), vergelyk 1 Konings 1:18 waar dit die enigste keer
is dat die "x-gatal formulering" in prosa voorkom. Hier beteken die frase
dat dit Adonia is, en nie iemand anders nie (x en nie y), wat koning
geword het. Dit geld ook vir die voorkoms van JHWH-mik in Psalms 93,
96, 97, 99. In hierdie psalms beteken dit dus dat dit JHWH is (en niemand
anders nie) wat Koning is (Seybold 1997:370). Die betekenis van die
werkwoord in die perfektum met JHWH as die onderwerp is dieselfde as
die normale betekenis "om koning te wees", "om koning te word", "om te
regeer as koning". Geen gedeeltelike aspek (bv koning geword) word
veronderstel nie. Daar is geen temporele verwysing anders as die
perfektum aspek in die werkwoord mlk en die duratiewe semantiese
komponent nie en die betekenis sal vanuit die konteks afgelei moet word.
Dit staan in kontras met die imperfektum vorme, met en sonder die waw-

konsekutief (vgl 1 Kon 1:18 en die verklarings met temporele aanduidings

bv Eks 15:18; Seybold 1997:370). Die uitdrukking JHWH-mlk moet nie as
n troonsbestygingsuitroep verklaar word nie, maar moet eerder met die
parallelle verhale van die Marduk en Horus rituele vergelyk word as 'n
uitroep van bevestiging (Seybold 1997:371). Hierdie formule laat ons egter
nie outomaties toe om die gevolgtrekking te maak dat daar 'n
troonsbestygingsritueel of 'n troonsbestygingsfees bestaan het nie. Die
beskrywende karakter en die beklemtoonde posisie van die verklaring
JHWH-mlk suggereer dat die verskillende kontekste die verduideliking van

die uitdrukking JHWH-mlk aandui (Seybold 1997:371).
4.1.1.3 Die "koningstitel” vir’n god

Die assosiéring van 'n god met die titel m/k "koning" dui op die verhewendheid
van 'n god. Slegs belangrike gode is met die titel "koning" vereer. Hierdie titel was
nie vir alle gode beskore nie. Volgens Mowinckel (1962:113-14), Weiser
(1962:619) en Albertz (1994:134) hou JHWH se koningskap verband met sy
oorwinning oor die magte van die chaos. JHWH se koningskap is opnuut met
elke reddingsdaad wat JHWH aan lIsrael bewys het, bevestig. Binne die
godsdienstige verwysingsraamwerk van Israel het die titel "koning”" 'n nuwe
betekenis gekry. JHWH word die Koning oor al die gode (vgl Ps 95:3). Hy word
aangedui as die heel belangsrikste God wat bestaan. Hy is die Een teenoor wie

al die ander gode hulle respek moet betoon (vgl Pss 29:1,9; 97:7).

Die verbintenis van JHWH met die koningsbeeld het monoteistiese ondertone.
Hierdie verskynsel was 'n baie belangrike stap in die ontwikkeling van
monoteisme in lIsrael. Welten (1982:297-310) voer aan dat die uitdrukking
aantoon dat JHWH, en niemand anders nie, Koning geword het (vgl Fohrer
1984:264; 1993:2-3; Mettinger 1988:95).

4.1.1.4 Die oorsprong van die verwysing JHWH-mlk

Die verskynsel om na gode as "koning" te verwys, is n ou verskynsel wat
dwarsdeur die Ou Nabye Ooste voorgekom het. Vanaf die vroegste tye is die titel
"koning van die gode" aan die belangrikste gode in die Egiptiese godefamilie
toegeken (Kees 1941:175, 317-319). Amun-Re is in Egipte "koning van die gode"
en die "koning van die hemel genoem" (Assmann 1975:260-261). Voor sy stryd
teen Tiamat is Marduk in die Babiloniese skeppingsmite deur die gode as
Marduk Sar "koning Marduk” aangespreek. In die Assiriese koninklike rituele
word Assur ook koning genoem. Ander gode is ook soms as die "koning van die
gode" aangedui. Soms is na Enlil as die "koning van die lande" en na Ea as die
"koning van die waters" verwys. Samas staan soms as die "koning van die hemel
en die aarde" bekend. In die Ugaritiese godefamilie is die gode El en Baal ook
soms as koning aangedui (Gese, Hofner & Rudolph 1970:97). El word as die god
wat van "ewigheid op die troon sit", beskryf. Baal is die jonger kryger wat
koningskap wen (en verdedig) deur sy stryd teen die vyandige magte (Mettinger
1988:95). El word deur statiese koningskap uitgebeeld en Baal deur dinamiese
koningskap (Schmidt 1961:62). Baal verkry die titel "koning" na sy oorwinning oor

Jam (Mettinger 1988:95). As koning ontvang hy 'n eie huis, 'n paleis of 'n tempel.

Verskillende menings word oor die ontstaantyd van die verwysing na JHWH as

Koning in die Ou Testament gehuldig:
-  JHWH-mlik in die pre-monargale era

Verskeie geleerdes (vgl Buber 1932; Alt 1964:345-357; Maag 1960:129-153;
Beyerlin 1961:85; Lipinski 1965; Schmidt 1966:86, 89; Cross 1973:121-144;
Jeremias 1987:32-44; Mettinger 1988:93, 92; Fabry 1995:253; De Moor
1997:206; Seybold 1997:366) is van mening dat die verwysing na JHWH as
Koning ouer as die totstandkoming van die monargie in Israel is. As redes

voer hulle Bybelse verwysings aan (vgl Deut 33:5, Num 23:21). Volgens hulle

80

Digitised by the Department of Library Services in support of open access to information, University of Pretoria, 2024



(0233—

UNIVERSITEIT VAN PRETORIA
UNIVERSITY OF PRETORIA
YUNIBESITHI YA PRETORIA

hou die verwysing na JHWH as Koning nou met die Kanaanitiese verwysing
van hulle gode as koning verband (Schmidt 1966:91). Soos in die hele Ou
Nabye Ooste was die gedagte van die koningskap reeds baie vroeg deel van
Israel se geskiedenis. Die gebruik om na Hom as Koning te verwys,A bestaan
reeds lank voordat die koninkryk van Dawid tot stand gekom het (Maag
1960:129-153; Mettinger 1988:93). Dit veronderstel dat JHWH as God reeds
goed gevestig was voor die totstandkoming van die monargie en ook dat daar
opposisie bestaan het tussen die aanbidders van JHWH en die Kanaanitiese
gode. JHWH is om hierdie rede as Koning aangespreek. Die titel "koning" is'n
titel wat ook aan Baal en El toegeken was (Fabry 1997:253). Die konsep van
JHWH-mlk in die JHWH-mik-psalms het volgens Jeremias 'n lIsraelitiese
inhoud en beteken nie dat Baal en ander Kanaanitiese gode se plek
doodeenvoudig deur JHWH ingeneem is nie. Fabry meen dat aangesien die
JHWH-mlik-titel reeds voor die monargie bestaan het, die verwysing na JHWH
as Koning nie as 'n polemiek teen die aardse koning beskou kan word nie
(Fabry 1997:253).

JHWH-mlk tydens die monargie

Sommige geleerdes (0 a Von Rad en Eissfeldt), is van mening dat die
verwysing na JHWH as Koning sy ontstaan gedurende die tyd van die
monargie gehad het (Janowski 1989:423). Waarskynlik het die bestaan van'n
aardse koningskap as motivering gedien om sommige gode ook met
koningskap te verbind. Dit is moeilik om die koningskap van JHWH sonder
die teenwoordigheid of bekendheid met die aardse koningskap van 'n mens te
veronderstel. Die aardse koning se heerskappy was as’t ware 'n spieélbeeld
van die hemelse koning se heerskappy. Die verbintenis van 'n god met
koningskap het veronderstel dat 'n spesifieke god bo die ander gode verhef is.
Daardie god is belangriker en magtiger as die ander gode gereken net soos
wat die aardse koning ook belangriker en magtiger as sy onderdane was.

Gedurende die tydperk van die monargie het Israel 'n ander godsdienstige

beskouing as die Kanaanitiese wéreld begin beleef en in konfrontasie met die
ander volke moes hulle hulle eie godsdienstige standpunte begin formuleer.
Waarskynlik het die bekendheid met die gedagte van die koningskap van n
god in die Kanaanitiese godsdiens bygedra dat die gedagte ook deur Israel
aanvaar is. Eissfeld (1928:81-105) is van mening dat die verwysing na JHWH
as Koning 'n kultiese simbool van die Jerusalemse kultus was en dat die
verwysing ook daar sy oorsprong het. Alhoewel dit onmoontlik is om met
sekerheid aan te toon dat die mik-titel eers na die totstandkoming van die
monargie in Israel op JHWH van toepassing gemaak is, het die koningstitel
vir JHWH volgens Albertz (1992:132) net in die Jerusalemse staatskultus
werklike betekenis gehad. Soos die koning se mag in verhouding met die
mag van die ondergeskiktes aangedui word, so word die mag van JHWH as
Koning in verhouding met die mag van ondergeskikte wesens of gode
aangedui. Daar is dus 'n verband tussen die goddelike en die koninklike

regering van die wéreld.
JHWH-mlk in die post-monargale era

Sommige geleerdes beweer dat JHWH eers gedurende die tyd van die
ballingskap werklik die titel "Koning" aangeneem het. Treves (1969:230-243),
Crusemann (1978:78-84), Schéafer-Lichtenberger (1983:428) en Zenger
(1986:176) is almal oortuig dat die verwysing na JHWH as Koning 'n laat
ontwikkeling is. Daar word na JHWH as Koning verwys as gevolg van die
diep ongelukkigheid wat ontstaan het oor die mislukking van die aardse
konings van Israel en Juda (Prinsloo 1995:1101). JHWH, wat nooit kan misluk
nie, het in die plek van die aardse konings wat misluk het, nou die Koning
geword. Aangesien monoteisme veral in die post-monargale periode deel van
die godsdiensbeskouing van Israel geword het, het die verwysing na JHWH

as Koning toe monoteistiese konnotasies gehad.

4.1.1.5 Gevolgtrekking

Die verbinding van mm "JHWH" of oox "God" met die titel 75n "Koning" het sterk
monoteistiese ondertone. Deur JHWH as Koning aan te dui, word beklemtoon
dat JHWH (en geen ander god) Koning is (vgl Kohler 1953:188-189; Lipinski
1963:405-460; Schmidt 1966:76-77; Welten 1982:297-310; Fohrer 1984:264;
1993:2-3; Prinsloo 1993b:623). Alhoewel die bestaan van ander gode nie in die
JHWH-mlk-psalms ontken word nie, word deur JHWH se verbintenis met
Koningskap, JHWH se verhewendheid bo die ander gode beklemtoon. Hierdie
beklemtoning kom veral deur die plasing van die JHWH-mlk-formule aan die

begin van'n vers na vore (vgl Pss 93:1; 97:1; 99:1).
4.1.2 Kenmerke van JHWH se koningskap in die JHWH-mlk-psalms
Die kenmerkende aard van JHWH se koningskap in die JHWH-mlk-psalms
bevestig die monoteistiese karakter van die JHWH-mlk-psalms (vgl Booij
1994:172). Kenmerke van JHWH se koningskap in die JHWH-mlk-psalms sluit in:
4.1.2.1 JHWH is Koning oor die volke
- Psalm 47:10
TP TRD PIORTLD OORD D 072K ITOR 0 IDOR) DRY T2
Die edeles van die volke vergader as die volk van die God van Abraham,
want aan God behoort die skilde van die aarde, Hy is baie hoog verhewe.
Vers 10 toon tekskritiese probleme:
- Craigie (1983:347) is van mening dat oy "met"” voor op "volk" verkeerdelik
weens haplografie weggelaat is. Die vers moet volgens Craigie eerder as:

"die edeles van die volke vergader met die volk van die God van

Abraham" vertaal word. Die regeerders van die vreemde nasies vergader

saam met die verteenwoordigers van Israel om JHWH se soewereiniteit te
erken. Die gedagte dat die aardse regeerders aan JHWH behoort is
volgens Craigie (1983:350) n aanduiding van die ander volke se
vasaalstatus.

- Kirkpatrick (1903:262) stel voor dat die vers as "die edeles van die volke
vergader as die volk van die God van Abraham" vertaal word. Alhoewel
die nasies gereeld met die aanbidding van die God van Israel verbind
word (vgl Jes 2:2; 11:10; 56:6; Sag 8:20), word hulle nooit die volk van
God genoem nie. Die titel "volk van God" word slegs vir Israel gebruik
(Kirkpatrick 1903:261).

- Die Septuagint en Pehitta stel voor dat die vers as "vergader met die God
van Abraham" vertaal word (Kirkpatrick 1903:262). Hierdie voorstel kan
nie aanvaar word nie. Nérens in die Massorete teks kom die Nifal-vorm
van 2o saam met die voorsetsel oy voor nie (Beuken 1981:47).

- Ridderbos (1958:58) en Van der Ploeg (1974:294) vertaal wox1 as n
"perfektum propheticum", iets wat in die toekoms sal gebeur. o77ax oy
oy kan as 'n akkusatief van plek of as 'n predikatief "adjunct" wat die

resultaat van die aksie is, verklaar word.

Aangesien die vreemde prinse rondom die troon van God vergader en
sodoende sy soewereiniteit aanvaar, word hulle as deel van die volk van
Abraham se God beskou. Die aardse heerskappy van Israel se God het die
punt bereik dat die deure ook vir ander volke geopen word om as volk van die
God van Abraham beskou te word. Die tradisionele antagonisme tussen
Israel en die nasies kom tot n einde met die viering van JHWH se
koningskap. Daar is nie meer 'n onderskeid tussen "ons" en "die nasies" te
tref nie (Beuken 1981:47; Hossfeld & Zenger 1993:291). Die vers word dus
met "die edeles van die volke vergader as die volk van die God van Abraham,
want aan God behoort die skilde van die aarde, Hy is baie hoog verhewe"

vertaal.

Vers 10 verdeel in twee stiges:
DTIaR TOR oY oK) 0w "2 T 10a

901 TR yORTIR OToRS > 10b

In vers 10a word 'n stelling gemaak en in 10b word die redes vir die stelling
uiteengesit. *> in 10b lui die redes vir die stelling in 10b in. Die twee
hemistiges in 10b vorm ’'n sinonieme parallelisme. Beide beklemtoon die
verhewendheid van JHWH.

2 “skilde" verwys na die edeles (prinse) wat die beskermers van die volke is
(vgl Delitzsch 1893:100; Kirkpatrick 1903:262; Barnes 1976:48; Kraus
1988:470). Almal op aarde wat na mag streef word onder die uitdrukking
"skilde van die aarde" ingesluit. Dit sluit die konings van die nasies in (Kraus
1988: 470). Aan die einde van die psalm word aangetoon dat dit slegs God is
wat oor ware mag beskik (Beuken 1981:47). Die verwysing na yx—n "skilde
van die aarde" is 'n aanduiding dat JHWH ook die Koning van die nasies is.
JHWH het beheer oor alle wapens van oorlog (Barnes 1975:49). Hy is die
koning van die hele aarde. Die universele heerskappy van JHWH word
beklemtoon (Kraus 1988:470).

Psalm 97:1
D20 RO PIORT O 7R M

JHWH regeer, laat die aarde juig, laat die baie eilande bly wees.
Die vers verdeel in 2 hemistiges:
aRT 2m TR M 1a
a0 ORI 1b
Die vers word in 1a ingelei met die emfatiese konstatering in die perfektum

dat JHWH as Koning regeer. Dit word deur 2 jussiewe (Y "juig" 1a; 1 "bly

wees" 1b) opgevolg waarin 'n oproep tot vreugdevolle reaksie op die

koningskap van JHWH gemaak word. 1a en 1b is parallel opgebou. 1b toon
progressie op die voorafgaande in die sin dat die meervoudsvorm van die
werkwoord en die uitdrukking a7 ox "baie eilande" die gedagte van die
universalistiese reikwydte van JHWH se koningskap versterk (Prinsloo
1995:1092).

ox "eilande" verwys na die eilande en kuslande van die Middellandse See
(insluitend die kuslande van Europa en Noord-Afrika). Vir Israel het hierdie
eilande na die eindes van die aarde verwys (Ridderbos 1958:448; Tate
1990:516; Booij 1994:162; Hossfeld & Zenger 2000:677-678). Figuurlik
gesproke verwys eilande na die afgeleé areas en nasies (Tate 1990:516).
Aan die ander kant van hierdie eilande heers die chaos (vgl ook Jes 40:15;
41:5; 42:10, 12; 29:13; 49:1; 66:19; Jer 31:10; Hossfeld & Zenger 2000:677-
678). Alle aardbewoners word by die koningskap en regering van JHWH

betrek en moet daaroor juig.

Psalm 97:7
DoR™02 gt 22 or2 oobbonnt Hop T2y o winy
Al die dienaars van die beelde is beskaamd, hulle wat hulle beroem op

afgode, al die gode buig neer voor Hom.

Vers 7 verdeel in 3 hemistiges:
5o 1av~H3 W 7a
o3 ooomman 7b

ooR™DD TN 7¢

Die noue verhouding tussen 7a en 7b sou as 'n elips beskryf kon word
aangesien die werkwoord van 7a un "tot skande kom", slegs by 7b
veronderstel word. 7c staan in kontras met 7a. Terwyl die aanbidders van
afgodsbeelde tot skande sal kom (7a), sé 7c dat die gode self in aanbidding
voor JHWH sal val (Mowinckel 1957:19). Die kontras word nog verder

versterk deurdat 7a van Sop *12v5> "al die afgodedienaars” en 7¢ oiiox53 "al
die gode" praat (Prinsloo 1995:1096). 7b bied 'n nadere omskrywing van die
Sop »12b "dienaars van die afgodsbeelde” van 7a. Die hebreeuse woord 9% is
waarskynlik die verkleiningsvorm van “x "god" (Hossfeld & Zenger 2000:683).
Daar word op ironiese wyse na die afgode van die volke as "afgodjies",
"nietighede”, "die maaksels van mensehande" verwys (Kraus 1989a:260;
Tate 1990:519; vgl ook Jes 42:17; 45:16; Jer 10:14). Die alliterasie in o552
oot (7b) ontmasker die afgode op ironiese wyse as magtelose
skynwesens. Die volke word beskaamd omdat hulle sien dat hulle gode "niks
werd" is nie, aangesien hulle geen hulp van die afgode kry nie (Weiser
1965:634; Tate 1990:519; Hossfeld & Zenger 2000:683). JHWH "ontgoddelik”
die sogenaamde gode en bevry die afgodaanbidders van hulle afhanklikheid
van die nikswerd gode (Hossfeld & Zenger 2000:683). JHWH se glorieryke
verskyning maak 'n einde aan godsdienstige verskeidenheid. Hy kan glad nie
met die afgode vergelyk word nie (Van der Ploeg 1974b:156). Hy is baie
groter as die afgode en heers daarom as Koning. Hy heers ook as koning oor

diegene wat die afgode gedien het.

Psalm 97:9
OTORT29TOY (281 TRR TNITOR7OR TR0 T, IR
Want U is JHWH, verhewe bo die hele aarde, U is baie verhewe bo al die

gode.
Die twee versbene van vers 9 vertoon parallelle trekke:

ORI 11O M Apx> 9a

DoR™527op b ki 9b

Sowel 9a as 9b beskryf die verhewendheid van JHWH (Prinsloo 1995:1097).
Opvallend by beide versbene is die alliterasie en woordspel van die

medeklinkers » en 5. Dit hang direk met die werkwoordstam rby en die

voorsetsel 5y saam waarmee die verhewenheid beskryf word. Die verwysing
na JHWH as die Allerhoogste oor die hele aarde is volgens Booij (1994:163)
elementér in die godsdiens van die psalms (vgl Pss 83:19; 87:5; 110:4).
ooR™53™h ohm U is verhewe bo al die gode" (vgl Pss 95:3; 96:4; 135:5) is
waarskynlik een van die oudste definisies wat met die Koningskap van JHWH
verbind is (Booij 1994:163). Die woordspel 175y en ooy beklemtoon sy
verhewendheid bo al die volke op die aarde en hulle gode (Prinsloo
1995:1098). JHWH is die Koning van die hele aarde, insluitend die

verskillende volke en hulle gode.
4.1.2.2 JHWH is Koning oor die chaos

- Psalm 93:1
:1iRRT52 %2R TisETER WROT L M w2 wah mxg 7o M
JHWH is Koning. Hy is met majesteit beklee. JHWH is beklee, Hy het

Homself met sterkte omgord, ja, die wéreld staan vas, dit sal nie wankel nie.
Die vers toon tekskritiese probleme:

Die Septuagint, Hieronimus, die Siriese vertaling en die Vulgaat stel voor dat
7on "[die aarde] is gevestig” (Nifal, imperfektum, 3de persoon, vroulik,
enkelvoud van 1on) na an "Hy het gevestig" (Pi-eil, perfektum, 3de persoon,
manlik, enkelvoud van jon) te verander en JHWH dus ook as subjek van die
werkwoord te beskou (vgl Briggs & Briggs 1906:301, Ridderbos 1958:416).
Daar bestaan egter nie goeie gronde om die verandering aan te bring nie. Die
Massorete teks moet behou word (Kraus 1966b:646; Irsigler 1991:157;
Prinsloo 1993a:251). 'n Teksritiese verandering sal die assonansie van die "i-
o" / "i-o" klankspel in vinn en 1ian versteur (vgl Kirkpatrick 1903:564; Dahood
1986:340; Jeremias 1987:15; Prinsloo 1993a:252).

Vers 1 verdeel in 3 hemistiges:

wa% mxa o0 mim 1a
R0 Y M w2 1b

winA=o2 Han joR 1c

1a en 1b verbind nou met mekaar, aangesien JHWH die subjek van al 4
werkwoorde is (771 "om Koning te wees" v "om beklee te wees" (x2), en
x0T "om te omgord”). Die versbene in 1a en 1b toon 'n opvallende opbou in

terme van die elemente subjek (a), werkwoord (b) en objek (c), vergelyk:

o7 ma TR M

b c b a
wRoT W oM wab
b C a b

JHWH in 1b het 'n tweeledige funksie en het betrekking op sz 1w "Hy het
Homself met sterkte omgord" (irsigler 1991:157). v het ook n tweeledige
funksie omdat dit op die eerste deel van die versbeen betrekking het. 1a en
1b toon chiastiese trekke. Die eerste twee versvoete van 1a en 1b vorm 'n
chiasme (ab / ba) terwyl die laaste twee parallel (bc / bc) opgebou is (Prinsloo
1993a:252). Die einde van 1a en die begin van 1b vorm 'n anadiplose deurdat
die een eindig en die ander begin met va5. Daar is ook n chiastiese ab/ba
patroon op te merk wat die plasing van die woorde m en w25 in 1a en 1b
betref (Ceresko 1975:80). yxm1 "Hy het Homself omgord" het 'n militére
konnotasie (Mosis 1991:223-255). Deur die vooropgesette posisie van die
naam JHWH in die sinskonstruksie van 1a, word al die klem op JHWH
geplaas. Hierdie beklemtoning het 'n polemiese funksie: JHWH, en geen
ander god nie, is die Koning (Dahood 1986:340; Prinsloo 1993a:252). Die
koningstitel van JHWH impliseer dat Hy magtiger as al die gode is, ingesluit

die gode van volke waarvan lIsrael die mag aan hulle eie lyf gevoel het

(Zenger 1986:178-179). In 1c is daar 'n opvallende "i-0" / "i-0" klankspel (jizm,
»iam). Die alliterasie van die n, 2 en > medeklinkers kulmineer in die woord an
"aarde". Hierdeur word al die klem op die woord geplaas (Prinsloo
1993a:253). |

Die =mx partikel in 1c het waarskynlik 'n "affirmatiewe" funksie en moet
gevolglik met "ja" of "voorwaar" vertaal word (Otto 1983:59; Dahood
1986:340; Gunkel 1986:412; Tate 1990:472; Prinsloo 1993a:253). Dit
bevestig JHWH se majesteit. Wat deur God vasgelé is, sal nie wankel nie
(Delitzsch 1894:75; Kirkpatrick 1903:564; Schreiner 1963:232). Die aarde is
gebaseer op 'n soliede fondasie. Dit kan nie deur vyandige magte geskud,

beweeg of vernietig word nie (vgl Ps 104:5; Barnes 1976:26).

Die vers beklemtoon die handeling van skepping. In die tyd voor die skepping
het die aarde gesteier onder die rebellie van die waterchaos (Van der Ploeg
1974b:132; Kraus 1989a:234). Hierdie chaos het 'n voortdurende bedreiging
vir die skepping ingehou (bv aardbewings, vulkaniese uitbarstings en
watervioede). As Koning regeer JHWH oor die aarde en het Hy beheer oor
die aarde (Kraus 1989a:234). JHWH se oorwinning oor die chaos behels die
begronding van die aarde (Tate 1990:479; Hossfeld & Zenger 2000:647). Die
ewige koningskap van JHWH is die waarborg dat die aarde nie aan
voortdurende fluktuasie of kosmiese chaos blootgestel is nie (Weiser
1962:619; Kraus 1989a:234). Onder Sy beheer hoef geen verval van die
wéreldorde gevrees te word nie (vgl Pss 24:2; 75:4; 104:5-9; 1 Sam 2:8; Job
38:4;6; Booij 1994:133). Die wéreld staan vas omdat die troon (Koningskap)
van JHWH vas staan (Booij 1994:133).

- Psalm 93:3-4

0727 NI WY D‘?ﬁp DN Q) T 0107 XD

Die riviere het verhef o JHWH, die riviere het hulle stemme verhef, die riviere
het hulle geraas verhef.

ST 2R IR O7NA0R DR o0 o niopn
Meer as die geluid van baie waters, meer as die [geluid van die] geweldige

branders van die see is JHWH geweldig in hoogte.

Vers 3 vorm 'n tristige:
T 0inm g 3a
o7l o wb) 3b

07 ninm WY 3¢

In sommige opsigte verbind 3a en 3b nouer aan mekaar en in ander opsigte
verbind 3b en 3c nouer aan mekaar. Die gemeenskaplike element in die
tristige is ninm "watervioede". Dit is die subjek by al 3 dele en die
werkwoordstam xi "om te verhef" word ook by al die dele gebruik. Die

struktuur van die 3 versdele kan as volg weergegee word:

M ninm o) 3a
c b a
ooip o by 3b
d b a
D007 ninm W 3¢

e b a

Die funksie van hierdie opeenstapeling is om die gebeure wat hier beskryf

word nog meer te beklemtoon en na 'n hoogtepunt te voer.
Vers 3a en 3b word nou aan mekaar verbind omdat die werkwoord &1 "hulle
het verhef" by albei in die perfektumvorm voorkom. By 3c kom die werkwoord

% in die imperfektumvorm voor. Dit is nie nodig om die imperfektum in die lig

van die twee voorafgaande perfektumvorme ook na perfektum te verander of

om dit as 'n skryffout te beskou nie (vgl Duhm 1899:229; Gunkel 1986:412;
Tate 1990:480 wat wel hierdie mening toegedaan is). Die afwisseling in die
tydsvorm word doelbewus gedoen om die gebeure wat beskryf word nog
meer te beklemtoon en te dramatiseer (Briggs & Briggs 1906:302;
Spieckermann 1989:180). Jeremias (1987:22) meen dat die perfekta nie op
die oertyd dui nie maar die feite konstateer en dat die imperfektum in die
derde versbeen die voortdurende gevaar beskryf op grond waarvan die
gemeente 'n gebed tot JHWH (vokatief, "o JHWH" 3a) rig. Deur die
imperfektum te gebruik wil die digter die vyandige werklikheid, wat tot sy eie
tyd behoort het, verwoord (vgl Mosis 1991:241).

3b en 3c is andersyds ook nou aan mekaar verbind. Daar bestaan eindrym
tussen die twee stiges (vgl o%ip "hulle stem", 3b en o>7 "hulle geraas”, 3c).
3b en 3c is verder ook nou aan mekaar verbind aangesien o> "hulle stem",
3b en o>7 "hulle geraas” 3c as objekte van die werkwoord x: "om te verhef"
funksioneer. Daar is geen objek in 3a nie. In die plek van die objek is die
naam JHWH in die vokatief aan die einde van die versbeen (Prinsioo
1993a:254). Die chaosmotief in vers 3 word teenoor die koningsmotief in vers
1-2 gestel om die klem op die triomf van JHWH te plaas (Otto 1988:100;
Janowski 1989:414). Die bedreiging waarvan in 3a-3c gepraat word, is dus
nie 'n bedreiging teen die koningskap van JHWH nie maar soos Mosis
(1991:242) dit stel: "allein eine Bedrohung seiner eigenen Welt" (vgl Prinsloo
1993a:254).

Daar bestaan verskeie tekskritiese voorstelle ten opsigte van vers 4:

(i) Om die Massorete teks o—naun ok "geweldig is die branders van die
see" na 7 onawn "geweldiger as die branders van die see” te verander
(Duhm  1899:229; Kirkpatrick 1903:565; Valeton 1913:124; Kittel
1922:308; Schmidt 1934:174; Kissane 1954:115; Schreiner 1963:205;
Mowinckel 1966:47; Day 1985:35; Gunkel 1986:412; Jeremias 1987:15;

Pardee 1988:164; Janowski 1989:408; Irsigler 1991:157; Mosis
1991:236).

(if) Spieckermann (1989:181-182; 330) stel 'n vokaalverandering voor: an -
qawn. Hierdie woord lei hy van die woord ~au "breuk" voorafgegaan deur
die vergelykingspartikel 1n af. Spieckermann vertaal die versdeel dan as

gewaltiger als des Meeres Verheerungen.

(iii) Daar is egter ook diegene wat voorstel dat die teks onveranderd gelaat

moet word:

- Dahood (1986:341) meen dat daar 'n a+b / b+a chiasme in 4a en 4b
voorkom. 021 "meer as” in 4a is die teenstuk van o x "geweldige” in 4b
en vorm die b-deel van die chiasme en moet nie met cn "waters" in
verband gebring word nie. Sowel 027 en ox is meervouds adjektiewe
om JHWH mee te beskryf. Dahood sien o nivpn "geluid van die waters”
4a en o—oaun "branders van die see" 4b as teenstukke van mekaar
(element a van die chiasme). Hy vertaal 4a-4b gevolglik met Stronger than
thundering waters, mightier than high breakers of the sea (Dahood
1986:339).

- Eaton (1968:608-609) beskou o—auwn "branders van die see" 4b na
aanleiding van Ugaritiese tekste as 'n titel. Hy beskou 4a a1 o "baie
waters" in aposisie tot 4b ook as 'n titel en is van mening dat daar 'n elips
voorkom so dat die voorstelsel n voor ox "geweldige” veronderstel
moet word. Hy meen dat dié deel van die psalm ironies verstaan moet
word en vertaal 4a en 4b met Over the thunders of their Lordships the

Waters, / [Over] their Majesties the Breakers of the Sea.

- Tate (1990:473) bring ook nie 'n teksverandering aan nie maar meen dat

oo "water" van 4a voor oax "geweldige” in 4b veronderstel moet word.

Hy vertaal 4b gevolglik met: mighty [waters], breakers of the sea (Tate
1990:471).

- Prinsloo (1993a:255) verkies ook om die Massorete Teks onveranderd te
laat aangesien bogenoemde teksveranderinge nie die probleem werklik
oplos nie. Dit bring ook nie 'n stilistiese verbetering in die teks aan nie (vgl
Kraus 1966b:646; Van der Ploeg 1974:132). Die mees verantwoordelike
vertaling volgens Prinsloo (1993a:255) sou wees: Meer as / hoér as die
geluid / gebruis van baie waters (4a); [Meer as / hoér as die geluid van
die] geweldige branders van die see" (4b), is JHWH geweldig in hoogte
(4c). Hierdie vertaling gaan van die veronderstelling uit dat die teks
onveranderd gelaat moet word en dat n ellips veronderstel moet word
sodat ni%pn "meer as / hoér as die geluid / gebruis van die" by 4b gelees
moet word. So gesien is 4a en 4b grootliks parallel opgebou en oas on
"baie waters" en o—aaun "geweldige branders” word dan as sinonieme

beskou. Die voorstel van Prinsloo word hier aanvaar.

Vers 4 bestaan ook uit 3 stiges:
o327 o0 Nivpn 4a
0awn IR 4b

M DM IR 4C

In die lig hiervan kan die verhouding van die drie versbene soos volg omskryf
word: 4a en 4b verbind primér vanweé die "watermetafoor”, die ellips (die
voorsetsel 1n wat by 4b veronderstel word), die assonansie van "i-klanke" en
die alliterasie vanweé die herhaling van die n-medeklinker. 4a-4b word in 4c¢
tot 'n klimaks gevoer. Deur die gebruik van dieselfde byvoeglike naamwoord,
x "geweldig" vir JHWH (4c) en die waters (4b), word daar nie alleen n band
met die voorafgaande bewerkstellig nie, maar word dit veral bevestig dat
JHWH "bo" en "geweldiger" as die waters is. Die uitdrukking oinna "in die

hoogte" 4c, sou as 'n verwysing na die hemelse troon verstaan kon word. Dit

sal volgens Prinsloo (1993a:255) beter wees om die uitdrukking metafories te
verstaan as 'n uitdrukking van JHWH se (koninklike) verhewendheid. n
Verdere ooreenkoms tussen 4c en die voorafgaande 4a-4b is die heropname
van die medeklinkers 1 en n. Hierdie argumente bevestig die noue verbintenis
van 4a-4c as 'n strofe. Volgens Prinsloo (1993a:255) het ons nie in 4a-4c
soseer met 'n Chaoskampf te doen nie, maar eerder met JHWH se
verhewendheid bo die chaos (vgl Janowski 1989:408). Die koningskap van

JHWH in Psalm 93 is onaantasbaar en onoorwinlik (Prinsloo 1993a:255).

Daar is 'n noue verbintenis tussen 4a-c en 3a-c (Auffret 1991:103). Die
"water-motief" funksioneer sterk in beide strofes (ninm "watervioede" 3a, 3b
en 3c; on "water" 4a; o "see" 4b). Daar is tekens van progressie wanneer die
strofes met mekaar vergelyk word. In die eerste strofe is die watervioed in
opstand terwyl dit in die tweede strofe gesé word dat JHWH verhewe en
geweldig is. Deur die vergelykingsvoorsetsel jn "meer as" word die mag van
die watervioede gerelativeer en word JHWH as die oorwinnaar aangedui
(Spieckermann 1989:184; Prinsloo 1993a:256). The poet's conception is, that
however magnificent the sea may be in a storm, Yahweh is much more
magnificent as He reigns on high, above its tumult ... (Briggs & Briggs
1906:302). Die verhouding tussen die twee strofes kan ook as kontrasterend
beskryf word. Die kontras kom na vore deur die gebruik van verbale sinne in
3a-3c teenoor die gebruik van nominale sinne in 4a-4c¢ (Jeremias 1987:18).
Die bedreiging deur die chaosmagte (3a-3c) word afgeweer deur die verhewe
en geweldige posisie van JHWH (4a-c; Janowski 1989:416). Hoewel hierdie
gedeelte van die psalm miskien teen die agtergrond van die Kanaanitiese
Baal / Jam stryd gelees moet word, funksioneer die mitologiese taal wat in
hierdie twee strofes gebruik word as literére clichés (Loretz 1988:284;
Hossfeld & Zenger 2000:647) en is dit eintlik geontmitologiseer (Prinsloo
1993a:256).

Die feit dat die chaosmotief in veral 3a-3c gebruik word, beteken egter nie dat
JHWH 'n oorwinning oor die chaosmagte moes behaal om Koning te kan
wees nie. Omdat Hy Koning en magtig en verhewe is, is sy triomf oor alle
magte vanselfsprekend. Die gevaar wat in die psalm geteken word, kan as 'n
voortdurende gevaar geinterpreteer word (Prinsloo 1993a:259). Dit kan ook
na die vyandige magte van die volke (die Babiloniérs) verwys wat Israel in
ballingskap weggevoer het. JHWH is sterker as al hierdie vyandige volke
aangesien Hy die ballingskap beéindig het.

Psalm 96:10
DRI DRy 1T BinRTo2 520 1iRTAR T M o K
Sé onder die nasies JHWH regeer, ja die wéreld staan vas, dit sal nie wankel

nie, Hy sal nasies met geregtigheid oordeel.

Vers 10 verdeel in 3 hemistiges:
T7m mim o2 vnx 10a
winn=532 San 1isnAr 10b

:ogna oay 1T 10C

10a en 10c is parallel opgebou. Beide versbene begin met 'n werkwoord (:mnx
"sé" 10a en 71 "Hy sal oordeel" 10c). Die werkwoorde word deur sinonieme
gevolg (i "onder die nasies" 10a en oy "nasies / volke" 10b). Die wyse
waarop JHWH regeer (10a) word in 10c met ogna "met geregtigheid”
aangedui. 92n "wéreld" in 10b het 'n noue relasie met o2 "nasies” in 10a en
oy "nasies" / "volke" in 10c. Die "a-i" assonansie (ji>n=x, niam>2) in 10b en
"a-i-0" assonansie (11, ony) en die alliterasie van die n-klank in 10c (oay,

owna) val op.
ax het waarskynlik 'n affirmatiewe funksie en moet gevolglik met "ja" of
"voorwaar" vertaal word (Otto 1983:59; Gunkel 1986:412; Dahood 1986:340;

Tate 1990:472; Prinsloo 1993a:253). Die imperfekta 1ion en wian™>2 in

opvolging van die perfektum =7n druk die verband tussen JHWH se
koningskap en die stabiliteit van die kosmos uit (Beuken 1992:9). “an dui op

die bewoonde vasteland as onderdeel van die aarde (Beuken 1992:6).

In vers 10 het ons met die handeling van skepping te doen. In die tyd voor die
skepping het die aarde gesteier onder die chaosrebellie (Van der Ploeg
1974b:132; Kraus 1989a:234). Hierdie chaos het 'n voortdurende bedreiging
vir die skepping ingehou (bv aardbewings, oorstromings en vulkaniese
uitbarstings). As Koning regeer JHWH oor die aarde en het Hy beheer oor die
aarde en die chaos (Kraus 1989a:234). JHWH se oorwinning oor die chaos
behels die begronding van die aarde (Tate 1990:479; Hossfeld & Zenger
2000:647). Die ewige Koningskap van JHWH is die waarborg dat die aarde
nie aan voortdurende fluktuasie of kosmiese chaos blootgestel is nie (vgl
Delitzsch 1894:75; Kirkpatrick 1903:564; Weiser 1962:619; Schreiner
1963:232; Barnes 1976:43-44; Kraus 1989a:234; Beuken 1992:6). Onder Sy
beheer hoef geen verval van die wéreldorde gevrees te word nie (vgl Pss
24:2; 75:4; 104:5-9; 1 Sam 2:8; Job 38:4;6; Booij 1994:133). Die wéreld staan
vas omdat die troon van JHWH vasstaan (Booij 1994:133).

4.1.2.3 JHWH se koningskap beteken heil en beskerming vir die wat Hom

eer

- Psalm 97:10
0% DOPYD TR Y TON DiYDl b v R i IR
O liefhebbers van JHWH, haat die kwaad, Hy bewaar die siele van sy
gunsgenote, Hy red hulle uit die hand van die goddelose.

Vers 10 is 'n drieledige vers:
7w mm b2k 10a

Ton niwp). wi 10b

n>x owgn T 10c

Die polariteite in die vers val op (Booij 1994:163). In vers 10a staan anx
"liefhé" teenoor xi "haat" en ryron "sy geliefdes" teenoor owyn "die
goddelose” in onderskeidelik 10b en 10c. Die verhouding tussen die 3

versbene sou as volg uitgedruk kon word:

- Vers 10a is 'n vermaning gerig tot die liefhebbers van JHWH.

- Vers 10b is 'n beskrywing van wat JHWH doen vir diegene wat hom
liefhet. Vers 10b gryp terug na vers 10a deur die derdepersoonsuffiks
(ron "sy gunsgenote") asook deur die manlike partisipium (-n "Hy
wat bewaar") wat na JHWH terugverwys. Ton  verwys in
posteksiliesetye na 'n persoon wat aan JHWH toegewy was (Kraus
1989a:260).

- 10b Ié ook naby aan 10a aangesien »on "sy gunsgenote” net 'n ander
benaming vir mm "ank "liefhebbers van JHWH" is.

- Vers 10c skakel nou met vers 10b en vorm 'n parallelisme (Van der
Ploeg 1974b:156). 10c sou as 'n nadere presisering van 10b beskou
kan word. Die inhoud van 2 "Hy bewaar" word nou uitgespel. JHWH
red sy geliefdes uit die hand van die goddeloses.

- Die derdepersoon meervoud suffiks van 10c o>x: "Hy red hulle” gryp
terug na en |é'n verdere verband met 10b.

- Daar is wat die plasing van die werkwoorde betref 'n oorkruisrelasie
tussen 10b en 10c te bespeur (vgl Prinsloo 1995:1098-1099).

Vers 10 is 'n "preek" wat aan "hulle wat JHWH aanbid" (die kultiese
gemeenskap) gerig is. Die beskerming van God word aan hulle belowe
(Weiser 1962:635). Die spreker word nie geidentifiseer nie, maar is
waarskynlik 'n priester of profeet gedurende 'n fees, of 'n onderwyser van die
wysheidstradisie (Howard 1986:106; Tate 1990:519; Booij 1994:163).
Waarskynlik het die vers betrekking op vers 7 (die beeldedienaars) en dus

betrekking op die heidene wat Israel bedreig (Ridderbos1958:451). As Koning

sal JHWH diegene wat Hom liefhet totaal van die mag van die bose bevry
(Barnes 1976:49).

4.1.2.4 JHWH is hoog verhewe

- Psalm47:3
TIRTO3T0R P o N IRy mmT
Want JHWH is die Allerhoogste, die verskriklike een, 'n groot Koning oor die

hele aarde.

Vers 3 verdeel in 2 hemistiges:
X707 M 3a

YIRT2270p 513 770 3b

Daar bestaan n noue verband tussen 3a en 3b. mm in 3a word in 3b
veronderstel. Die byvoeglike naamwoorde waarmee JHWH in 3a beskryf
word (7152 "Allerhoogste” en x7i1 "verskriklike een") word deur die gebruik van
5 7on "groot Koning" in 3b voortgesit. Die twee hemistiges vorm 'n

sinonieme parallelisme.

7oy en x7i is twee Kanaanitiese titels wat op JHWH van toepassing gemaak

word:

- 1i9p "Allerhoogste" dui op die posisie wat El in die Kanaanitiese
godefamilie ingeneem het (Hossfeld & Zenger 1986:291). 17%» is
tradisioneel ook met die antieke kultus van EI-Eljon (god, verskriklik hoog)
en koning Melgisédek geassosieer (vgl Gen 14:18-19; Tate 1990:344).
Die gebruik van 179y kom gereeld in kontekste waar daar na vreemde
volke saam met die Hebreérs verwys word, voor. Wanneer JHWH met

17"7p geidentifiseer word, word latente imperialistiese aansprake gemaak.

7o is 'n poétiese naam vir JHWH (Briggs & Briggs 1906:398; Van der
Ploeg 1974:290). Die titel verwys na JHWH as die absoluut verhewe Een.
Hy is bo alle ander wesens verhewe (Barnes 1976:46). As die
Allerhoogste is Hy verHewe in majesteit en verhewe bo die hele aarde
(Briggs & Briggs 1906:398; Van Uchelen 1977:50). JHWH is die hoogste
God in die godefamilie (Kraus 1988:468). As Skepper, die 1%y is Hy die
Regeerder van die wéreld (Kraus 1988:468). As hoog verhewe God gee
Hy grond aan die verskillende nasies en bied aan hulle hulle nasionale
gode (vgl Deut 32:8). Hierdie nasionale gode is as die seuns van 195y
beskou (vgl Ps 82:6; Roberts 1976:221). Die woord 13y plaas JHWH in'n
internasionale konteks (Tate 1990:349).

- x70 is 'n titel wat aanvanklik op Baal (as weergod en oorloggod) van
toepassing gemaak is (Hossfeld & Zenger 1986:291). Hierdie woord kom
dikwels in die Ou Testament voor (vgl Mal 1:14; Deut 10:17; Dan 9:4; Neh
1:5; 4:14 (8); 9:32). “Verskriklik" dui op die een wat gevrees moet word
(Barnes 1976:46). JHWH is vreesaanjaend omdat Hy so gedug en groot
is. Dit is onmoontlik om weerstand teen JHWH te bied (Kraus 1988:468).

Deur die titels 1752 en x2i op JHWH van toepassing te maak, word aangedui
dat JHWH Koning oor sowel El as Baal is (Hossfeld & Zenger 1986:291). /

Die uitdrukking 573 5% "grote Koning” (parallel met 1i"5» mm Tate 1990:349) is
ook in Mesopotamié gebruik. In 2 konings 18:19 word die koning van Assirié(
so deur een van sy ondergeskiktes genoem (Van der Ploeg 1974a:291). As

5173 7910 "groot Koning" regeer JHWH oor die hele wéreld.

Deur die gebruik van die titels 175» "Allerhoogste” , k20 "verskriklike" en 5173
791 "grote Koning" word JHWH se verhewenheid bo alles wat op aarde

bestaan, beklemtoon.

- Psalm47:10
PRI TRD POXTIR DTORD "D OT7IK TOX DY 0OK) TRY ")
Die edeles van die volke vergader as die volk van die God van Abraham,

want aan God behoort die skilde van die aarde, Hy is baie hoog verhewe.

Vers 10 verdeel in twee stiges:
oi70aR TOR o woR) o 2 10a

mop1 TR PORTIn oorS 2 10b

In die 10a word 'n stelling gemaak en in 10b word die redes vir die stelling
uiteengesit. "> in 10b Ilui die redes vir die stelling in 10b in. Die twee

hemistiges in 10b vorm 'n sinonieme parallelisme. Beide beklemtoon die
verhewendheid van JHWH.

1 "skilde" verwys na die edeles (prinse) wat die beskermers van die volke is
(Delitzsch 1894:100; Kirkpatrick 1903:262; Barnes 1975:48; Kraus 1988:470).
Dit sluit die konings van die nasies in (Kraus 1988:470). Aan die einde van
die psaim is dit slegs God wat tel in terme van mag (Beuken 1981:47). Die
verwysing na die skilde van die volke is 'n aanduiding dat JHWH ook die
Koning van die nasies is. JHWH het beheer oor alle oorlogswapens (Barnes
1975:49). Hy is die Koning van die hele aarde. Sy universele heerskappy is
die rede waarom in die vers na hom as 5 Tkn "baie hoog verhewe" verwys
word (Kraus 1988:470).

- Psalm 97:9
DTARDR70P (8D TRR PINT0R 708 T M M
Want U is JHWH, verhewe bo die hele aarde, U is baie verhewe bo al die

gode.

Prinsloo (1995:1098) verdeel die vers in twee versbene:

PORTR70p Trop M x> 9a

DR o0 b TRn 9b

Beide vers 9a en vers 9b beskryf die verhewendheid van JHWH. Opvallend in
beide bene is die alliteraéie van die die medeklinkers » en % (Prinsloo
1995:1098; Hossfeld & Zenger 2000:683). Dit hang saam met die
werkwoordstam 15 en die voorsetsel by waarmee die verhewendheid van
JHWH beskryf word.

Die twee versbene eindig ook op analogiese wyse. Hierdeur word die
verhewendheid / koningskap van JHWH oor die hele aarde en oor alle gode
beklemtoon (vgl Pss 47:2, 6-7; 82:6; 83:19; 91:1, 9; 97:9; Tate 1990:461;
Booij 1994:163; Prinsloo 1995:1098). Niemand (geen mens of god) kan met
JHWH vergelyk word nie (Ridderbos 1958:450; Kraus 1989a:260). Wanneer
die gode van hulle mag gestroop is en die aanbidders van afgode tot skande
gemaak word, kan die gemeenskap van JHWH Hom as die ware God vereer
(Kraus 1989a:260). Die titel o535 oo "verhewe bo al die gode" (vgl
Pss 95:3; 96:4; 135:5) is waarskynlik een van die oudste definisies van JHWH
se koningskap (Schmidt 1966:54).

Psalm 99:2
DRYTHI O X OO i hya M

JHWH is groot in Sion en verhewe bo al die volke.

Die vers verdeel in twee versbene:
o D13 12 mm 2a

DRy o3™HY x 2b
Die twee versbene van vers 2 vorm 'n sinonieme parallelisme. Die vers
beskryf die koningskap van JHWH eers in nasionale terme (Sion) en dan in

internasionale terme (volke). JHWH is beide nasionaal (Sion) en

internasionaal (oor al die volke) verhewe. Sion is as die setel van JHWH die

102

Digitised by the Department of Library Services in support of open access to information, University of Pretoria, 2024



(0233-

UNIVERSITEIT VAN PRETORIA
UNIVERSITY OF PRETORIA
YUNIBESITHI YA PRETORIA

middelpunt vanwaar Sy koningskap universeel uitkring (Prinsioo 1993b:624).
JHWH woon op die Sionsberg (sy tempel) (vgl Jes 2:3; Jer 8:19; Joél 4:17;
21; Ps 132:13; Van der Ploeg 1974:162). Die verwysing na Sion in vers 2
suggereer dat die gérubs in vers 1 op die verbondsark dui. Die digter sien '
JHWH op sy troon in Sion en hoe Hy daardeur verhewe bo alle volke is
(Ridderbos 1958:456; Kraus 1989a:270). Die God wat in Sion regeer, regeer
ook oor al die nasies op aarde (Barnes 1976:53). JHWH is die oorwinnaar oor
die volke (chaos). 5im "groot" en oo "verhewe" is tipiese byvoeglike
naamwoorde wat vir JHWH as God en Koning gebruik word (vgl 5173 in Pss
47:3; 48:2; 95:3; 96:4; en o0 Pss 92:9; 93:4).

4.1.2.5 JHWH is gedug en sterk

- Psalm47:3
TIRT0ToR ST TR N IRy mmTa
Want JHWH is die Allerhoogste, die verskriklike een, n groot Koning oor die

hele aarde.

Vers 3 verdeel in 2 hemistiges:
X711 715 Mo 3a

YIRT0270p 513 790 3b

Daar bestaan n noue verband tussen 3a en 3b. mm (3a) word in 3b
veronderstel. Die byvoeglike naamwoorde waarmee JHWH in 3a beskryf
word (x7% "verskriklik" 175p "Allerhoogste") word deur die gebruik van 5173 750
"groot Koning" in 3b voortgesit. Die twee hemistiges vorm 'n sinonieme

parallelisme.
x7i "verskriklik" / "gedug" is 'n titel wat oorspronklik op Baal (as weergod en

oorloggod) van toepassing gemaak is (Hossfeld & Zenger 1993:291). Die titel

word hier op JHWH van toepassing gemaak. Die woord x7i1 "verskriklik" kom

dikwels in die Ou Testament voor (vgl Mal 1:14; Deut 10:17; Dan 9:4; Neh
1:5; 4:14 (8); 9:32). Verskriklik dui op die Een wat gevrees moet word (Barnes
1975:46). JHWH is vreesaanjaend omdat Hy so gedug en groot is. Hy is meer
vreesaanjaend as Baal. Dit is onmoontlik om teen JHWH weerstand te bied
(Kraus 1988:468). Sy gedugtheid moet iedereen met vrees en ontsag vervul.
Sy gedugtheid berus op Sy goddelike grootheid (Ridderbos 1958:54).

Psalm 93:1
iAo Dan yisamaR wRnT 1w M w2 wah e gon M
JHWH is Koning. Hy is met majesteit beklee. JHWH is beklee, Hy het

Homself met krag omgord, tog staan die wéreld vas, dit sal nie wankel nie.
Vers 1 verdeel in 3 hemistiges:

w2k mxg 7on M 1a
e W M was 1b

winn~52 San onar 1c

1a en 1b verbind nou met mekaar aangesien JHWH die subjek van al 4
werkwoorde is (79n "koning" w17 "Hy is beklee" (x2), en yxnn "Hy omgord
Homself"). Die versbene in 1a en 1b toon 'n opvallende opbou in terme van
subjek (a), werkwoord (b) en objek (c):

v mR TR T

b C b a
WRoT » Mmoo wab
b c a b

Irsigler (1991:157) wys tereg daarop dat die naam JHWH 'n tweeledige
funksie het en dus ook op =sxnn7 1w "Hy het homself met krag omgord"
betrekking het. Die gedeelte moet dus met "JHWH het Homself met krag

omgord" vertaal word (Prinsloo 1993a:252). "Met krag omgord" moet in die

konteks van chaosbekamping verstaan word (vgl Ps 65:7) en skep die indruk
dat JHWH in die uitrusting van 'n goddelike kryger troon (Van der Ploeg
1974b:132; Tate 1990:479; Booij 1994:133; Hossfeld & Zenger 2000:647).
Krag verwys na die gordel waarmee die kryger omgord is (Ridderbos
1958:425; Prinsloo 1993a:252). Die voorstelling van die goddelike gewaad
vind ons ook in Jesaja 6 (Ridderbos 1958:425). JHWH sit op sy verhewe
troon. Sy oorwinning oor die vyandige magte veroorsaak dat die wéreld vas
staan en nie sal wankel nie (Tate 1990:479; Booij 1994:133).

Psalm 99:3
R UTTR RO ST Ty

Laat hulle u groot en verskriklike Naam prys, heilig is Hy.

Die feit dat twee adjektiewe 573 "groot” en xu "verskriklik" in vers 3 gelys
word, beklemtoon die grootheid van die koningskap van JHWH (Prinsloo
1993b:624). Die "hulle" van vers 3 verwys na die volke van vers 2 (Prinsloo
1993b:624).

Met die woord "Naam" word JHWH bedoel soos wat Hy Homself in mag en
heiligheid openbaar (vgl Ps 86:9). xin witp "heilig is Hy" verwys na JHWH
(Booij 1994:173). JHWH se heiligheid is dieselfde as die heiligheid van sy
Naam (Van der Ploeg 1974b:162). Heiligheid is 'n goddelike hoedanigheid. Dit
gaan met ontsag en sidderende eerbied gepaard (vgl Jes 6:1; Hab 3:3; Booij
1994:173). JHWH se Naam is heilig soos wat Hyself heilig is (Tate 1990:529).
JHWH is hoog verhewe, ongenaakbaar en van 'n totaal ander aard as die
mens en die skepping (Van der Ploeg 1974b:162). Die God wat op die troon
in die hemel is, is teenwoordig in die vorm van sy Naam in die heiligdom
(Kraus 1989a:270). Die prys van die Naam van JHWH hoef nie noodwendig n
Deuteronomistiese motief te wees nie. Die prys van die naam van n god kom
ook in Mesopotamié, Egipte en by die Hitiete voor (Lipinski 1965:312; Van der
Ploeg 1974:162).

- Psaim99: 4
DY TOK IPLA TRTI LIUN DD NUID TNK TR DRUD Ton W ..
... en die sterkte van die Koning is dat Hy die reg liefhet, U het bevestig dit
wat regverdig is, reg en geregfigheid in Jakob, U het dit gemaak.

Die vertaling "...en die sterkte van die Koning is dat Hy die reg liefhet", word
deur Michel (1960:220), Jeremias (1987:114), Scoralick (1989:67-68) en
Prinsloo (1993b:624) ondersteun.

Vers 4 verdeel in twee hemistiges:
TOR 27X 1EYD Thn W ... 4a

DY IR 2PA TRTE 1RUn oY iz 4b

Vers 4a en vers 4b is om verskeie redes op mekaar aangewese: naun "reg” in
vers 4a en 4b sluit inhoudelik sterk bymekaar aan omdat dit hier om die
juridiese funksies van die 771 "Koning" gaan (naun "reg” 4a en 4b; ooawn "reg”
4b; mp7s "geregtigheid" 4b). JHWH word as die ideale Koning geteken wat
sorg dat reg en geregtigheid geskied. Die funksies word verder beklemtoon
deurdat naun "reg" en mp7y "geregtigheid” voorop in die sinskonstruksie van
vers 4b geplaas word. Die noue verbintenis tussen vers 4a en vers 4b kom
verder daarin tot uiting deurdat die handeling van JHWH op parallelle manier
by wyse van 'n werkwoord in die perfektumvorm en 'n vooropgeplaasde
persoonlike voornaamwoord in beide stiges beskryf word (Prinsloo
1993b:624-625):

nuis ok 4a

oy nox 4b
n "Sterk Koning" staan teenoor ander Ou Nabye Oosterse koningskonsepte.
Die ander Ou Nabye Oosterse "godkonings" en "aardse konings" se
koningskap berus op hulle sterk "arms", hulle perde, strydwaens en

weermagte. JHWH se koningskap berus op reg en geregtigheid (Hossfeld &

Zenger 2000:701-702). 770 1 “"sterk Koning" verwys na JHWH as die
Oorloggod van lIsrael (Kraus 1989a:270). Sterkte hier is geen doel op sigself
nie. Die sterkte is hier gerig op die uitoefening van die reg (vgl Ps 45:7; Jes
9:6). JHWH het as Koning geregtigheid gevestig. Hy het vir regverdigheid en
billikheid 'n vaste plek onder die mense gegee. JHWH het reg en geregtigheid
onder Israel, sy volk, bewerkstellig. Hy verseker die swakkes van hulle regte

en verleen beskerming aan die behoeftiges (Booij 1994:173).

4.1.2.6 JHWH sit op 'n troon

- Psalm 47:9
SUTR ROV 2W oTOR oDy oTOR TR

God regeer oor die nasies, God sit op sy heilige troon.

Vers 9 verdeel in 2 hemistiges:
iy oor o0 9a
WTp ®o2"HY g oivr 9b
Die eerste helfte van 9a en 9b is chiasties opgebou:
ooR 77n 9a
X

2y oor 9b

9a begin met n werkwoord (771 "regeer") gevolg deur ooy "God". 9b begin
met oox "God" gevolg deur 'n werkwoord (2> "Hy sit"). Beide die tweede
helftes van 9a en 9b begin met 5y ("oor" / "op") God se koningskap oor die
volke kom in sy troon op sy heilige setel tot uiting. Die verwysing na
R xo>™5p 2w R "God sit op sy heilige troon” is 'n poétiese parallelisme ten

opsigte van die regering van God in 9a (Craigie 1983:350).

Kraus (1988:469) meen dat die sitplek van die troon van JHWH na die ark
verwys (vgl Jer 3:16; Ps 99:1; Kraus 1988:469). Van Uchelen (1977:52)

verskil van Kraus en meen dat dit nie na die ark nie maar eerder na God se
plek in die hemel verwys (vgl Pss 11:4; 93:2; 97:2; 103:19). Ridderbos
(1958:57-58) meen dat die troon dui op die versoendeksel met die gérubs
(wat meermale die troon van God genoem word; vgl Ps 99:1). Volgens
Ridderbos simboliseer dit die hemelse troon van God. Dit word simbolies as
die ark in die heiligdom voorgestel en dit is asof God op hierdie troon
plaasneem en vandaar Israel en die volke regeer (Ridderbos 1958:57-58).
Briggs & Briggs (1906:399) meen dat dit nie duidelik is of die digter hier aan
die hemelse troon of aan die troonkamer in die tempel dink nie. Die
uitdrukking "heilige troon" kom nérens anders in die Ou Testament voor nie
(Van der Ploeg 1974a:293; Dahood 1979:286). Jeremia 14:21 verwys na die
troon van glorie. Die beskrywing in Jesaja 6 kon volgens Van der Ploeg
(1974:292) die uitdrukking "heilige troon" geinspireer het. JHWH se “sit op sy

troon” beklemtoon die koningskap van JHWH.

Psalm 99:1
PIRT DA DD Y DRY W TR M
JHWH regeer, laat die volke sidder, Hy wat op die gérubs troon, laat die

aarde bewe.

2> met 'n direkte objek beteken "woon" / "sit in" / "sit op". Die uitdrukking
"gaan sit op" / "sit op" word deur die voorsetsel 5 of Sy uitgedruk (vgl Pss 9:5;
29:10; 47:9; 110:1; 132:12). Die vers moet daarom as "Hy wat op die gérubs
troon" (status constructus) en nie "Hy troon op die gérubs nie" vertaal word
(Booij 1994:172).

Vers 1 verdeel in twee hemistiges:

ey m Ton i 1a

7ORT pan oo Yt 1b

Die twee hemistiges is parallel opgebou en vorm n sinonieme parallelisme.
oo 2w "Hy wat op die gérubs troon” in 1b veronderstel mir "JHWH" in 1a.
Sowel 770 mim "JHWH regeer” in 1a en o2m> 2w° "Hy wat op die gérubs troon”
in 1b het met koningskap te doen. Die twee hemistiges eindig op parallelle
wyse: oy w7 "laat die volke sidder” in 1a en yoxn mian "laat die aarde bewe"
in 1b. Vers 1a beskryf die koningskap van JHWH in internasionale terme
(volke) terwyl die tweede hemistige dit in kosmologiese terme (aarde) doen.
Die aarde wat bewe is 'n metafoor om die reaksie van die volkere op die
daadwerklike koningskap van JHWH te beskryf (Prinsloo 1993b:623).

Die 02> "gérubs” is gevleuelde wesens waarop JHWH in sy paleis (tempel)
troon. Twee gérubs wat met goud oorgetrek is, was in die allerheiligste van
die tempel as sigbare uitdrukkings van JHWH se heerskappy opgestel (vgl 1
Kon 6:23-28; 8:6-8; 2 Kon 19:14; Tate 1990:529). Daar is ook heelwat
ondersteuning vir die gedagte dat oain> "gérubs" donderwolke simboliseer
sodat die konsep "Koning van die hemele" met al sy godsdienshistoriese
konneksies veronderstel moet word. Hoewel die uitdrukking aw* "Hy troon"
elders in die Ou Testament oorwegend met die verbondsark verbind word (vgl
1 Sam 4:4; 2 Sam 6:2; 1 Kron 13:6), moet dit hier volgens Prinsloo
(1993b:624) in die lig van die koningsmetafoor wat in die twee stiges
oorheers, gelees word (kontra Ridderbos 1958:455; Kraus 1989a:269; Booij
1994:172 wat meen dat dit na die ark en die troon in Jerusalem verwys). "Hy
troon oor die gérubs" beteken dus dat JHWH Koning oor die hele aarde is.
Die geérubtroon is in die konteks van die psalm die hoogste troon van die
weéreld (Kraus 1989a:269).

4.1.2.7 JHWH se Koningskap is van ewigheid af

- Psalm 93:2
IR D100 WD TRO3 115

U troon is gegrondves van die ou tyd af, vanaf ewigheid is U.

Die versbeen is chiasties opgebou: wn "van die ou tyd af* // oion "vanaf
ewigheid" (Auffret 1991:102). 'n Noue verband word tussen JHWH en sy troon
gelé. Die feit dat JHWH van altyd af Koning was, word beklemtoon (Prinsloo
1993a:253). Sommige eksegete (vgl Metzger 1970:140) is van oordeel dat
die "troon" op die hemelse troon van JHWH dui. Die noue verband tussen 1c
en vers 2 dui egter daarop dat "aarde" in vers 1c juis op die troon van JHWH
dui. In die lig hiervan is dit dus nie so vanselfsprekend dat vers 2 op die
hemelse troon van JHWH dui nie. Die troon kan volgens Booij (1994:133) ook
na Sion as hemelhoé godeberg en die middelpunt van die bewoonde aarde
verwys (vgl Pss 48:2; 99:1; Jer 17:12). Die koningsheerskappy van JHWH
kom met die "ontstaan" van JHWH tot stand (Hossfeld & Zenger 2000:647).
Jeremias (1987:168) wys op die onafleibare oerdatum van die ontstaan van
JHWH (vgl Kirkpatrick 1903:564; Barnes 1975:26; Kraus 1989a:234; Booij
1994:133). JHWH se soewereiniteit en sy wese is ewig. Dit ken geen begin
of einde nie (Ridderbos 1958:424). Die bewoonbare wéreld waaroor JHWH
regeer en die troon van waaraf Hy regeer, is so vas gevestig dat dit nie
ontwrig kan word nie (Briggs & Briggs 1906:302).

4.1.2.8 JHWH is heilig
- Psalm 99:3
I WP RN ST g

Laat hulle u groot en verskriklike Naam prys, heilig is Hy.

Daar bestaan 'n parallelle verband tussen Psalm 99:2 en Psalm 99:3 (Prinsloo
1993b:624):

X1 07 (2) verhewe is Hy.

xin witp (3) heilig is Hy.

Hierdie verband dui daarop dat daar n ooreenkoms tussen die woorde
"verhewe" en uitp "heilig" bestaan. Heilig dui op die verhewendheid en die
volheid van JHWH se deugde (Ridderbos 1958:456). Hy is ongenaakbaar,
van n geheel ander aard as die mens en die skepping (Van der Ploeg
1974b:162). Die Naam van JHWH verteenwoordig JHWH self (Ridderbos
1958:456).

Psalm 99:5
ST Wi 191 070 MORUm TOR T i

Verhef JHWH ons God, buig voor die voetbank van sy voete, heilig is Hy.

Vers 5 verdeel in 3 versbene:
wIoR M it 5 a
Yo o M 5 b

X uip 5c

Die eerste twee dele is op parallelle wyse opgebou deurdat albei deur 'n
imperatief ingelei word: 1nin "verhef* en anmw "buig". Die konteks dui daarop
dat die werkwoord wnin, "om te prys" en "om respek en eer te betoon"
beteken (Tate 1990:529). Die goddelike Koning wat eer van alle volke
waardig is, is JHWH, die groot Een, op die berg Sion (Tate 1990:529).

Die uitroep »nmwm "buig" dui op die neerbuigende posisie wat die aanbidder
voor JHWH inneem (Booij 1994:174). JHWH word op hierdie wyse aanbid
omdat Hy heilig is. Heiligheid verwys hier na JHWH se hoogheid, majesteit,
sy viekkelose reinheid, sy geregtigheid, sy goedheid en sy genade
(Ridderbos 1958:457).

o0 o772 "voetstoel van sy voete" verwys na die gérubtroon in vers 1
(Hossfeld & Zenger 2000:702). 'n Voetstoel was die stoel waarop die voete

van n koning gerus het as hy op sy troon sit (Booij 1994:174). Ander

geleerdes is van mening dat "voetstoel van sy voete" na die berg Sion verwys
(Delitsch  1894:101; Kirkpatrick 1903:585; Briggs & Briggs 1906:309;
Ridderbos 1958:457; Dahood 1986:369; Tate 1990:527; Booij 1994:174).

- Psalm 99:9
APTOR T WD TR % noRdm wEtR My mnin
Verhef JHWH ons God, buig neer voor sy heilige berg, want heilig is JHWH

ons God.

Die woord wip "heilig” in die vers vorm deel van n chiasme:
IR L. WTOoR M
X
WIOR M U

Die chiasme beklemtoon die heiligheid van JHWH en die feit dat JHWH ons
God is (Prinsloo 1993b:629). JHWH moet aanbid word omdat Hy die heilige
Koning is. Heilig hier beteken dus dat Hy ons God is en dat Hy by sy volk is.

17 "berg" verwys waarskynlik na die berg Sion (Prinsloo 1993b:628). iwp 117
nmwm "en buig neer voor sy heilige berg" moet in die lig van die onmiddellike

konteks as deel van die Sinaitradisie verstaan word (Prinsloo 1993b:628).
4.1.2.9 Gevolgtrekking

Die kenmerke van JHWH se koningskap in die JHWH-mlk-psalms ondersteun
die monoteistiese karakter van hierdie psalms. Eienskappe wat gewoonlik aan
gode toegeken word, word in die JHWH-mlk-psalms met JHWH verbind en
daardeur word sy koningskap oor die ander gode beklemtoon (vgl heerskappy
oor die volke - Ps 97:1, 7, 9; heerskappy oor die chaos - Pss 93:1, 3-4; 96:10;
heil en beskerming - Ps 97:10; verhewendheid - Pss 47:3, 10; 97:9; 99:2;

gedugtheid en sterkte — Pss 47:3; 93:1; 99:3, 4; die sit op 'n troon - Pss 47:9;
99:1; ewigheid - Ps 93:2 en heiligheid - Ps 99:3, 5, 9).

4.1.3 Redes vir JHWH se koningskap in die JHWH-mik-psalms

Die redes waarom daar na JHWH as Koning in die JHWH-mik-psalms verwys
word bevestig die monoteistiese karakter van hierdie psalms. Die volgende redes

vir JHWH se koningskap kom in die JHWH-mlk-psalms voor:

4.1.3.1 JHWH het die hemel geskape

- Psalm 96:5
DY oYM DYOR DYl ToRTD D

Want al die gode van die volke is afgode, JHWH het die hemel gemaak.

Vers 5 verdeel in twee hemistiges:
ooor oonapn TR0 > Sa

oy oong mm Sb

Vers 5 vorm 'n antitetiese parallelisme. Die gode is nie ware gode nie omdat
hulle nie in staat was om die hemel te skep nie. Hierteenoor is JHWH die
ware God omdat Hy die hemele geskape het (Kirkpatrick 1903:576-577;
Ridderbos 1958:444; Barnes 1975:41; Kraus 1989a:253). Skepping beteken
om "iets uit niks tot stand te bring" en dui op JHWH se mag aangesien
niemand anders in staat is om Hom dit na te doen nie (vgl Jes 40:22; 42:5;
44:22; 46:5; Barnes 1975:42).

oox is afgelei van die negatief 5x en beteken "niks", "goed vir niks", "nie

werklik nie", "nutteloos”, "leeg", "skeppings van die verbeelding", "glad nie

werklik wat hulle voordoen hulle is nie", "geen reg om as gode aanbid te word
nie" (Delitzsch 1894:91; Briggs & Briggs 1906:304; Ridderbos 1958:444;

Barnes 1975:41; Kraus 1989a:253; Tate 1990:510; Booij 1994:155). o'>"ox is
n woord wat gebruik word om na afgode te verwys en kom gereeld in
Deutero-Jesaja voor wanneer daar na die afgode van die volke verwys word
(vgl Jes 10:10; 19:1, 3; Delitzsch .1894:91; Kraus 1989a:253). Jesaja verwys
na hierdie gode as handgemaakte dinge wat maklik vergaan. Teenoor die
magteloosheid van die afgode word die mag van JHWH as Skepper van die
hemel beklemtoon (Van der Ploeg:1974:150; Kraus 1989a:253). Hy is die
ware God en kan daarom op aanbidding aanspraak maak (Barnes 1975:42;
Kraus 1989a:253). Die ontkenning van die bestaan van ander gode vind nog
nie in die JHWH-mlk-psalms plaas nie. Die ontkenning van die bestaan van

enige gode naas JHWH kom wel in Deutero-Jesaja voor (Weiser 1962:629).

4.1.3.2 JHWH is waardig om aanbid te word

Psalm 96:9
TR TR M WIPTITIR T2 My

Aanbid JHWH in heilige heerlikheid en beef voor sy aangesig hele aarde.

Vers 9 verdeel in twee hemistiges:
WIPTNTI2 M g 9a
poRTo3 vEn o 8b

Die twee hemistiges in vers 9 vorm 'n sinonieme paral<ns1:XMLFault xmlns:ns1="http://cxf.apache.org/bindings/xformat"><ns1:faultstring xmlns:ns1="http://cxf.apache.org/bindings/xformat">java.lang.OutOfMemoryError: Java heap space</ns1:faultstring></ns1:XMLFault>